
Doaimmaheddjiid sáhkavuorru

Sámi dieđalaš áigečállaga duppalnummar 2009 almmuhuvvo temánummarin 
sámi pedagogihkas. Čállit suokkardallet artihkkaliinniset sámi alit oahpa­
hussii, oahppamii ja bajásgeassimii laktašuvvi teorehtalaš ja geavatlaš 
gažal dagaid. 

Artihkkalat dán nummarii ledje fállojuvvon Čálagieđat­nammasaš akade­
malaš dutkan­ ja čállinsemináraráiddu olis. Sámi dieđalaš áigečállaga 
doaim mahusgoddi lea doaimmahan čállosiid dábálaš vuogi mielde. 

Sámi allaskuvla ja Romssa universitehta Sámi dutkamiid guovddáš leat 
jo goalmmát jagi doaimmahan Sámi dieđalaš áigečállaga guokte num­
mara jahkái. Ulbmilin lea dahkat Sámi dieđalaš áigečállaga bissovaš publi­
kašuvdnan. Dieđalaš áigečállagiid ja lágádusaid Norgga registaris (Nor­
wegian register of scientifi c journals and publishers) Sámi dieđalaš áigečála 
lea dieđalaš almmuheami nuppi ja bajimus dásis (http://dbh.nsd.uib.no). 

Guovdageainnus ja Romssas borgemánus 2009

Doaimmaheaddjit

Ovdasátni

Čálagieđat – akademalaš oahppan-, čállin- ja dutkanprošeakta

Dán temánummira artihkkalat leat boađusin jagiid 2008−2009 Sámi alla­
skuvllas dollojuvvon akademalaš dutkan­ ja čállinsemináras «Čála gieđat». 
Ulbmilin lei hárjánit čállit akademalaš teavsttaid sámegillii ja guorahallat, 
mainna lágiin sámi diehtu ja máhttu albmanit ja ovddiduvvojit alit oahpa­
husas, oahppamis ja bajásgeassimis. Čálagieđat­prošeavtta ulbmilin lei 
maid dái ovddidit dutkanaktivitehta, mii hukse ja nanne alla teorehtalaš ja 
geavat laš gelbbolašvuođa sámi pedagogihkas ja sierra oahpa hus surggiin. 

Metaforalaččat čállinproseassa sáhttá govvidit «oahppomátkin», mas ledje 
ieš guđetlágan bissehagat. Seminárain oasseváldit leat suokkardan sámi dieđu 
ja máhtu epistemologiija, ságastallan akademalaš čállima iešvuođain, gáibá­
dusain ja heivehan dáid dieđuid iežaset čállimii, guorahallan ja opponeren 
guhtet guimmiideaset teavsttaid álgohábmema rájes gitta loahpalaš artihkkala 
rádjái. Loahppaboađusin jagi bistán intensiivvalaš oahppan­, čállin­ ja 
dutkanproseassas leat dát artihkkalat Sámi dieđalaš áigečállagis. 

Čálagieđat­prošeavtta jođiheaddjin sávan, ahte dát artihkkalat boktet lohk­
kiid beroštumi sámi máhttui ja dihtui guoski gažaldagaide nugo dat leat 
geasu han min dán dutkan­ ja čállinproseassa áigge. Giittán Sámi allaskuvlla 
ja Norgga dutkanráđi doarjagiin, maid leat ožžon prošeavtta ollašuhttimii.

Guovdageainnus borgemánu 17. beaivve 2009

Vuokko Hirvonen

Oahpponeavvo- ja oahppoplánaoahpahus 
Sámi allaskuvllas

AIMO AIKIO

Norgga bealde vuođđoskuvla oahppoplána ođasmahttima oktavuođas lea 
badjánan almmolaš ságastallan sámi guovllu skuvllaid dili birra, namalassii 
das man uhcán lea sámegillii ráhkaduvvon oahpponeavvut. Ságastallamii 
leat oassálastán media, oahpaheaddjit, vánhemat ja fágaolbmot. Dán vuođul 
lean guorahallagoahtán mo vátna oahpponeavvuid sáhttá divdna geavahit. 
Nu lea muđuige: váni áigge galgá divdna atnit buot resurssaid, vai birge 
ja ceavzá. Go lean guhká oahpahan pedagogihka Sámi allaskuvllas, de lea 
lunddolaš ahte oahpponeavvuid ráhkadeami lassin guorahalan maid eará 
áššiid mat váikkuhit oahpponeavvodárbui, nugo oahpponeavvuid geava­
heami sámi oahpahusas, ja man láhkai oahpponeavvu sáhttá atnit ávkin 
maid dái dakkár dilis dahje oahpahusfáttás masa dat ii leat oaivvilduvvon.

Sámi oahpaheaddjioahppu álggii Sámi allaskuvllas 1989. Dalle šattai ságas­
tal lan fámolažžan sámeguovlluid skuvllaid sisdoalus. Loktanedje ovdan 
ga žal dagat: Mii lea sámi skuvla? Mii lea sámi sisdoallu skuvllas? Mo 
fid net sámi sisdoalu skuvlaoahpahussii? 1990­logus ohcaleimmet dáidda 
ga žaldagaide vástádusaid máŋggain seminárain, hárjehallančoahkkimiin, 
fága laš ságastallamiin jnv. Dáid vuođul šattai ságastallamiidda oassálastiide 
seam masullasaš oaidnu das mo skuvlaoahpahussii sáhttá fidnet sámi sis­
doalu, mo oahpahussii šaddá sámi perspektiiva. Vuođđun lei oaidnu ahte 
skuvl las oahpaheaddji oahpaha ovtto iežas kultuvrra vuođul. Man syste­
máhta  laččat ja dihtomielalaččat oahpaheaddji váldá oahpahussii mielde iežas 
kultuvrralaš áššiid váikkuha dasa makkárin šaddá skuvlaoahpahusa kul­
tuvrralaš sisdoallu. Dan oainnus hoigaluvvo ovddasvástádus hui olu oahpa­
headdji ala. Muhto nuppe dáfus oaidnun lei ahte berre leat poli tihka lač čat 
ráhkaduvvon oktasaš skuvla­ ja oahpahuspolitihkalaš prográmma mas lea 
čilgejuvvon sápmelaččaide deháleamos áššit ja váldolinjját skuvla oahpa­
husas. Jos oahpaheaddji oahpahusas heivehii dán prográmma, de su oahpa­
husa sápmelašvuođđu lei oalle nanus ja das lea oktasaš servodatlaš oaidnu.

Kollegaságastallan álggii dalán go Sámi allaskuvla vuođđuduvvui ja bisttii 
olles 1990­logu áigge. Ovtto ságastallan ii lean systemáhtalaččat ordne­
juv von, sáhka vulggii ain johtui go muhtun fágabargi buvttii ovdii muhtun 
gažal datčuolmma. Vaikke ságastallan ii lean systemáhtalaš, de dat ii ollásit 
noh kan vaikke muhtumin ságastallan ii lean nu fámolaš. Áiggiid mielde 
ain rievddai dat mii lea sága guovddážis. Maŋimuš áiggiin ságastallamis 
leamaš guovddážis sámegielat oahpahussii heivvolaš oahpponeavvuid 
vátni  vuohta. Nugo ovdalis lea boahtán ovdan, váilevašvuohta boahtá vel 
oahp poplánaid ođasmuvvamis, mii dagaha ahte oassi oahpponeavvuin eai 
leat šat heivvolaččat oahpahussii. Vuosttamužžan čoavddusin boahtá millii 
ahte oahpponeavvuid ráhkadeapmái galggašii oažžut eambbo ruđa vai lea 
resurssat ráhkadit eambbo daid. Dán fáttás in áiggo dás dađe eambo čállit, 
muhto figgan ohcalit čovdosiid gažaldagaide: Mo sáhttá atnit divdna veahá­
naš oahpponeavvuid? Mo galgá ráhkadit oahpponeavvuid, mat heivejit 
máŋggalágan oahpahussii eaige dušše ovtta fáddái? Makkár oahpponeavvut 
heivejit máŋggalágan oahpahussii ja oahpahusdiliide? Mo ovddidit oahpa­
heddjiid máhtu geavahit oahpponeavvuid máŋggabealagit? Mo oahpahusas 
atnet materiálaid mat eai leat ráhkaduvvon oahppomateriálan, ng. autenttalaš 
materiálaid, nugo aviissaid, TV­filmmaid, čáppagirjjálašvuođa jnv. Dáidda 
gažaldagaide čovdosiid gávdnamin sámegillii ráhkaduvvon oahpponeavvut 
eai lassán, muhto oahpponeavvuid vátnivuohta ii šat čuoza sámegielat 
oahpa hussii nu garrasit go dál ja nuppe dáfus dan vuođul sáhttá álgit 
ohcat oahpahanvugiid mat leat vuohkkaseappot sámi guovllu skuvllaide 
go stuorraservodaga skuvlavuogádagat.

Skuvlla sámesisdoalu ja sámeoahpahussii heivvolaš oahpponeavvuid 
vátni    vuođa guorahalan dán čállosis dan vuođul mo Sámi allaskuvlla 
oahpa    headdjioahppus lea oahpahuvvon oahppoplánaid, oahpponeavvuid 
ráhka  deami ja oahpponeavvuid geavaheami birra. Geahččalan dás ohcat 
ja ovdanbuktit muhtun čovdosiid váttisvuođaide, maid oahppo neav vuid 
vátni vuohta dagaha ja nu maid skuvlla sápmelaš sisdoalu eahpe čielg gas­
vuohta dagaha. Oahppoplánaid válddán dasa danin vai sáhtán guorahallat 
mo oahppoplána dahje oahppoplána ollašuhttin váikkuha oahpponeavvuid 
geava heapmái. Aiddo dat man láhkai oahppoplána ollašuhtto oahpahusas 
váik kuha dasa makkár oahpponeavvut adnojit ja man ollu galget leat 
oahppo neavvut vai oahpahusa sáhttá čađahit dohkálaš dásis.

Oahppoplánaoahpahus

Guorahalan vuođđoskuvlaoahpahusa stivrejumi rámmaplánain, oahppo­
plánain ja fágaplánain, eanáš Norgga skuvlavuogádaga mielde, muhto heiv­
volaš osiin dat guoská maid eará Davviriikkaide. Stáhtaid alimus háldda­
šan organisašuvnnaid, stuorradikki ja riikkabeivviid skuvlapolitihkalaš 
figga mušat, juksanmearit ja váldoulbmilat leat hábmejuvvon riikadási rám­
ma plánaide. Riikka skuvlapolitihkalaš ulbmiliid vuođul lea rámmaplánii 
bidjon ee. oahpahusa váldosisdoallu. Rámmaplána vuođul lea ráhkaduvvon 
riika dási oahppoplána, mas lea dárkilabbot ovdanbuktojuvvon skuvlejumi 
juksan mearit ja váldoulbmilat sihke deháleamos mearrádusat oahppu organi­
seremis. Oahppoplána oassin leat skuvla fágaid oahppoplánat, fágaplánat. 
Gielda lea geatnegas riikadási oahppoplána vuođul ráhkadit báikkálaš 
oahppoplána, mii sáhttá leat maid skuvlla oahppoplána. Gieldda­ dahje 
skuvlla oahppoplánain lea oaivilin fáhtet oahpahussii báikkálaš sisdoalu 
nu ahte oahpahussii boahtá mielde lagašservodaga kultuvra. Ovdamearkka 
dihte Norgga oahppoplánaođastusa, Máhttoloktema oahppoplánabuktosis 
(Máhttolokten 2008: 8) lea mearrádus, mii geatnegahttá gielddaid ráhka­
dit oahppoplána, mii váldá vuhtii báikkálaš kultuvrraid ja mas lea mearri­
duv von oahpahusa bargovuogit ja sisdoallu. Dán vuogádaga mielde lea 
ee. sámeguovllu gielddain vejolaš ja joba geatnegasvuohta bidjat iežaset 
oahppo­ ja fágaplánaide maiddái kultuvrralaš sisdoalu mii vuođđu duvvá 
sápme lašvuhtii. Sámi oahppoplakáhttas mearriduvvo ahte sáme guovl luid 
skuvla galgá láhčit dili nu ahte oahppit ožžot oahpahusa, mii vuođđu­
duv vá sámi kultuvrii, sámegillii ja sámi servodateallimii. Go dan lassin 
Sáme diggi lea ráhkadan Máhttoloktema Sámi oahppoplánabuktosa, de goit 
Norgga bealde lea vuođđoskuvlla oahpahussii sápmelašvuohta bures sisa­
fievrri duvvon plánaid dásis. (Máhttolokten 2008: 8, 35.) Lihkká báikkálaš 
heive heapmi gáibida vuđolaš plánema gieldda ja skuvla dásis (Keskitalo 
2003: 21).

Go oahppoplánaid guorahallá oahpponeavvuid dárbbuid ektui, de ferte 
maid geahččat man láhkái oahppoplánaid geavaheapmi oahpahuvvo oahpa­
head djioahpus. Go muittašan reflektiivvalaččat oahpahusvásáhusaid Sámi 
alla skuvllas ja nuppe dáfus logan iežan logaldallanbáhpáriid ja ­čállosiid, 
bohtet vuosttamužžan ovdan kollegaságastallamat maid vuođul pedagogihka 
oahpaheaddjit hábmejedje ja čielggadedje prinsihpalaš oaiviliid ja linnjáid 
sámi oahpaheaddjioahppu pedagogihka oahpahussii. Dáid ságastallamiid 

vuođul oaččuimet váldooaiviliin ja prinsihpain oalle ovttamielalaš oainnu. 
Dán vuođu alde lei buorre álgit ráhkadit oahpahusa. Fágalaš ságastallamis 
mii eat beassan goassige loahppabohtosii, ii oba galgange, go oaivilat ja 
prin sihpat galget oppaáigge ođasmuvvat, rievdat ja šaddat áigeguovdilin. 
Nuppe dáfus servodaga rievdamat buktet ođđa vuordámušaid ja gáibádusaid 
oahpaheaddjiohppui ja allaskuvla berre dáid ollesáigge váldit vuhtii vai 
oahpa headdjioahppu lea dakkár maid servodat dárbbaša. Oahpahusa linnjáin 
ja prinsihpain ságastalaimet duojážassii ja dat ođasmahtii oahpahusa čađa 
áigge. Vuosttamuš ságastallamat guoskkahalle dan, gos fidnet sápmelaš 
pers pektiivva oahpahussii ja makkár oppalaš linnját ja prinsihpalaš figga­
mušat galget leat oahpaheaddjioahppu oahpahusas. Ovttasráđiin váld dii­
met vuođđun sámi konfereanssas dohkkehuvvon Sámi skuvla­ ja oahpa­
hus politihkalaš prográmma (1989) oahpahusa ollášuhttimii. Dat lei nana 
vuođđu, mas lei viiddis ovttamielatvuohta ja mii lei dan áigásaš sámi organi­
sa šuvnnaid alimus dásis dohkkehuvvon.

Davviriikkaid sámekonfereansa lea 1989 dohkkehan Sámi oahpahus­ ja 
skuvla politihkalaš prográmma vai sápmelašvuhtii guoskevaš doaimmat 
skuvl lain dorjot nuppiideaset ja daid váikkuhusat leat seamma sullasažžat 
nu ahte resurssat mat lea anus boađášedje divdna atnui. Oahpahus­ ja 
skuvla politihkalaš prográmma oidne dalle dárbbašlažžan danin go skuvla 
ja oahpahus lea deaŧalaš gaskaoapmi boahtte áiggi sámi servodaga huk­
se mis ja dálá skuvla ja oahpaheapmi báidnet garrasit sámi mánáid ja 
nuoraid. Nubbin, go dán áiggi mánát ja nuorat leat nu guhká skuvllain 
ja eret vánhemiin, de ferte skuvla eanet go ovdal deavdit vánhemiid ja 
vuorrasiid saji oahpahusa ja bajásgeassima hárrái ja goalmmádin oahpa­
head djit, vánhemat, organisašuvnnat ja orgánat geat barget skuvla­ ja oahpa­
hus áššiiguin, dárbbašit oktasaš vuođu sámi mánáid, nuoraid ja rávisolbmuid 
oahpa husgažaldagaid čoavddedettiin. (Sámiráđđi 1989.)

Skuvlapolitihkalaš prográmma lea ráhkaduvvon sápmelaš bajásgeassin­
ul bmi liid vuođul. Daid mielde sámemánáid bajásgeassin galgá hukse­
juv  vot nu ahte sápmelaččat leat dásseveardásažžan eará álbmogiid ektui. 
Sáme mánáide ja ­nuoraide galgá šaddat sápmelaš iešdovdu. Bajás­
geas simis sirdašuvvet sápmelaš kulturárbi ja olmmošlaš vuođđoárvvut 
nuoraide ja mánáide. Skuvlapolitihkalaš ulbmiliid vuođđun lei maiddái 
skuv len áššiid iešstivrejupmi. Sápmelaččat galget ieža stivret skuvla­ ja 
oahpahuspolitihkkaseaset, ja nu nannet kultuvrralaš iešstivrejumi, kul tuvr­

ra laš autonomiija. Sápmelaččaid skuvlahálddahuslaš autonomiija galgá 
čađahuvvot Davviriikalaš dásis gitta báikkálaš dássái. (Sámiráđđi 1989.)

Prinsihpalaš vuođu gávdnama maŋŋá álggiimet Sámi allaskuvllas hábmet 
iešguhtege fáttá oahpaheaddjioahpu pedagogihkkafágas mii galggai leat 
heivvolažžan sámi servodaga oahpaheaddjidárbbuide. Ovdamearka dihte 
fertii čilget mat earenoamášvuođat leat fáttás sámi oahpaheaddjioahppus 
dahje man dihte fáttá lea dehálaš oahpahit sámi perspektiivvas. Nuba 
oahppoplánaid oahpaheami oktavuođas gárttaimet vuđolaččat guorahallat 
man dihte oahppoplánaid oahpaheapmi sámi oahpaheaddjioahpus lea 
earenoamáš dehálaš. Oinniimet, ahte sáme oahpaheaddji berre bures dovdat 
oahppoplánavuogádagaid, riikka vuogádaga ja Davviriikkaid vuogádagaid. 
Ruošša beale oahppoplánavuogádaga fertiimet guođđit eret, go dalle lei 
ain Sovjetlihtu áigi ja mis ii oktage máhttán ruoššagiela, eaige mis lean 
dan dihte oktavuođat Ruošša beale sámiide. Guorahallama ja oktasaš 
ságastallamiid vuođul šattai hui čielggasin, ahte sámi oahpaheaddjái ii leat 
doarvái ahte dovdá dušše iežas riikka oahppoplánaid, dan lassin son berre 
uhcimustá dovdat Davviriikkaid skuvlavuogádagaid. 

Nubbi ášši mii dagaha oahppoplánaoahpahusa sámi oahpaheaddjioahppus 
hui dehálažžan, lea ahte oahpaheaddji galgá dovdat iešguhtelágan oahppo­
plánateoriijaid ja diehtit sierralágan oahppoplánaid buriid ja heajos beliid 
vai son sáhttá atnit oahppoplána ávkin oahpahusastis buoremus lági mielde 
ja oahpahettiin ollašuhttit dan nugo eiseválddit leat oaivvildan. Dan lassin 
dábálaččat oahpaheaddjit nammaduvvojit ráhkadit gieldda dahje skuvlla 
oahppoplánaid. Dán barggus lea oahppoplánateoriijaid dovdamuš stuorra 
ovdamunnin, go oahppoplána ráhkadeamis šaddá máŋgii válljet mii lea 
vuohkkaseamos ja heivvoleamos vuogádat, vai oahppoplánas boađášii dak­
kár mii lea duođai ávkkálaš oahpaheaddjái, man lea álki ollašuhttit ja mii 
lihkká addá vejolašvuođaid oahpaheaddjái atnit barggustis iežas earenoamáš 
attáldagaid ja čehppodaga.

Dehálažžan oahppoplánaoahpahusa dahká go oahpaheaddji galgá máhttit 
geava hit ja heivehit oahppoplána oahpahusa plánemis ja ollašuhttimis nu, 
ahte oahpahus lea oahppiid ovdánandássái ja šaddanduogážii heivvolaš ja 
lihkká son juksá oahpahusa ulbmiliid ja mihttomeriid. Oahppoplána ráhka­
deamis dáid áššiid vuhtiiváldima mearkkašumi oahppama ovddideapmái, 
deattuhit máŋggat dutkit ee. Bruner (1969) ja Phenix (1964). Maiddái Sámi 

oahppo plakáhtas ávžžuhuvvo oahpahusas váldit vuhtii oahppi kultuvrralaš 
duogá ša ja báikkálaš servodaga (Máhttolokten 2008: 35−40). Oahppoplána 
geava heamis oahpaheaddji ferte váldit vuhtii oahpahanresurssaid, oahppan­
bir rasa, veahkke­ ja oahpponeavvuid jnv/jna. Oahppoplána geavahettiin gal­
gá oahpaheaddji máhttit didákttalaččat heivehit plána duođalaš dillái maid 
skuvla, biras ja áigi láhčet. Stáhta ii šat čavgadit stivre oahpahusa Máhtto­
loktemis ja oahpahusa ollašuhttima plánen lea olu gielddaid, skuvllaid ja 
oahpaheaddjiid hálddus (Imsen 2006: 223−224).

Oahppoplánaid oahpahus lea earenoamáš dehálaš ovddmustá sámeoahpa­
hed  djiide, go sáme guovlluid skuvllain ferte oahpahusas váldit vuhtii sáme­
kul tuvrra oppalaččat, dasa lassin báikkálaš kultuvrra ja maiddái riikka 
stuorra servodaga kultuvrra. Oahppoplána galgá leat ráhkaduvvon nu ahte 
čuovvolahttá oahpahusa heivehit oahppiid eallindiliide (life situations), 
ovda mearkan nugo Florence Stratemeyer (1947) dutkanjoavkkuinis lea 
gávnnahan. Sámekultuvrras lea earenoamáš sajádat Davviriikkaid sáme­
guovl luid skuvllaid oahpahusas, go sápmelaččain leat gullevašvuohta ja 
okta vuođat riikkarájáid badjel, omd. fuolkeoktavuođat. Danin lea dehálaš 
sáme mánáid bajásgeassit máŋggakultuvrralaš olmmožin, bajásgeassit riika­
kul tuvrii ja sápmelaš kultuvrii. Sámemánáin galget šaddat servodaga lahtut, 
geat birgejit stuorraservodagas ja maiddái sámeguovlluin. (Máhttolokten 
2008: 35−40.)

Oahpaheaddjis lea guovddáš rolla sámekultuvra fievrrideamis skuvlaoahpa­
hus sii. Departemeanta ja gielda leat bidjan oahppoplánii mearrádusaid ja 
njuolgga dusaid, maiguin sii stivrejit skuvlla, eanáš hálddahuslaččat. Oahpa­
headdjis lea goitge didákttalaš friddjavuohta ollašuhttit oahppoplána. Son ii 
oaččo oahpahit oahppoplána vuostá, muhto son sáhttá heivehit oahppoplána 
ja oahpahettiin son ii dárbbaš čuovvut oahppogirjji. Oahpaheaddji bidjá 
oahpahussii sámi sisdoalu, go son ollašuhttá oahppo­ ja fágaplánaid. Plánaid 
ollašuhttimis lea ovtto oahpahusa sisdoalu heiveheapmi sápmelašvuhtii ja 
báikkálaš kultuvrii. Oahppogirjji geavahettiin berre oahpaheaddji dahkat ja 
máŋgii dahkáge iežas heivehusa oahppogirjjis. Sápmelaš sisdoallu oahpa­
hus sii boahtá oahpaheaddji iežas kultuvrralaš duogáša, vásáhusaid ja dieđuid 
mielde. Dán dihte oahpaheaddjis berre leat ollu dieđut kultuvrralaš áššiin, 
viiddis kultuvrralaš oaidnu ja nana kulturáddejupmi. Vai oahpahus olla šuvvá 
servodaga ja vánhemiid vuordámušaid ektui albma láhkai, ferte oahpa­
headdji váldit vuhtii sámedikkis ja/dahje gielddas ráhkaduvvon oahpahus­ 

ja skuvlapolitihkalaš prográmma. Go oahpaheaddji dán láhkai ollašuhttá 
oahppo­ ja fágaplánaid, de oahpahusa boađus lea dakkár maid servodat 
lea ásahan skuvla mihttomearrin. Das čuovvu fas, ahte go sáme guovlluid 
skuvla olleha buorre bohtosiid, de sámeguovllu mánát leat ožžon dakkár 
oahppu ja gelbbolašvuođa mainna sii birgejit sámeguovllus ja maiddái 
stuorra servodagas, máilmmis. (Lahdes 1987: 37−41; Máhttolokten 2008: 
35−40.) 

Dábálaččat oahpaheaddji atná oahpahusa vuođđun dušše ovtta oahppo­
plána, skuvlla dahje gieldda oahppoplána. Plánedettiin oahpahusa dárki lab­
bot oahpaheaddji atná oahpahusa vuođđun skuvlla oahppoplánii gulle vaš 
fágaplánaid. Oahpahusa dárkilis plánain, oahpahusfáttá plána, oahppo­
diimmu plána jnv. oahpaheaddji gártá vuhtiiváldit mat resurssat sus leat 
anus oahpaheamis, makkár lea oahppobiras, oahppiid joavkku iešlágit, mii 
galgá leat oahpahusa boađus ja makkár oahpahanvuohki lea heivvoleamos 
fáddái, oahppiide ja oahpaheaddjái.

Oahppoplánaid sáhttá ráhkadit iešguđet hápmái dan vuođul man čavga­
dit oahppoplána stivre ja mearrida oahpahusa. Oahppoplánas sáhttá leat 
mear ri duvvon maid galgá oahpahit, makkár bargovugiid galgá geava­
hit ja movt galgá árvvoštallat ja mihtidit oahppama bohtosiid. Ná ráh­
ka duvvon oahppoplána addá norpmaid oahpahussii ja nu dan gohčo dit 
normatiivvalaš oahppoplánan. Normatiivvalaš oahppoplánas leat ulbmi lat 
čállon oalle dárkilis cealkagiin. Dát čuovvolahttá dihtolágan oahpa han­
vuohkái ja oahpahanvuogis leat uhcán variašuvnnat. Normatiiva oahppo­
plána čuovvolahttá oahpaheaddji válljet plána oahpahanvuogi. Oahpa­
headdjis eai leat olu vejolašvuođat heivehit oahpahusoahppiid joavk ku 
earenoamášvuođaide ja attáldagaide dahje oahpaheaddji iežas eare noamáš 
máhtuide dahje čehppodahkii. Oahppogirjjit galget leat ráhka duv von 
oahppoplána mielde, earálágan girjjiid geavaheapmái eai leat olu vejolaš­
vuođat. Normatiiva oahppoplána boarásmuvvá jođánit. Dakkár oahppoplána 
čatná oahpaheaddji vejolašvuođaid ollašuhttit oahpahusa dili ja oahppiid 
ektui buoremus lági mielde, vaikke nuppe dáfus dakkár oahppoplána dáh­
ki da oahpahussii goitge dohkálaš dási. Dákkár oahppoplána geavaheami 
oktavuođas mannet skuvlla oahpahusresurssat ollu duššái. Jos skuvllas lea 
anus hui čavgadis normatiivvalas oahppoplána, de oahpahus olle dohkálaš 
dás sái muhto datte­ge lea skuvlla oppalaš boađus heitot. (Øzerk 2006: 
364−366.)

Oahppoplána sáhttá leat nu ráhkaduvvon ahte das lea dárkilit meroštallon 
ulbmilat muhto eai lea mearriduvvon mainna lágiin ulbmiliid galgá olla­
šuhttit, mo juksat ulbmiliid. Dakkár intuitiivvalaš oahppoplána ii mear­
rit oahpahanbargovugiid, oahpponeavvuid iige eará oahpaheami olla­
šuhtti mii guoski áššiid. Oahpahanáššiid válljen lea oahpaheaddji bar gu. 
Dakkár oahppoplána vuođđojurddan lea ahte oahpaheaddjiin lea alla­
dását oahpahanoahppu, nu ahte sii máhttet lágidit ja ollašuhttit oahpa husa 
buoremus lági mielde ulbmiliid, oahppodili ja oahppiid joavkku ektui. 
Intuitiivvalaš oahppoplána addá oahpaheaddjái ollu vejolaš vuođaid oahpa­
husa lágideapmái. Oahpaheaddji sáhttá válljet fáttáid ja oahpa han  vugiid 
oahppandili, ovttaskas oahppi, oahppijoavkku, fáttá, oahppo neavvuid, 
oahppo birrasa vuođul. Oahpponeavvuid oahpaheaddji vállje ain dan mielde 
mii buoremusat heive oahpahandillái. Oahppoplána ii mearret makkár 
galgá oahppogirji leat. Dakkár oahppoplána addá buriid vejo lašvuođaid 
atnit divdna resurssaid oahppama ovddideapmái. (Lahdes 1987: 81−86.)

Go oahpaheaddji álggaha ođđa fáttá oahpaheami, de lea vuogas álggos 
gov vet fáttá oppalaččat ja fáttá analyserenmálle (advance organizers). 
Dát málle ii sirdašuva oahppiide almmá aktiivvalaš konstruerenproseassa 
hága. (Ausubel 1968.) Muhto konstruerenproseassa sáhttá heahtašuvvat jos 
omd. oahppoplánas lea fáttá analyserenmálle mearriduvvon. Oainnat dalle 
oahppi ii aktiivvalaččat čana ášši ovdal ohppojuvvon áššiide. Jos ođđa ášši 
ja ovddeš dieđut eai čatno oktii, de oahppi ii konstruere vuđolaččat oahpa­
huvvon ášši. (Ausubel 1968; Lehtinen 1983.) 

Gielddadási oahppoplána lea formála oahppoplána, mas lea ovdanbukto­
juv von gieldda skuvlaoahpahusa áigumušat, nugo skuvlaoahpahusa jur da­
gat, oaivilat, mihttomearit ja ulbmilat. Vaikke oahppoplána livčče viehka 
normatiivvalaš, de lihkká oahppoplána duohtandahkan rievddada oahpa hed­
djiid gaskkas. Dát boahtá das mo oahpaheaddji lea ipmirdan oahppoplána 
ja mo son oahpahettiin duohtandahká oahppoplána. (Hætta 1997: 15−17; 
Lahdes 1987: 81−84; Øzerk 2006: 266.) Ollašuhtton oahppoplána boahtá 
das mo oahpaheaddji lea čađahan oahpahusa virggálaš omd. gieldda 
oahppo plána vuođul. Oahpaheaddji sáhttá gieldda plána ollašuhttit plána 
eará láhkai go mii ulbmilin lea, jos oahpaheaddjis lea vuođđun eará áššit 
go mat leat gieldda oahppoplánas. Dan láhkai ollašuhtton plána lea šaddan 
čiegus oahppoplána vuođul. Vaikke ollašuhtton ja virggálaš oahppoplánat 
leat ovtta láganat, de lihkká oahppi sáhttá leat vásihan plána áibbas eará 

láhkai. Oahppi oahppá vásihuvvon oahppoplána mielde ja oahpahuvvon 
áššiid lassin oahppi lea váldán ng. čiegus oahpu iežas vásáhusaid ja bargguid 
bokte. Dán dihte lea váttis árvvoštallat ja bearráigeahččat vásihuvvon 
oahppo plána vuođul ožžojuvvon oahppobohtosiid. Danne lea dehálaš ahte 
gield da oahppoplánas boahtá hui čielgasit ovdan mii galgá leat skuvlla 
juksan mearri (produkta, boađus), vai fágaplánat ráhkaduvvojit skuvlla juk­
san meari evttuid mielde eaige dušše fága sisdoalu ektui. Fágain leat ollu 
sisdoalut mat leat fágalaččat mearkkašahttit, muhto eai leat skuvlla juk­
san meari ektui mearkkašahttit. Oahpahusas galgá deattuhit áššiid mat leat 
skuvlla bohtosa ektui dehálaččat. (Lonkila 1991.)

Oahpponeavvooahpahus

Sámegillii ráhkaduvvon oahpponeavvuid ektui dilli skuvllain lea heitot. Go 
sápmelaččat leat minoritehttajoavkku, de ii oba sáhte vuorditge ahte sáme­
gillii ráhkaduvvon oahpponeavvuin šaddá seammalágan dilli go riikka vál­
do  gillii ráhkaduvvon oahpponeavvuin lea. Heajos oahpponeavvodillái vuost­
ta mužžan čoavddusin boahtá millii, ahte oahpponeavvuid ráhkadeapmái 
galgga oažžut eambbo ruđa vai daid sáhttá ráhkadit eambbo. Go sámegiella 
lea unnitlogu giella, de sámegillii ráhkaduvvon oahpponeavvuide gártá bidjat 
ollu eambbo ruđa oahppiid logu ektui go riikka váldogillii ráhkaduvvon 
oahpponeavvuide. Goluid uhcideapmái lea ohccojuvvon máŋggat čovdosat, 
nu go oahpponevvuid geavaheapmi riikarájáid rastá, ovdamearkan Norg ga 
beale skuvllain geavahit Suoma bealde sámegillii ráhkaduvvon oahppo­
neavvuid. Dát ii leat vuolgán johtui máŋggaid geahččalemiid ja prošeavttain 
fuolakeahttá (Mikalsen Biti 1997; Utsi 2003). Lea oalle dehálaš ahte sámi 
oahpaheaddjioahppus lea deattuhuvvon oahpponeavvooahpahus. Sámi 
allaskuvllas lea oaidnán ahte oahpaheaddji sáme guovllu skuvllain berre 
máhttit ráhkadit sámemánáide heivvolaš oahpponeavvuid. Dán seamma 
gažaldahkii čujuhii Anton Hoem [1994] logaldallamis allaskuvlla bargiid 
semináras: sámegillii ráhkaduvvon oahpponeavvuin sáhttá njuiket oahppo­
girjji badjel ja ráhkadišgoahtit earálágan oahpponeavvuid, ee. digitá la­
hámis dahje atnit eambbo sápmelaš ovdanbuktinvugiid ávkin oahppo­
neav vuin. Ovdamearkka dihte dábálaš sápmelaš vuohki ovdanbuktit 
áššiid lea máinnasteapmi ja muitaleapmi. Dihtora sáhttá geavahit veahkkin 
oahpa husas (Computer Assistent Instruction), muhto dán áigge bohtet 
ain eambo dihtorprográmmat, mat ovddidit oahppi čuolbmačoavdima, 

kreatiivvalašvuođa ja ideaid hábmema (Computer Assistent Learning). 
Dakkár prográmmat ovddidit oahppu konstruerema ja vuđolaš oahppama. 
(Lahdes 1987: 325−326.)

Sámi allaskuvlla oahpponeavvopedagogihka oahpahusas lea vuođđun, 
ahte oahpponeavvut ráhkaduvvojit sámi kultuvrra, sámegiela ja sámi 
servo daga dárbbuid vuođul sámi mánáide ja oahppiide. Oahpponeavvut 
galget heivehuvvot máŋggalágan dárbbuide. Skuvlla oahppoplána bidjá 
rámmaeavttuid oahpponevvui, iešguhtege oahpaheaddji persovnnalaš bargo­
vuogit buktet mielddis máŋggalágan dárbbuid oahpponevvui. Dan lassin 
oahpponeavvut galget leat ráhkaduvvon ja heivehuvvon oahppiid dárbbuide. 
Oahpponeavvu galgá leat heivvolaš oahppi ovdánandássái, muhto ii menddo 
álki vai dat ovddida oahppi doabalaš ja abstraktalaš áddejumi (Bruner 
1969: 33−54). Go oahpponeavvu ráhkadeamis ja geava heamis leat váldon 
visot dát dárbbut vuhtii, de oahpponeavvut oasis tis dáinna lágiin ovddidit 
sámi oahpahusa oppalaččat ja geavatlaččat. (Oahppo neavvopedagogihka 
oahppoplána 2004.)

Oahpponeavvu ráhkadeapmái leat ollu eavttut, dárbbut ja gáibádusat. Danin 
lea Sámi allaskuvla, oahpponeavvuid ráhkadeami oahpaheamis, figgán 
gávdnat čovdosiid mainna lágiin deavdit dáid dárbbuid. Go dan lassin 
sámegillii ráhkaduvvon oahpponeavvut leat uhcán, de dái čovdosiid gávdnan 
lea dárbbašlaš vai birgehallá váttis oahpponeavvodilis. Okta čoavddus lea 
ráhkadit oahpponeavvu dakkárin mii buktá olu sierralágan vejolašvuođaid 
oahpahusa ollášuhttimii. Dakkár oahpponeavvu lea heivvolaš máŋggalágan 
oahpahussii, oahpponeavvu ii leat čadnon áigái, oahpahanvuohkái, oahppiid 
jovkui, báikái dahje dillái. Muitit berre maid ahte vaikke oahpaheaddji 
geavaha oahpahusas oahppogirjji, de dat ii mearkkaš dan ahte son ii dárb baš 
ráhkadit oahpponeavvuid. Oahppogirji lea vuođđomateriála ja ieš­ráhka­
duvvon oahpponeavvuiguin oahpaheaddji čuovvolahttá oahppiid vuđo laš 
konstruerenprosessii. (Lahdes 1987: 227.)

Oahpahettiin báikkálaš oahppoplána mielde ferte oahpponeavvu heivehit 
báikkálaš dárbbuide. Dát gáibádus boahtá Sámi oahppoplakáhtas, man 
mielde oahpahusas galgá vuhtii váldit báikkálaš servodaga (Máhttolokten 
2008). Danin oahpponeavvu galgá leat dakkár ahte dan lea álki heivehit 
ja ođasmahttit. Fáktadieđut leat oahpponeavvus mielde dan láhkai ahte 
daid ii dárbbaš divodit heiveheami ja ođasmahttima oktavuođas. Dakkár 

oahpponeavvu ii mearret oahpahanvuogi ja dan geavaheamis leat buorit 
vejolašvuođat váldit vuhtii oahppi oahppandárbbuid. Go oahpponeavvu lea 
dán lági mielde ráhkaduvvon, de dan lea álki heivehit iešguđet dárbbuid 
mielde iige boarásmuva jođánit.

Juohke oahpaheaddjis lea iežas vuohki oahpahit ja geavahit oahppodili 
resurs said, ee. oahpponeavvuid. Leage buorre jos oahpponeavvu lea ráhka­
duvvon dakkárin ahte dat ii hehtte oahpaheaddji atnimis iežas čehppodagas 
ja earenoamáš máhtuidis oahpaheami lágideamis. Oahppo neavvo berre leat 
ráhkaduvvon dan láhkai ahte oahpaheaddjis lea vejolaš intenšunálat heivehit 
oahpponeavvu iežas oahpahanvugiide. Oahppodilis galgá lea dihtomielat 
figgamuš intenšunálavuhtii, ii dušše oahpaheaddjis muhto maiddái oahppiin. 
(Lahdes 1987: 273.)

Go mii geahččalat ráhkadit oahpponeavvuid dakkárin, mat eai boarásmuva 
jođánit, maid lea álki heivehit sierralágan oahpahusaide ja maid sáhttá geava­
hit máŋggalágan oahpahanvugiin, de čuožžilit ovdii máŋggat gažaldagat, ee. 
mo galgá ráhkadit oahpponeavvuid, mat heivejit máŋggalágan oahpahussii 
eaige dušše ovtta fáddái? Makkár oahpponeavvut heivejit máŋggalágan 
oahpahussii ja oahpahusdiliide? jnv. Gávdnat čovdosiid dáidda gažaldagaide 
ii lasit sámegillii ráhkaduvvon oahpponeavvuid, muhto oahpponeavvuid 
vátnivuohta ii šat čuoza sámegielat oahpahussii nu garrasit go dál, ja nuppe 
dáfus dan vuođul sáhttá álgit ohcat oahpahanvugiid, mat leat vuohkaseappot 
sámi guovllu skuvllaide go stuorraservodaga skuvlavuogádagat. Man láhkai 
oahpponeavvu lea ráhkaduvvon váikkuha dasa, man heivvolaš dat lea sierra 
guovlluide, man álki dat lea heivehit sierralágan oahpahusdiliide ja man 
dávjá ferte oahpponeavvuid ođasmahttit.

Jo ovdalis geažidin, ahte jos oahpponeavvut leat uhcán, de ferte daid veahá­
naš oahpponeavvuid atnit divdna ja máŋggabealágit. Bures ráhkaduvvon 
oahpponeavvu addá vejolašvuođaid atnit oahpponeavvu ávkin maiddái 
dakkár dilis dahje oahpahusfáttás masa dat ii leat oaivvilduvvon. Go oahpa­
husdilis oahppi dábálaččat oahppá máŋggaid áššiid oktanaga, de maiddái 
oahpponeavvu galgá positiivvalaččat ovddidit dán simultánalaš oahppama. 
Jos oahpponeavvu ráhkadeami oktavuođas dát ii lea vuđolaččat guorahallon, 
de oahpponeavvu geavaheami oktavuođas oahppi sáhttá oahppat muhtun 
ášši negatiivvalaččat. Ovdamearkka dihte lohkama oahpaheami oktavuođas 
oahppi oahppá gal jođánit lohkat, muhto seammás oahppá olgguštit dahje 

hilggodit lohkama. Máŋggaid áššiid oktanaga oahppan lea fáddán sámi 
oahpaheaddjioahppus ja dán fáttás lea čállán ee. Kilpatrick (1926). 

Oahpponeavvu máŋggabealat geavaheapmi ovddida oahppi holistalašvuođa, 
go dakkár dilis ovdána oahppu oahpes oahpponeavvu vuođul ođđa ja amas 
áššiide. Oahppi hárjána ovdánit ja generaliseret ovttaskas ášši almmolaš 
dássái ja muhtumin joba doabalaš dássái. Máŋggabealádit oahpponeavvu 
geavaheamis lea vuođđun oahppodili ipmárdus, mas oahppi lea aktiivvalaš 
ja iešheanalaš. Dát hástalus gáibida earet eará ahte oahpaheaddji dihto­
miela laččat árvvoštallá iežas oahpahusa oahppi dárbbuid ektui ja kritihka­
lač čat árvvoštallá mo oahpponeavvu doaibmá oahpahusas. Dalle lea vejo laš 
fágalaš vuođul plánet, ráhkadit ja geavahit oahpponeavvuid ja heive hit daid 
oahppi dárbbuide. Dát guoská maid oahpponeavvuid giela. Oahppo neav­
vuin lea dábálaččat girjegiella ja danin oahpaheaddji berre ovddidit oahp­
piid áddejumi ja máhtu heivehit oahpponeavvu giela báikkálaš suopmanii 
ja giellageavaheapmái. Dát gielladidákttalaš gáibádus lea maid stuorra­
servodaga oahpaheaddjiin. Go oahpaheaddjis lea didákttalaš máhttu geavahit 
oahpponeavvuid máŋggabealádit, de dávjá son geavaha oahpahusas maiddái 
materiálaid mat eai leat ráhkaduvvon oahppomateriálan, ng. autenttalaš 
materiálaid, nugo aviissaid, TV­filmmaid, čáppagirjjálašvuođa jnv.

Oahpponeavvuid oahpaheamis Sámi allaskuvlla oahpaheaddjioahpus deat­
tu huvvo ahte oahpponeavvu ja namalassi oahppogirji ii oaččo stivret oahpa­
husa, danin go oahppogirji ii leat oahppoplána. Dakkár deattuhus orro lea­
men joavdelas, go oahppoplána ortnet jo ieš dagaha, ahte oahpahusa alm­
molaš dássái ráhkaduvvon oahppogirji ii sáhte duhtadit báikkálaš oahpa husa 
dárbbuid ja danin gieldda dahje skuvlla oahppoplána ii sáhte leat vuođđun. 
Nugo ovdal lea jo boahtán ovdan, oahpaheaddji árvvoštallá maid áššiid girjjis 
son váldá mielde ja heiveha oahpahussii. Oahpahus berre leat oahpaheaddji 
hálddus, iige oahppogirji galgga mearridit man ortnegis áššiid galgá oahpahit. 
Dat man ortnegis áššit leat bukton ovdan oahppogirjjis ii mearret ahte 
oahpahus galgá ovdánit seammá ortnegis. Go geavaha oahppogirjjiid dán 
láhkai, de oahppoplána ođasmahttima oktavuođas son gár tá hui uhcán jos 
ollege háhkat lasi dieđu eará gálduin. Oahpahusvuogi ja eará dakkáriid son 
sáhttá gártát heivehit ođđa oahppoplána ulbmiliid ektui ja geavahit ovddeš 
oahppogirjjiid oahpahusas ja lihkká juksat ođđa oahppo plána ulbmiliid. Dalle 
oahpaheaddji geavaha oahpponeavvu oahppama ovddideapmái.

Oahpaheaddji gelbbolašvuođat

Sámi oahpahusas galget leat oahpaheaddjis máŋggalágan gelbbolašvuođat. 
Vai Sámi allaskuvlla oahpaheaddjiid oahppu addá válmmašvuođaid daidda 
gelbbolašvuođa gáibádusaide, de oahpahusas leat deattuhuvvon didákttalaš, 
metodalaš, sosiála, kultuvrralaš, teknihkkalaš ja gielalaš gelbbolašvuođat. 
(Oahpponeavvopedagogihka oahppoplána 2004.) 

Oahpaheaddji lea didákttalaččat gelbbolaš, go son máhttá oppalaččat ana­
lyset oahppanproseassa ja heivehit oahppoplána báikkálaččat ja oahppiid 
ektui. Didákttalaš oahpaheaddjimáhttui gullá analyseret oahpahusa gál­
duid ja oahpponeavvuid geavaheami diehtogáldun. Didákttalaš gelb bo laš­
vuođa oahpaheaddji juksá, jos sus lea čehppodat árvvoštallat ja geava hit 
árbevirolaš máhtu ja báikkálaš gálduid ja lagaš birrasa ávkin oahppo neav­
vuid ráhkadeamis ja geavaheamis.

Metodalaš gelbbolašvuohta boahtá go oahpaheaddji máhttá válljet oahpa­
hus sii ja fágii heivvolaš doaibmanvuogi, doibmii gullevaš veahkke­ ja 
oahppo neavvuid ja máhttá guorahallat, man láhkai buoremusat juksá 
oahpa husa ulbmiliid. Vuogi válljemis ferte váldit vuhtii buot oahppodillái 
gulli didákttalaš resurssaid ja vejolašvuođaid. Dán gelbbolašvuhtii gullá 
máhttu árvvoštallat doaibmanvuogi heivvolašvuođa ja mávssolašvuođa dili, 
oahppiid joavkku, ovttaskas oahppi ja iežasa ektui. Oahpaheaddji meto­
da laš gelbbolašvuođa oassin lea teknihkkalaš máhttu, man vuođul son 
dihto mielagit bargá ja kritihkalaččat árvvoštallá teknihkkalaš gaskaomiid 
váikku husaid oahpahusas. Gelbbolašvuhtii gullá maid máhttit njuovžilit 
geavahit teknologalaš rusttegiid oahpahusa veahkkeneavvun. 

Go oahpaheaddjis leat buorit ovttasbargonávccat, dihtomielatvuohta ja 
beroš tupmi hukset fierpmádagaid, de dat buktet sutnje buori sosiálalaš 
gelb bo lašvuođa. Dainna gelbbolašvuođainis oahpaheaddji hukse bargosaji 
siskko beallái ja olggobeallái fierpmádagaid, maiguin son fáhte, hálddaša 
ja sisafievrrida árbevirolaš ja báikkálaš áššiid oahpahussii. Fierpmádagaid 
bokte oahpaheaddjis lea vejolašvuohta lágidit oahpahusa dakkárin, mii 
vásti da servodaga, oahppiid ja fága ulbmiliid.

Kultuvrralaš gelbbolašvuohta oahpaheaddjái šaddá das, man áicil son 
lea kultuvrralaččat, man ollu sus leat kultuvrralaš dieđut, man diđolaš 

son lea kultuvrralaš váikkuhusain ja man nana kulturáddejupmi sus lea. 
Oahpaheaddjis berre leat ipmárdus ja beroštupmi sámegiela giellagáhttemii 
oppa laččat ja fágalaččat. Dan vuođul son máhttá dihtomielalaččat geava­
hit sámegiela oahpahusas ja sierra gielaid olmmošoktavuođain. Giella­
gelbbolašvuohta sistisdoallá maid ipmárdusa máŋggagielat máná oahppama 
ja oahpaheami earenoamášvuođaid.

Loahppasánit

Čállosis in ohcal čovdosa mo fidnet lasi sámegillii ráhkaduvvon oahp po­
neavvuid, muhto figgan guorahallat man láhkai dáid veahánaš oahppo­
neav vuiguin sáhttá birget. Oahpaheaddji máhttu ja gelbbolašvuohta leat 
dás guovddážis ja danin galgá ovddidit oahpaheddjiid gelbbolašvuođa dáid 
áššiid ektui. Sámi allaskuvlla oahpaheaddjioahpus leat olles áigge deattu­
han oahpponeavvo­ ja oahppoplánaoahpahusa dehálašvuođa. Dát vuht tui, 
go hálahin sámeskuvllaid oahpaheaddjiid, de bođii oalle čielgasit ovdan 
ahte Sámi allaskuvllas oahpu váldán oahpaheaddjit eai nu váidalan oahppo­
neavvuid vátnivuođa eaige čatnan oahppoplána ja oahpponeavvu oktii. Dás 
oidno oalle čielgasit makkár oahpaheaiprofešuvdna lea sámeoahpaheaddjis 
ja man autonomat sii leat oahpaheaibarggus. Dát nanne oainnu ahte Sámi 
allaskuvla lea oahpaheaddjioahpu lágideamis rivttes bálgá alde, das lea 
buorre ain joatkit ja ovddidit oahpaheaddjioahpu.

Go oahpaheaddji hálida ollášuhttit oahpahusa servodaga ja vánhemiid vuor­
dá mušaid vuođul albma láhkai, son dárbbaša servodagas oktasaččat dohk­
ke huvvon oahpahus­ ja skuvlapolitihkalaš prográmma. Sámediggi ja/dahje 
gield dat galggašedje ráhkadit oahpahus­ ja skuvlapolitihkalaš prográmma, 
man vuođul gielddat dahje skuvllat sáhttet ráhkadit báikkálaš oahppoplána. 
Dalle oahpaheaddji anus lea oahppoplána man vuođul son sáhttá ollašuhttit 
oahppo­ ja fágaplánaid, nu ahte oahpahusa boađus lea dakkár maid servo­
dat lea ásahan skuvlla mihttomearrin. Sierra sámeguovlluin fertejit leat 
oahppo plánaid sisdoalus earut, go sámeguovlu ja sámeservodagat eai leat 
juohke sajis seammaláganat, Sápmi ii leat homogena. Go skuvla sáme­
guovlluin olle buorre bohtosiide, de sámeguovllu mánát leat ožžon dak­
kár oahppu ja gelbbolašvuođa mainna sii birgejit sámeguovllus ja maid­
dái stuorraservodagas, stuorra máilmmis. Jos sámi oahpahus­ ja skuvla­
poli tihkalaš prográmma váilu, de skuvlaoahpahusas sápmelašvuohta 

biđg giida, go oahpaheaddji ii sáhte leat sihkkar oahpahusa sisdoalus ja 
sápmelašvuohta lea veaittalassii oahpahusas. Prográmma váilumis čuov vu 
maid, ahte lea váttis ráhkadit báikkálaš oahppoplánaid, go eai leat okta sač čat 
dohkkehuvvon váldolinnját ja oahpahusa prinsihpalaš vuođđu váilu. Sáhttá­
ge jearrat, leago sámi oahpahusa váttisvuođat mearka sámi oahpahus­ ja 
skuvlapolitihka váilumis.

Go oahpaheaddjit reflekterejit vásáhusaideaset oahpponeavvuid máŋgga­
bealat geavaheamis ja oahppo­ ja fágaplánaid heiveheamis, de sidjiide čoggo 
earenoamáš ollu praktihkalaš diehtu ja máhttu sámi skuvlla ollašuhttimis 
ja oahppu lágideamis báikkálaš servodahkii heivvolaččat. Go dan lassin 
oahpaheaddjit gaskaneaset ságastallet oahpahusáššiin, ohcalit oktasaš oain nu 
sámi oahpahusas, de skuvlii čoggo olu sámi skuvlamáhttu ja skuvllas šad dá 
oahppevaš skuvla, (lærande skole). Go gielddat Máhttoloktemis leat geat­
negahtton ráhkadit gieldda oahppoplána, de vuođđojurdda lea oaž žut skuvl­
laid oahppavaš skuvlan, organisašuvdnan, mii oahppá iežas vásá husain. Lea 
vahát, jos gielddat ja skuvllat eai olle dasa, go dalle gieldda oahppo plánas 
šaddá «mahkáš plána», ja dat lea katastrofa skuvladoibmii. Mahkáš plána 
fille oahpaheaddjiid jurddašit, ahte skuvladoaibma lea plánejuvvon vaikke 
duođalaččat ii leatge ja dainna lágiin dat doalvu skuvladoaimma endorii.

Oahppoplánateoriijain ii boađe ovdan oktage ášši, man vuođul sáhttá gáibi­
dit buot oahppogirjjiid ođasmahttima oahppoplána ođastusain. Oahpa­
head djioahppu gal váikkuha dasa, man čeahppi oahpaheaddji lea geavahit 
oahppo neavvuid ja ollašuhttit oahppo­ ja fágaplánaid. Máhttoloktema olis 
ávžžuhuvvo ahte oahpahusas galgá geavahit áviissaid, bláđiid, interneahta 
ja eará sullasaš autenttalaš materiálaid. Dáid ráhkadeamis leat eará ulbmilat 
go skuvlla oahpahus. Mo lea áddemis, ahte oahppogirjjit mat leat goitge 
ráhka duvvon oahpahusa várás, eai dohkkege šat oahppoplána ođasmahttima 
maŋŋá, go nuppe dáfus ávžžuhuvvo autenttalaš materiálaid geavaheapmái? 
Dien gažaldahkii in leat gávdnan vástádusa. Dan lassin medias lea oalle 
dávjá buktojuvvon ovdan ahte sámegillii lágiduvvon oahpahus lea lossat ja 
vát tis mánáide. Dainna diehtojuohkimiin lea dagahuvvon duššin máŋggaid 
logiid jagiid rahčamušat sámegielat oahpahusa ovdii. Vánhemat ja oahppit 
leat álgán válljet dárogielat oahppogirjjiid, dan geažil go eai leat ožžon 
dássebealát ja áššálaš dieđuid oahpahusgiela válljemis. Dáid dieđuid gilvin 
sámegillii čállojuvvon oahppogirjjiid ja sámegielat oahpahusa vuostá, lea 
dál oasistis duolbmamin sámegiela ja ovddideamen sámegiela jápmima. Dál 

go sámegielat oahpahussii lea láhččojuvvon vuođđu, de berre hoahpumus 
lági mielde álgit hutkat mo loktet sámegielat oahpahusa dási dán áigái 
heivvo lažžan. Okta oassi das lea oahpaheaddji didákttalaš máhtus loktet 
oahppiid gielalaš diđolašvuođa vai sii áddejit oahpponeavvuid girjegiela 
ja báikkálaš suopmana oktavuođa.

Mii dagaha dan ahte váikke oahppoplánaid ja oahpponeavvuid oktavuođain 
lea diehtu buohkaide oažžumis, de manin gáibiduvvo, ahte oahppogirjjit gál­
get leat ođđa oahppoplána mielde ráhkaduvvon? Boahtágo dát gáibá dus das, 
ahte oahpaheaddji atná oahppogirjji oahppoplánan, čiegus oahppo plánan? 
Vai leago gieldda oahppoplána ráhkaduvvon dakkárin, ahte dát gáibida 
ođastusa oktavuođas ođđa oahppogirjjiid? De čuožžilage gažal dat, gii lea 
ráhkadan gieldda oahppoplána ja makkár oahppanoainnuin. «Oahppo­
girjjit gálget leat ođđa oahppoplána mielde ráhkaduvvon» ­gáibá dus lea 
áddehahtti, jos oahppogirjji buorrevuođa mihttun lea dárogillii čállojuvvon 
oahppogirji, muhto jos gieldda oahppoplána lea báikkálaš dárbbuid vuođul 
ráhkaduvvon, de sámeguovllu skuvllain dárogillii čállojuvvon oahppogirjjit 
leat dušše osiin heivvolaččat.

The Teaching of Educational Material and Curriculum in the Sámi University 
College

The topic of my article is the issue of how teacher training practice can help 
with regard to the lack of educational materials made in the Sami language. 
The article is based on my own experiences as a lecturer in pedagogy at the 
Sami University College. I shall not deal with the issue of how to get more 
teaching materials into Sámi, but how existing materials can be used in a 
more holistic way in many different subjects and in a way that they will 
not become redundant quickly. I shall articulate what is the relationship 
between the curriculum, the use of curriculum and the needs of pedagogical 

materials. The aim of teacher training is to raise the professionalism of the 
teachers and to instruct as to how the curriculum is understood and used. 
The other intention of teacher training is to promote the teachers´ capability 
to make and use teaching materials with versatility. The themes which I have 
dealt with do not help to make more teaching materials available, but can 
remove the restrictions that exist as a result of the lack of these materials.

Aimo Aikio 
Sámi allaskuvla 
aimo.aikio@samiskhs.no

Máŋggakultuvrralašvuođa oahpu sámáidahttin 
Sámi allaskuvllas

ASTA MITKIJÁ BÁLTO  LIV ØSTMO 

Álgu 

Sámis lea dábálaš čuoččuhit ahte mii sámit leat juo máŋggakultuvrralaččat 
ja mii leat hárjánan hálddašit máŋggakultuvrralaš deaivvademiid. Muhtun 
muddui lea duohta ahte dákkár gullevašvuohta addá gelbbolašvuođa 
háld dašit dan birrasa masa olmmoš lea šaddan. Muhto sámi servodat 
dárbbaša maid ovddidit gelbbolašvuođa geahččat ja áddet kultuvrra eanet 
guorahalli čalmmiiguin, áican dihte variašuvnnaid, nuppástuvvamiid, 
seammaláganvuođaid ja erohusaid. Maiddái Sámis gáibiduvvo virge ol­
bmuin dakkár máhttu ahte sii gieđahallet olbmuid vuoiggalaččat ja bealát­
keahtesvuogi mielde. 

Demokráhtalaš servodagain lea vuođđojurdda ahte iešguđetge olmmoš­
joavk kut ja álbmogat mat juogadit seamma territoriija, sáhttet ráfis 
ovttastallat ja láhčit dili buori ja dearvvašlaš gulahallamii. Dát leat árvvut 
maid eanaš riikkat máilmmis juogadit, dattege gávdnojit konflivttat, rasis­
ma, olggušteamit ja oidimat maiddái davviriikkain. Máŋggakultuvrralaš 
áddejumi várás lea ollu guovlluin máilmmis ásahuvvon oahppu, dainna 
ulbmiliin ahte galgá hukset buoret gulahallama ja áddejumi olbmuid gaskkas. 
Dieinna ulbmiliin ásahii maiddái Sámi allaskuvla máŋggakultuvrralaš 
áddejumi (MKÁ)­ joatkkaoahpu 1994 oahpaheddjiide, journalisttaide, 
dearvvašvuođabargiide, politiijaide, ja eará virgeolbmuide. Oahppu heive­
huvvui sámi dilálašvuođaide. 

Dán čállosis guorahalle muhtun vásihusaid MKÁ­fága oahpaheamis mii 
lea leamašan munno ovddasvástádussan ja maid letne lágidan 1994–2002. 
MKÁ­fága lea lágiduvvon oasseáiggeoahppun jagi badjel, ja lea sihke 
MKÁ 1 ja MKÁ 2, jagi oahppu guovtti oasis. Dán lágidettiin letne váv­
ján ahte studeanttat rahčet luvvet iežaset normatiiva áddejumiin, mii ieš­

alddis lea lunddolaš buot olbmuide. Dát boahtá das ahte juohke olbmos 
leat kulturčatnasumit ja danin juohke ođđa studeantajoavku lea ferten 
oahpa hallat áicat man láhkai diekkár čatnasumit sáhttet dahkat olbmo 
ovttačalmmagin. Ovttačalmmatvuohta dagaha, ahte olmmoš ii ovddit 
bealátkeahtes vuogi ja ii vávjje iežas bealálašvuođa. Lea hástalus beassat 
eret ovttačalmmatvuođas ja oaččuhit studeanttaid kritihkalaččat guorahallat 
čatna šumiid ja bealálašvuođaid.

Čuolbmaásaheapmi

Dás álggos vuos válddahalle oahpu prinsihpaid ja soames beliid sámi árbe­
virolaš oahpahanlágideamis, mat leamaš váikkuheaddjin oahpu prinsihpaid 
čađaheapmái. Válddahallan lea vuođđun čuolbmaásaheapmái.

Čuolbma 

Artihkkalis reflekterejetne oahpahusa mealgat maŋŋá go letne lágidan oahpu 
ja guorahalle mo studeanttaid vásihusaid ja muitalusaid geavaheapmi lea 
doai bman oahppanproseassas. Reflekteremii gullá maid jearrat makkár 
oahpahan­ ja oahppanvuogit leat heivehuvvon ja vuhttojitgo sámi árbevirolaš 
oahpa hanvuogit oahpu lágideamis. 

Dán čállosa sáhttá oaidnit maŋŋebargun, mas reflekterejetne dán geahčča­
laddama birra retrospektiivalaččat. Go dákkár barggu bidjá pedagogalaš 
rámma sisa, de sáhttá nu go Laursen, gohčodit dán refleksiiva didaktihkalaš 
bar gun. Dán áiggi lea didaktihka sadji nuppástuvvan. Ii adno šat nu ávk ká­
lažžan ovdalgihtii plánenbargu, baicce deattuhuvvo maŋŋebargu. Oahpa­
husa galgá árvvoštallat nu ahte dán vuođul sáhttá jotkkolaččat muddet ja 
buoridit oahpaheami. (Laursen 1997.) 

Oahpu prinsihpat loktejit studeanttaid iežaset vásihusaid ja dovddiidusaid 
oidnosii. Dáidda lea addon stuorát sadji go dábálaččat oahppofálaldagain. 
Dat guoská maiddái muitalussii bargovuohkin. Guorahallege leat go dát 
prinsihpat ja oahppanlágideapmi mat dagahit ahte studeanttain vuhtto ieš­
ovdáneapmi, analyhtalaš kulturáddejupmi ja nanosmuvvan reflekteren dáidu. 
Guorahalle dáidda lassin makkár ovddut dán oahpu lágideamis leat mat 
sáhttet ovddidit sámiid ja eamiálbmogiid fápmudahttima. Guorahalle maid 

mo teorehtalaš čiekŋudeapmi ovddida kultursensitivitehta ja mo dát boahtá 
ovdan oahppanproseassas. Guorahallama dahke studeanttaid bargguid ja 
muitalusaid, munno bargonotáhtaid ja studeanttaid árvvoštallama vuođul.

Oahpu prinsihpat ja bargovuogit

MKÁ­oahpu sisdollui gullá kulturdoahpaga ja kultuvrraid rasttideaddji 
gulahallama čiekŋudeapmi. Lassin galget studeanttat oahpásmuvvat kultur­
analyhtalaš reaidduide ja diehtit man láhkai identitehta ja kultuvra leat 
čadnon oktii. MKÁ­joatkkaoahppoplána mielde, studeanttas gáibiduvvo 
vuođđooahppu ja unnimusat guokte jagi bargohárjáneapmi beassat ohppui. 
Bargohárjáneapmái lea dárbu danin go studeanttaid vásihusat, beroštumit 
ja muitalusat galget oahppoplána mielde dahkkot fágalaččat relevántan, 
geatnegahttin ja eaktun bargovuogi iešvuhtii. Oahppu lea okta Sámi 
allaskuvlla oahpuin mii lea fállojuvvon aivve dárogillii, dainna ulbmiliin 
ahte oasuhit maiddái dárogielat sámiid ja earáid. MKÁ fáttáin lea maid 
leamašan viiddis kursadoaibma sihke sámi­ ja dárobargobirrasiin. Sihke 
joatkkaoahpus ja kursadoaimmas leat studeanttat geatnegahtton bargat 
smávit dahje stuorát bargguiguin, main geavahit iežaset vásihusaid vuođđun. 
Dáin bargguin galget oahppat guorahalli metoda, oahppat válddahallat 
konteavstta ja guorahallat man láhkai áššit gullet oktii dahje mo dáid 
buohtastahttit. Oahppoplána iešvuhtii gullá ahte studeanttaid vásihusat 
lohkkojit fága lohkanmeari sisa. Eará iešvuohta lea maid ahte studeanttaid 
penšuvnnalaš ovdáneapmi lea okta oahppoulbmiliin. Árvvoštallan lea 
dehálaš bargoreaidu juohke čoagganeapmái ja maiddái oahppojagi loahppa­
bargguide. 

Vásihusaid sadji oahpus

Bargovuogi letne heivehan dainna lágiin ahte studeanttat besset muitalusaid 
bokte buktit ovdan vásihusaideaset. Studeanttaid muitalusat leat dávjá bidjan 
álggu dasa maid sii čállet stuorát prošeaktabarggus. Muitalusa sadji MKÁ 
oahpus ii leat dattege dihtomielalaččat plánejuvvon. Easkka dál maŋŋá oidne 
dan ovdamuni ja sáhtte čujuhit dutkamušaide dán oktavuođas. Muitalusat 
gullet sámi árbevirrui ja dain lea guovddáš sadji oahppanlágideamis, čilge 
Balto. (Balto 1997: 58–59.) Nergård maid deattuha muitalusaid mearkka­
šumi sámi diehtofievrrideamis, go dát doibmet vásihusaid vuorkán ja vuođ­
đun áddejumiide ja áiccalmasvuođaide. Ja nu muitalusat speadjalastet sámi 

jurddašanvuogi. (Nergård 2006: 78–79.) Muitalus lea dat mii fievrrida sámi 
dieđu ja dieinna lágiin sáhttá lohkat ahte muitalus lea árbevirolaš oahpa­
hanmálle, čilge fas Kuokkanen. Diehtu lea giela sisa gođđojuvvon ja boahtá 
ovdan njálmmálaš ovdanbuktimiin. (Kuokkanen 2000.) Maiddái Linda 
Tuhiwai Smith (1999) ja Marie Battiste (2000) atniba muitalusa div dna go 
lea sáhka álgoálbmogiid dekoloniseremis. Muitalus leahkku uvssaid juoga­
dit, muittašit ja dulkot dáhpáhusaid maid koloniseren lea dagahan ol bmuide 
ja álbmogiidda. 

MKÁ-fága geahččanvuogit

Kultuvrralaš sensitivitehta ja analyhtalaš jurddašeami ovddideapmi leat 
guovddážis oahppofálaldagas. Danne čilgejetne dáid osiid teoriijaid mielde 
mat ledje anus MKÁ oahpaheamis. Maŋimuš jagiid leat almmustuvvan 
ođđa dutkamušat ja teoriijaid kultursensitivitehta ovddideami birra, e.e. 
sámi relaterejuvvon váldofága­ ja doavttirgráda dutkamušat. Moai ean 
čuovvul dáid dutkamušaid dađi eanet, go dás guorahalle dušše daid kultur­
sensitivitehtii gullii teoriijaid mat ledje studeanttaid lohkanmearis áigodagas 
1994 gitta 2002 rádjái. 

Kulturdiehtu ja áddejupmi

Studeanttat leat bargan Kvernmo ja Stordahl (1990) ja Stordahl (1998) 
teoriijaiguin maid leaba ovddidan sámi psykiatriija oahpu várás. Sudno 
viggamuš sámáidahttit fágasuorggi lea leamašan ávkkálaš maiddái Sámi 
allaskuvlla máŋggakultuvrralaš áddejumi ohppui. 

Stordahl ja Kvernmo earuheaba gaskkal kulturduogáža, kulturdieđu ja 
kulturáddejumi1. Kulturduogáš lea sudno čilgehusas juoga mii mis buohkain 
lea riegádusas, dasgo mii buohkat riegádit muhtun kultuvrralaš oktavuhtii. 
Muhto eanaš olbmot eai leat dihtomielalaččat dan hárrái, eaige jurddaš, mo 
duogáš ivdne ja váikkuha jurddašeapmái. Mis lea kultuvrralaš olggoš dahje 
doav dnji, man sisa leat páhkkejuvvon ja man mii berret dovdat ja diehtit. 
Dasto leat erohusat majoritehtii ja minoritehtii gullii olbmuid gaskka. 
Dávjá lea eanádahkii gullii oktagassii su kultuvrralaš duogáš čabučielggas, 

1 Artihkkal lea dárogillii, doahpagat leat sámegillii heivehuvvon ja sitáhtaid letne jorgalan.

su kultuvra lea dat mii lea normála. Stordahl ja Kvernmo čilgeba ahte 
kulturduogáš lea diehto­, doaibman­ ja árvvoštallanvuođđu maid olmmoš 
oamasta go šaddá dihto kultuvrii. Dát addá álgovuolggalaččat gealbbu 
oassálastit morálalaš ja kultuvrralaš searvevuhtii». (Kvernmo – Stordahl 
1990: 5.)

Stordahl ja Kvernmo deattuheaba ahte kulturduogáš ii mearkkaš ahte máht tá 
ja diehtá buot kultuvrra birra masa lea šaddan. Diehtu lea máŋgga dásis ja 
sii, geat leat bajásšaddan muhtun kultuvrra siste dovdet ja dihtet diehtte­
la sat eanet dan birra go dat ođđa olbmot, geat bohtet eará guovlluin ja leat 
eará kultuvrii čadnojuvvo. Beroškeahttá kulturduogáža ovdamuniin, de 
ferte juohkehaš ain joatkit gazzat dieđu ja máhtu. Muittuhuvvot ahte kul­
tuvrra siskkobealde leat erohusat buot dáin namahuvvon surggiin. Diehtu 
maid olmmoš oamasta kultuvrra surggiin, historjjá, eallineavttuid, mánáid­
bajásgeassima, sosiála gaskavuođaid, buolvvaid gaskavuođaid, sohka beal­
rollaid, religiuvnna, politihka, veahádatpolitihka birra gohčodeaba Kvernmo 
ja Stordahl kulturdiehtun. (Kvernmo – Stordahl 1990: 8.) Kulturdihtui gullá 
maid dihtoštit makkár erenoamán váttisvuođaid ja vuostálasvuođaid veahá­
dat álbmot dahje stigmatiserejuvvon joavkkut vásihit.

Veahádahkii gulli olbmot bággejuvvojit dovdat máilmmi majoritehta čalm­
mii guin, máhttit sin giela, dovdat sin jurddašeami ja kultuvrra. Nie ohppet 
veahá datolbmot molssodit perspektiivvaid gaskka ja šaddet oahppásat 
majori tehta kultuvrii. Go olbmos váilu diehtu nuppi kultuvrra birra, de sáhttá 
gaz zat oahpu dan birra ja lasihit alcces kulturdieđu. Kulturdieđu áddejupmái 
ferte čáhkkehit vejolaš nuppástumiid ja variašuvnnaid. Ferte váruhit ahte 
kul turdiehtu ii stirddo «giissá dávviriidda» ja šatta olgguldassan. Diekkár 
geahč čanvuohki čatná olbmo ja gohčoduvvo dávvirin­dahkat kultuvrra 
dahje essensialiseret dan. (Kvernmo – Stordahl 1990: 8.)

Kulturáddejupmi gáibida beroštit ja guorahallat makkár variašuvnnat 
gáv dnojit das mo olbmot organiserejit iežaset sosiála eallima ja man 
láh kai dát variašuvnnat albmanit. Dás sáhtašii maid geavahit doahpaga 
kon teakstualiseret mii lea bidjat daguid ja dáhpáhusaid dilálašvuođaide, 
olbmuid rollaide, áiggiide ja báikkiide maidda dat gullet. Kulturáddejupmi 
maid gáibida ahte áddet man láhkai mii ieža leat oassálastit sosiála systemas 
ja dainna lágiin guoddit sosiála konvenšuvnnaid, maiguin leat bajásšaddan 
ja maid guovdu mii eallit. Stordahl ja Kvernmo čoahkkáigeassiba nappo 



30

kulturáddejumi ná: «kulturáddejupmi lea teorehtalaš áddejupmi mii gealbuda 
analyhtalaččat bargat olmmošgaskavuođaiguin sihke máŋggakultuvrralaš 
ja ovttakultuvrralaš birrasiin» (Kvernmo – Stordahl 1990: 5). Olbmot leat 
oassálastit dahje searvideaddjit praksissuorggis, muhto olmmoš ferte maid­
dái leat dárkojeaddji nu ahte sáhttá geahččat metaperspektiivvas dan maid 
lea bargamin. Olmmoš ferte leat reflektiivvalaš, mii mearkkaša ahte ferte 
leat dáhttu ja beroštupmi buohtastahttit iežas ja earáid kulturdieđu. Jus 
váilu iešreflekšuvdna, de sáhttá fargga šaddat nu, ahte dieđut báhcet dušše 
fáktan ja sotketkeahtes diehtun. Kulturdeaivvademiid giehtaguššan ii berre 
vuođđuduvvot mielastuvvamiidda dahje intuitiivvalaš dovdduide, maid lea 
váttis gaskkustit dahje divaštallat. 

Go galgá buoridit gulahallama, de fertet geavahit teoriija viiddidan dihte 
iehčamet gelbbolašvuođa, ja mii fertet ieža maid searvat ovddidit teoriija 
dán suorggis. Dát teorehtalaš suokkardallan čájeha ahte eat berre vuođđudit 
iehčamet kulturdeaivvademiid giehtaguššama oaivváldallamiidda, muhto 
baicce bidjat albmonemiide doahpagiid, vai min praksisáddejupmi jorrá 
fágalažžan (Stordahl 1998).

Kulturdeaivvadeamit ja fápmu

Kulturdeaivvadeapmi čilge dan mii dáhpáhuvvá go iešguđet vásihus­ ja 
kulturduogážii gullii olbmot deaivvadit. Lea dábálaš jurddašit ahte kultur­
deaiv vadeapmi lea dásseárvosaš, muhto dán oktavuođas lea dehálaš čujuhit 
ahte go doaba geavahuvvo álgoálbmot oktavuođas, de čiehká dat dávjá 
fápmo struktuvrraid. 

Fápmostruktuvrrat ilbmanit mikro­, gaska­ ja makrodásiin servodagas, 
mas mikrodássái gullet ovttaskasolbmuid deaivvadeamit, gaskadássái 
joavkkuid deaivvadeamit ja makrodássái stáhta ja álbmogiid gaskavuohta 
(Barth 1994). Eanádatálbmogii gullii olbmot leat dávjá fápmoposišuvnnas. 
Ráđđejeaddji joavkkut, nu mo eanádatálbmogat, loktejit iežaset beroštumiid 
ja perspektiivvaid mearredeaddjin go servvoštallet earáiguin, erenoamážit 
vehádatálbmogiin. Sii geat ráđđejit, mearridit mii lea normála ja gusto­
jead dji. Dattege leat eanetlohkui gullii olbmot hárve dihtomielalaččat ieža­
set fámu hárrái. Álgo­ ja veahádatálbmogiid posišuvdna gáibida ahte sii 
heivehallet iežaset eallima fámuhisvuođa diliide mat muhtumin maiddái 
buktet gillámušaid ja muhtumin fas vuolggahit lihkadusaid. Ráđđejeaddji 

fámu gohčoda Marianne Gullestad hegemoniijan. Dážaide lea váttis áddet 
ahte sin relašuvdna vehádatálbmogiiguin lea struktuvrraide darvánan. 
(Gullestad 2002: 16.) Sápmelaččat vávjet ahte sin gaskavuođat dážaiguin 
doi bmet dáža hegemonalaš eavttuid mielde. 

Čuovvovaš kapihttalis čájehetne ovdamearkkaiguin mo kulturdiehtu, 
­áddejupmi ja ­duogáš ja maiddái fápmorelašuvnnat konkretiserejuvvojit 
stu deanttaid muitalusain ja vásihusain. Seammás guorahalle man láhkai 
dát barggut ovddidit kultursensitivitehta. 

Studeanttaid smávva muitalusat

Muitalusaid analyseren

MKÁ­oahpu guovddáš bargovuohkin letne geavahan studeanttaid iežaset 
muitalusaid ja vásihusaid, maiguin sii leat kultuvrralaš deaivvadeapmái 
guoski áššiid guorahallan. Studeanttat válljejit fáttá dahje ja ohppet sirret 
gaskal dilálašvuođaid/dáhpáhusaid válddahallama ja dáid dulkoma. Sáhttá 
dadjat ahte dát lea dego smávva dutkanprošeakta mas stuđeanta válddahallá 
dilá lašvuođa ja váruha ahte ii duđa dušše dasa maid son jáhkká dili birra, 
muhto iská válddahallama doallevašvuođa. Dasto čuovvu dulkonoassi 
mii gáibida analyseret ja reflekteret dáhpáhusa, čatnat dán teoriijaide ja 
čilgehusmálliide. Nu sáhttá doahpagastit dáhpáhusaid ođđa láhkai. Hárje­
hala dettiin sirddaša guovtti posišuvnna gaskka, dan ahte lea oassálasti dahje 
lea áici muhtin searvevuođas. Go váldá dutki posišuvnna mii lea váddá­
seabbo, de ferte geahččalit leat áici. Muhto juohkehaš ferte maid iežas 
oassá lastiposišuvnna guorahallat. Go lea válddahallan ja dulkon, de bidjá 
dábá láččat studeanta ovdan olles studeantajovkui iežas barggu ja ožžot 
kom mentáraid sihke mielstudeanttain ja oahpaheaddjis. 

Studeanttaid konteaksta

Studeanttaid muitalusat ja vásihusat leat konteakstualiserejuvvon mii 
mearkkaša ahte dat čatnasit dáidda dilálašvuođaide main sii leat vuol­
gán. MKÁ­oahpu studeanttat ovddastit sámi girjáivuođa. Sii bohtet sámi 

ja sámi­dáru birrasiin, gos sámit leat eanet­ ja unnitlogus. Sáhttá lohkat 
ahte studeanttaid duogážat ja persuvnnalaš vásihusat speadjalastet áige­
guov dilis sámi diliid ja sii buktet varas servodatdieđuid «lohkamearrin» 
stu deantajovkui. Stordahl doahpagastá sámi diliid vuohkkasit, go čállá 
ahte sámit gullet kultuvrii, mii lea gártan minoritehta dillái, mii lea veala­
huvvon ja man leat geahččalan jávkadit. Sin etnohistorjjás leat ollu per­
suvn nalaš vuolláneamit. Stordahl čujuha nákkáhallamiidda dan alde mo 
gal gá leat sápmelaš ja seammás leat oassálastin ođđaáigásaš servodagas. 
Dát šiehtadallamat bohtet ovdan diskurssain smávva árgabeai­áššiin, nugo 
gárvo dan­ ja ássanstiillain ja ságastallamiin sámi álbmotválljenorgánaid 
ása heami birra. (Stordahl 1996: 158.) Stordahl čatná dáid šiehtadallamiid 
servo datlaš struktuvrraide, man láhkai dát leat oassin sámiid etnopolitihka 
ovddideames sihke sisriikkalaččat ja gaskariikkalaččat. 

Kultursensitivitehta ovdána

Kultuvrralaš ovdanbuktimiid sáhttá guorahallat máŋgga geahčastagas, dás 
bidje deattu guovtti váldoperspektiivii, juogo mii árvvoštallat kultuvrra dov­
do mearkkaid dahje válddahallat ja guorahallat daid. Studeanttat konstruerejit 
ođđa sámi áddejumiid ja ráhkadit govaid das mo čoavdit sápmelašvuođa 
modearna áiggis. 

Studeanttaid muitalusain vávjit liikká mo olbmos lea oalle čavga normatiiva 
dahje árvoordnejuvvon kulturáddejupmi mii čatnasa diehto­, doaibman­ ja 
árvvoš tallanvuđđui mas omd. oahppat ahte gákti galgá lea alit láđđis, vissis 
čuold dabáddi lea boagán, badnonsuonaid berre geavahit, min suopman lea 
dat mii lea rievttes sámegiella ja siseatnan sámit leat dat albma sámit. Dieđut 
eai leat «buhtes» dieđut, muhto dáidda leat baicce čadnon njuolggadusat 
mat váikkuhit min daguide ja doaimmaide. Go studeanttat fuobmájit mo 
dieđu «čiegus» njuolggadusat sáhttet olgguštit olbmuid, de šaddá dehálaš 
dov dat sániid, teoriijaid ja čilgehusaid mearkkašumiid ja váikkuhusaid. 

Nuppi dáfus ii leat mihkkege boasttuvuođaid das ahte lea normatiiva. Stu­
deanttat leat mielde huksemin sámi servodaga ja beroštit diehtit ja dov­
dat kultuvrralaš árvvuid ja maiddái árvvoštallat dáid ávkki boahtte buolv­
vai de. (Halvorsen 2004: 20.) Muhto ásahus­ ja servodatovddideamis 
dárb baša oaidnit ja váldit vára buot servodatlahtuin, dasgo buohkain lea 
seammá olmmošárvu. Searválagaid oahpaheddjiin gieđahallet studeant­

tat gullevašvuođa čatnašumiid ja girjás duogážiid, ja dieinna lágiin 
ovddi duvvo studeanttaid dáidu áicat sihke earáid ja iežaset bealálaš­ ja 
bealátkeahtesvuođa. Aistton Kvernmo ja Stordahl sii dovdagohtet «čuovg­
gahis dielkkuid» mat hehttejit oaidnimis sosiála erohusaid ja variašuvnnaid 
(Kvernmo – Stordahl 1990: 6). 

Vásihusaid guorahallan lea ávkkálaš, muhto dáidda dárbbaša lasihit kultur­
dieđu (Kvernmo – Stordahl 1990). Studeanttat muitalit man váttis lea 
muhtu miidda go duoji galgá rievdadit. Sáhttá go duoji ođasmahttit vai 
galg gašii go omd. gákti gorrot dušše alit láđđis ja sáhttá go heaitit suonaid 
batni mis ja geavahišgoahtit fabrihkas ráhkaduvvon suonaid. Sin muitalusat 
čájehit váilevaš dieđu duoji birra, dan historjjás, mo duodji bisuhuvvo ja 
mo ođasmahttojuvvo ja maiddái makkár variašuvnnat gávdnojit báikkis 
báikái. Go dáidda dieđuide vel lasiha eará servodatlaš diskurssaid duoji 
birra, de leat studeanttaide áibba eará eavttut áddet dáhpáhusaid ođđa ja 
máŋgga geahčastagas. 

Servodatlaš oaivillonohallamat muitalit eanetgo fáktadieđut áššiid birra, 
dat buktet ovdan olbmuid dovdduid, miellaguottuid ja árvvuid. Dovddut 
leat maid dieđut áššiid birra ja Nergård čállá ahte muhtimin leat muitalusat 
suohtastallama dihte ja nuppe hávi fas lea dain morála ja njuolggadusat 
(Nergård 2006: 25). Nie leat maid studeanttaid muitalusain máŋga dási. 
Vuos lea dat oassi mii ihtá ovttatmanos oidnosii ja dasto lea nubbi bealli, 
mii lea čihkosis ja mii ovddasta árvooainnu. 

Nu leage sáhka das, ahte studeanttat guorahallet makkár árvu, meinnet dahje 
mearkkašupmi lea mii guoddá kultuvrralaš ilbmanemiid, nu mo boagán­
ovdamearkkas. Muitaluvvo buvdabargi birra gean mielas lea vuotta ja 
boagán dušše čuolddabáddi, masa eai leat čadnon doaimmat ja meinnegat 
ja nuppi olbmo imaštallama mo bat nie sáhttá áddet čuolddabáttiid. Ságas­
taladettiin bohtet ođđa imaštallamat, ahte leago dárbu beroštit mii lea 
boagán ja mii lea vuotta. Naba jus sii gehččet dáid báttiid symbolan, man 
meark kašumit eai dárbbaš leat seammá olbmos olbmui. Eará oasit sámi 
kul tuvrras, mat dávjá namuhuvvojit, leat giella, gákti ja boazodoallu, ja 
ollugat dohkkehit dáid leat dehálaš sámi symbolan. Muhto jus lea nu, ahte 
sym bolat eai mearkkaš maidege olbmui, jus daidda eai leat čadnon dovddut, 
dahje jus ii máhte dáid mearkkašumi dulkot, de dat báhcet dušše olgguldas 
sym bola dássái. Studeanttat hárjánit guorrat symbolaid mearkkašumi ja 

gávn nahit maid dán oktavuođas ahte sámiid gaskkas lea girjáivuohta. 
Øyvind Dahl deattuha ahte lea dajakeahtes koda, mii guoddá symbola ja 
lasiha ahte kultuvrralaš ovdanbuktinhámiin sáhttá áicat ahte dáin lea olggul­
das hápmi, muhto maiddái meinnet, mii guoddá dáid hámiid. (Dahl 2001: 
58–59.) Go studeanttat árvvoštallet sámegávtti geavaheami, de lea dát ollu 
eanetgo iskat makkár hámit, ivnnit ja historjját gávdnojit. Studeanttat oidnet 
iežaset vuostálasvuođa: jus nággejit doalahit gáktemálle nugo dat lei sin 
iežaset nuorravuođas, de manahit geavaheddjiid. Sáhttá mearkkašit ahte 
ollugat eai gille gárvodit gávttiin ja dát šaddá vahágin sámi duodjái ja sámi 
árbevieruide. Muhto jus miehtá rievdademiide, de báhcá jearaldahkan, man 
ollu gávtti sáhttá rievdadit ovdalgo dan árbevierru jávká. Sii suokkardallet 
maiddái dan maid mii rievtti mielde «guoddit» go coggat gávtti: Leatgo 
čáje heamen iežamet ruohttasiid, leatgo čiŋadan, leatgo čáppášeamen sámi 
duoji, leatgo bággejuvvon gávtti coggat vai leago dušše lunddolaš gávttiin 
gárvodit? Buot dieidda gažaldagaide leat čilgehusat, main leat meinnegat. 
Dan sáhttá gohčodit metadiehtun dan birra, maid gákti, eará diŋggat ja 
doaimmat mearkkašit olbmui. 

Okta álgoálbmogiid dovdomearkan lea sin fámuhisvuođa dilli. Fámuhis­
vuohta guoská váilevaš iešmearrideapmái systema dásis ja indiviida dási 
olggušteapmái ja badjelgeahččanvuhtii. Dáruiduhttin lea čalbmáičuohcci 
fápmogeavaheapmi, go lea leamašan guhkes áiggi systemáhtalaš oassin 
Norgga almmolaš fápmo­ ja politihkalaš struktuvrrain ja áigumušain. 
Olggušteapmi, badjelgeahččan ja fuonášeapmi náli­ dahje čearddalašvuođa 
gea žil ja vealaheapmi muđui, leat kompleaksat ja dávjá darvánan servo­
datstruktuvrraide ja jurddašanmáliide. Nállemállet jurddašeapmi vuolgá 
hegemonalaš kulturoainnus ja lea olbmuid áddejumiide cieggan ja dienu 
šaddan almmolašjierbmin. Olggušteami ja badjelgeahččama leat sámit guhká 
vásihan sihke indiviidadásis ja olles álbmogin. Nuppe dáfus, maiddái sámiid 
gaskkas ja sámi servodagain gávdnojit olgguštanpraksisat, ovdamearkka 
dihtii sáhttá namuhit mo sámit ieža olgguštit nuppiid sápmelaččaid. Dát 
olggušteapmi dagaha nu go Høgmo čállá ahte dáru konteavsttas ferte sápme­
laš čiehkat iežas sámevuođa ja sámi konteavsttas fas juogo čájehit dahje 
beahttit iežas sámi gullevašvuođa. (Høgmo 1986). Studeanttaid muita lusat 
guorahallat áiddo dáid gažaldagaid.

Fámuhisvuođa, badjelgeahččanvuođa ja vealaheami gieđahallan lea dehá laš 
oassi oahpus, mii lokte vásihusaid servodatlaš struktuvrraide. Go stu deant­

tat galget bidjat dáhpáhusaid dán dássái, de dárbbašit dovdat sámi his torjjá 
ja dáruiduhttima historjjá. Studeanttaid muitalusat olggušteami ja badjel­
geahččama birra leat sihke indiviida­ ja álbmotdásis. Okta muitalus lea dan 
birra go bárdni fuobmá ahte su áhčči, gii ii leat goassige máhttán sáme­
giela, fáhkka álgá sámástit. Áhčči leai ferten čiehkat sápmelašvuođas fidnen 
dihtii barggu ruvkefitnodagas Ruošša rájá lahka. Go bidjá dán dáhpáhusa 
historjjálaš perspektiivii ja konteakstualisere dáhpáhusa dan vuođul, de 
boahtá ovdan mo Norga anii sápmelaččaid ja láddelaččaid nu stuorra áittan 
sihkarvuhtii Ruošša rádjaguovlluin, ahte rivvejedje sis giela ja sin iežaset 
čerdii gullii identitehta. Dát čájeha mo historjá buktá ođđa čilgehusaid 
dáhpáhusaide, mii viiddida oainnu persuvnnalaš dásis gitta riikkaidgaskasaš 
fápmorelašuvnnaid dássái. 

Olgguštanpraksisat gávdnojit maiddái sámiid gaskkas ja dáhpedorpmis maid 
sáhttá olgguštit. Studeanta muitala dan birra go boazodollui gulli eadni 
vuollána dearvvasvuođadivššáriin nákkáhallamis dan birra guđe ritmmain 
máná borran­ ja oađđindábit galget leat ja son jávohuvvá ja vuolgá. Son 
šaddá fámoheapmin, nugo Gullestad čállá ahte badjelgeahččanvuohta 
mield disbuktá fámuhisvuođa (Gullestad 2002: 171–172). Muhtun háviid 
leat studeanttat eadnerollas, nuppe vuoru leat sii virggálaš doaimmas. Sii 
hárjánit guorahallat goappašiid beliid, oaidnit eatni fámuhisvuođa go ii 
máhte ákkastallat iežas bajásgeassinoainnu ja dasto fuobmát ahte dearv­
vas vuođadivššár ii iešdáhtos badjelgeahča. Divššár lea baic ce dagal duv­
van iežas virggálaš jurddašanmállii, ii ge oainne eará dearvvas vuođa ádde­
jumiid go iežas. Fuonášeami ja badjelgeahččama ferte áicat, nu mo Høgmo 
(1998) čállá, go dat kommuniserejuvvo smávva lihkastagain, geahčas tagain, 
jietnageavahemiin ja sátneválljemis. Maŋŋá lea álki šiitit ja hoigadit siva 
dasa, gii badjelgehččojuvvo, go son dat boastut dulko dilálašvuođa. Sihke 
badjelgeahččis ja badjelgehččojuvvon olbmos gáibi duv vo gealbu kodaid 
hálddašit ja dulkot. Buot rašimus lea studeanttaide gieđa hallat ja áicat áššiid 
main sápmelaš badjelgeahččá nuppi sápmelačča, omd. eahpida su leat rievttes 
sápmelažžan dahje bealkkeha su leat super­sápmelažžan. 

Sámi gullevašvuođa, sámevuođa sisdoalu nákkut ja oaivillonohallamat leat 
eatnat ja máŋggaláganat. Dat čájehit ahte gullevašvuhtii ii gávdno okta 
čilgehus. Gullestad čilge ahte identitehta lea álo šiehtadallamiid duohken. 
Dat ii mearreduvvo oktii agibeaivái, muhto servvoštallamis šiehtadallo, 
divaštallo ja dohkkehuvvo ja eará háve fas eahpiduvvo. (Gullestad 2002: 

245.) Sámiid nákkáhallamat gullevašvuođa birra ja ii­gullevašvuođa birra, 
das mii lea rievttes sámevuohta ja man ollu sápmelaš galgá leat ovdalgo 
dohkke, buot diet muitalit mas sámi servodat berošta, go lea huksemin ja 
heiveheamen iežas ođđa áigái. 

Okta erenoamánvuohta MKÁ­oahpus mii spiehkasta eará MKÁ­joatkka­
oahpuin Norggas lea, ahte studeanttat ohppet áicat, guorahallat ja iskat 
sámi­ , álgoálbmot ja veahádatálbmoga perspektiivva kulturdeaivvademiin. 
Dát buktá ođđa dieđuid MKÁ ságastallamiidda mat hástalit eanetlogu 
olbmuid guorahallagoahtit iežaset praksisiid ja áddejumiid. Sáme­ ja veahá­
datálbmoga jietna dárbbašuvvo iktit eanádatálbmoga hegemonalaš jurdda­
šeami ja hástalit MKÁ­oahpu vuođu muđui Norggas.

Oahppama muitalus

«Manne mun in oahppan dán ovdal, mu eallin livččii lean áibba earálágan», 
dajai muhtun sámestudeanta máŋggakultuvrralaš áddejumi oahpu loahppa­
árvvoš tallamis ja čujuhii kulturáddejumi oahpu mávssolašvuođa sámi servo­
dahkii ja alcces persovnnalaččat. Studeantta dovddasta leat oahppan ollu, 
ahte MKÁ­oahppu lea lihkostuvvan. Letne gullan ollu sullasaš máidnumiid, 
ahte studeanttaide lea vásihusaid juogadeapmi ja dáiguin ávkkástallan 
leama šan buot mávssoleamos oassi oahpus. Dál, máŋggaid jagiid maŋŋá 
re flekterejetne dárkileabbo oahpu lihkostuvvama, mii dán oahpus dahká dán 
nu mearkkašahttin studeanttaide. Lahkonanvuohki lea nugo Laursen čállá 
ahte didákttalaš bargu lea odne sirdášuvvan oahpu reflekteremii maŋŋá go lea 
čađa huvvon. Ovdal lea leamašan dábálaš fokuseret oahpu dárkilis plánemii ja 
dan lágideapmái. Reflekteren buktá ođđa áddejumi man mielde sáhttá muddet 
ja ođastit oahpu lágidemiid, maiddái dán MKÁ­oahpu mas dás lea sáhka. 

Ean árvvoštala MKÁ­oahpu ollislaččat, dušše muhtun osiid. Muitalussii 
gullá maid ahte letne geahččaladdan eará metodaid mat munno mielas 
eai doaibman nu mo kultuvrralaš synergiijametoda2 maid ollu allaskuvllat 

2 Metoda mii galggašii ovddidit kultuvrraid gaskasaš gulahallama daiguin eavttuiguin ahte; 1. 
goappašat bealit hábmeba iežaska dilálašvuođačilgehusa, 2. čielggadeaba iežas  ka kultuvrralaš 
vuođušteami iežaska láhttemii ja daguide, 3) bealálaččat geahčča leaba ovttas gávdnat mii 
lea oktasaš kultuvrralaš áddejupmi, 4. dát oktasaš áddejupmi galggašii addit vuođu gávdnat 
čovdosiid mat leat dohkálaččat goappašiidda. Metodas leat kulturerohusat resursan.

geavahit. Ean áiggo dás dáđi eambbo čilget metoda, eará go ahte munno 
geahččaladdamat čájehedje ahte ean lihkostuvvan dáinna vugiin boktit 
studeanttaid beroštumi. 

Duogášdihtui gullá maid ahte oassin lihkostuvvamii lea ahte oahppo fálal­
dagas leat vuođđoáššit bures ordnejuvvon. Dáidda gullet kvalitehta sihk­
karastojuvvon plánen, lágideapmi ja čađaheapmi. Dán oahpus lea maid­
dái bagadallan ja jámma árvvoštallan systemáhtalaččat geavahuvvon 
bargoreaidun. 

Searvelanjas – ovttas oahppat 

Nugo boahtá ovdan studeanttaid ovdamearkkain, de govvidit sii máŋgii 
sámiid fámohisvuođadili, man čuvvot nákkáhallamat, riiddut ja maiddái 
vuolláneamit. Čájehit ahte maiddái iežaset ovttastallamiin sáhttet sámit 
soardašuvvat ja soardit nuppiid. Dáid birra ii leat álki hállat go lea sáhka das 
mo mii nákcet hálddašit iežamet eallima. Áddemis lea ahte go dákkár áššiid 
galgá fokuseret oahpus, de ferte láhčit oadjebas gulahallandili studeanttaide. 
Oahpaheaddji ferte ieš álggahit muitalusaiguin, mat čájehit ahte rašis áššiin 
sáhttá ságastallat, de lea geahppasat studeanttaide joatkit. Luohkkálatnja 
šaddá dáinnalágiin oahppanarena gos lea rabasvuohta ja duostilvuohta 
ságaškuššat. Dákkár oahppanarena gohčoda Mikkel Nils Sara searvelatnjan. 
Son čilge ahte dát sámi árbevirolaš searveoahppan dáhpáhuvvá go máŋg­
ga buolvvat olbmot leat ovttas barggildeamen ja bargguid ja oahpu bok te 
juogadit máhtu, dieđu ja árvvuid. Juohkehaččas searvelanjas lea su iežas 
doaibma. (Sara 2003: 125.) MKÁ­oahpus leat ásahan ovttas studeant tai­
guin searvelanja, mas studeanttat sáhttet oadjebasat juogadit jurdagiid ja 
ahtanuššat fágalaččat, virggálaččat ja olmmožin. Studeanttaid oktasaš geai­
dnu searvelatnjii lea dat, go sii ieža leat dihtomielalaččat ohcan dán ohppui ja 
sin beroštupmi lea oahppat kulturdeaivvademiid hálddašit sihke virggálaččat 
ja persuvnnalaččat. Dákkár motivašuvnnain leat sii geatnegahttán iežaset 
leat mielde hábmemin searvelanja sisdoalu ja dahkamin dan buorrin ja 
oadjebas dilálašvuohtan.

Go studeanttat MKÁ­searvelanjas šaddet guorahallat ja bidjat sániid iežaset 
kultur duogážii ja iskat iežaset áddejumiid, de dat oadjuda ja dahká sin 
duostileabbon geahččat rahpasit dilálašvuođaid eará čalbmeglásaiguin. 
Dákkár kritihkalaš reflekteremii lea eaktun ahte olmmoš lea oadjebas 

iežas duogážii, čállá Gullestad ja lasiha ahte go olmmoš oamastišgoahtá 
doahpagiid ja kategoriijaid maiguin sáhttá einnostit boahtte áiggi, de addet 
dát muhtun muddui kontrolla eallima badjel (Gullestad 2002: 66). 

Muitalus- ja vásihusoahppan

Nugo ovdalis lea čilgejuvvon, de leat MKÁ­oahpus studeanttaid muitalusat 
guovddážis. Eaktun lea ahte muitalusat čatnasit studeanttaid vásihusaide 
ja seammás leat ohppui relevánttat. Dákkár oahppanvuohki gohčoduvvo 
vási husoahppamin. Vásihusaid sáhttá maid geavahit dušše movttiidahttin 
dihte studeanttaid berostišgoahtit muhtun fáttás, muhto dasto sirdásit «rivt­
tes» skuvlafágaide. Dán vuogi, mas dušše movttidahttima várás geava ha 
studeantta beroštumi, gohčoda Hoëm «mahkáš» dohkkeheapmin. Oahpa­
headdji dohkkeha dán dušše seaktin dasa mii skuvlla beroštupmi lea. (Hoëm 
1978: 48.) MKÁ­ oahpus leat vásihusat, mat mearridit fátta mainna bargat 
ja de easka leat teoriijat ja eará čilgehusat veahkkin dáhpáhusa ođđaláhkái 
áddemii. Go dáinnalágiin ávkkástallá studeanttaid vásihusain, de sáhttá 
diehtu šaddat eanet beroštahtti ja oažžut árvokvalitehta (Hoëm 1978: 67). 
Go guorahallá vásihusoahppama vel eanet, de sáhttá oaidnit dán didákttalaš 
beliid, nammalassii ahte vásihusas lea subjektiivvalaš ja objektiivvalaš 
doaibma (Illeris 1981: 113). MKA­oahpus leat bures áimmahuššan vásihusa 
subjektiivvalaš doaimma mii oahpahusas vuhtto dat lea studeanttaid mielas 
relevánta ja beroštahtti. Go áigu váldit vuhtii vásihusaid objektiivvalaš 
doaimma, de ferte dáid loktet persuvnnalaš dásis ja bajábeallái bidjat dáid 
stuorát oktavuhtii, mas dát čuvgehit maiddái servodatlaš struktuvrraid. 
Dieinnalágiin leat MKÁ studeanttat vásihusoahppama bokte oahpahallan 
oaidnit iežaset vásihusaid objektiivvalaš geahčastagas. 

Tiller buktá vásihusoahppama proseassa ovdan oahppanráidalasa bokte, mas 
sirre oahppanproseassa cehkiid mielde. Son deattuha ahte go olbmot luvvosit 
muitaladdet iežaset vásihusaid birra, juogadit dáid, muhto eai dađi dobbelii 
fievrrit ášši, de lea dát dušše geardduheapmi, iige oahppan. Jus oahppan 
gal gá šaddát ollislaš, de ferte vásihusaid kategoriseret ja systematiseret. 
Kate goriseren mearkkaša ahte studeanttat ordnejit vásihusaid main orrot 
seam maláganvuođat ja dađistaga sáhttet oaidnit muhtun váldominstariid 
ja ­hámiid. Dasto lea leamašan oahppama hástalussan goallostit oktii kate­
gori serejuvvon vásihusaid. Ja go gávdnet čielga kategoriijaid, de lávejit 
álki but oaidnit maiddái, mat dáin čatnasit oktii ja mat sierranit. Mađi badjelii 

 goargŋu oahppanráidalasas, dađe eanet luvvejuvvo muitalus dilálašvuođas 
ja áiggis ja nu dat abstraherejuvvo. (Tiller 1999: 34.) Dákkár abstrákta 
dási olahus lea oalle hástalus, omd lea studeanttaide leamašan hástalussan 
MKÁ­oahpus bargat analyhtalaš kulturáddejumiin ja kultursensitivitehta 
ovddi demiin. Jus proseassas leimmet duhtat muitaladdamii, mii iešalddis 
lea buorre juogadeapmi, de ii livčče buktán seammá oahppanbohtosiid. Ee. 
vejolaččat livččiimet gártan dillái ahte eat livčče áican fenomenaid maiguin 
leat čanastagat fápmorelašuvnnaide, sohkabeali, čearddalaš dahje sosiálalaš 
earuide. MKÁ fágas hástaluvvojit studeanttat justa dieid fenomenaid atnit 
čalmmis. Muitalusat ja vásihusat leat álgoálbmot geahčastagas seamma 
árvosaččat go teoriijat, dasgo sáhttet fuomášahttit čanastagaid ja luvvet 
eará geahčastagaid.

Oahppan mii čuohcá 

Vásihusoahppanproseassa lágideames ii sáhte garvit miellaguottuid ja 
dovdduid oasi oahpus. Dán oahpu vuođđoáddejupmi, váikko dat ii leat 
čállojuvvon gosage, lea ahte olbmo gelbbolašvuhtii gullet dieđuid, dáid­
duid ja máhtuid lassin maiddái olbmo dovddut ja miellaguottut. Dát 
mield disbuktá ahte studeanttaid dovddut leat oassin ollislaš oahppamis ja 
váikkuhit oahppanproseassa lihkostuvvamii. Manne lea diekkár diehto­
ádde jupmi jierpmálaš ja mo dan vuođuštit? 

Illeris gohčoda oahppama mas olbmo dovddolaš bealit leat oassin, signifi­
kánta oahppamin. Dát mearkkaša ahte oahppamis lea čiekŋaleabbo meark­
kašupmi mii álo buktá muhtun muddui bákčasa ja vuorjá olbmo dásse­
disvuođa. (Illeris 1981: 87–88.) Dien čilgehusa mielde lágiduvvo stu deant­
taide signifikánta oahppan, sin stirdon áddejumit cuovkanit ja ođđa diehtu 
sáhttá vuorjat sin dássidisvuođa. Ovdamearkan, Hoëm čilge ahte go dovddut 
leat oahpuid oassin, de šaddá oahppan čiekŋaleabbo. Oahppu oažžu árvvu, 
das šaddá čiekŋalis áddejupmi maid oahppit oamastit. (Hoëm 1978: 67.) 
Lea dehálaš ahte studeantajoavkkus lea oadjebas searvevuohta, muhto lea 
maid ávkkálaš oahppamii ahte sii deaividit vuostálasvuođaid mat vurjet sin. 
Ziehe maiddái geassá ovdan vuostálasvuođa gieđahallama oahppamis go čállá 
ahte galgá lágidit vuordemeahttumiid, eahpádusaid, eahpesihkkarvuođa ja 
vuostálasvuođaid, go dát boktet motivašuvnna (Ziehe 1978: 94). Sámi árbe­
vierus lea vuordemeahttun hástalusaid čoavdin ja bákčasa gierdan dehá laš 
go oahppamis ja dain strategiijain lea sáhka. Balto čalmmustahttá mo ieš­

ráđálašvuođa ovddideapmái gullá máhttit hástalusaid čoavdit. Ja maid dái sáhttá 
leat dehálaš hárjánit bákčasa gierdat. Ollugat dovdet sámi árbe vier run dan go 
sámit suvvet máná niibbástallagoahtit oalle árrat. Ulbmi liin lea ahte mánát 
galget ieža birgegoahtit niibbástallademiiguin, nu ahte eai čuohpat iežaset. 
Balto fuopmášahttá ahte sámi iešbirgejupmi lea maid eanet go geavatlaš 
čehppodagat, namalassii dáidu oahppat jurdda dásis čoav dit váttisvuođaid. 
Sámit huksejit mánáide válmmaš­ ja duostil vuođa vuor de meaht tun hástalusaid 
čoavdimii. Válmmašvuohta čoav dit vuor de meaht tun hás ta lusaid lea okta dain 
deháleamos dáidduin maid olmmoš berre oahp pat go galgá ráhkkanahttojuvvot 
birget maiddái boahttevuođas. Dán válm maš vuođa mearkkašupmi boahtá 
maid ovdan sámi árbevierus, čilge Balto. Dái du addá iešbirgemii mentála 
válmmašvuođa ja čoavdindáiddu. Dasa las sin bajida iešráđálašvuohta olbmo 
iešluohttámuša. (Balto 2008: 60.) Go MKÁ­studeanttat lohket sii leat oahppan 
ollu dan birra mo hálddašit buorebut kul turdeaivvademiid, de soaitá leat nu 
ahte sii eai leat gávdnan čovdosiid buot hástalusaide, muhto baicce leat huksen 
mentálalaš válmmašvuođa dáid duos tumii.

Letne oaidnán mo studeanttaid entusiasmma ja mokta badjána go hásta­
luv vojit ieža gekset juoidá. Go lea sáhka ođđa vugiid váldimis atnui kul­
turdeaivvademiid hálddašeamis, de lea studeanta guovddážis dan proseassas. 
Oahpaheaddji ii máhte studeantta árgabeaidili buoridit, muhto sáhttá láidestit 
su ovdánanproseassa. Studeanta geavaha iežas ollislaččat, vásihusaid, die­
đuid, gamuid, dovdduid, ságastallamiid earáiguin ja buot veahkeváriid 
mat ležžet ovddidit iežas áddejumi. Máŋgii vuhtto lea heađástuvvan go 
ii gávnna čovdosa girjjálašvuođas, iige gávnna ovtta rivttes vástádusa ja 
dasa lassin vel ahte vástádus maid gávdná soaitá leat áibba vuorddekeahtes. 
Dán oahppanproseassa dávggasvuohta giktala ja stimulere olbmo vanahit 
iežas potensiála oahppat. Studeanttaid alla beroštumi doalaha maid dat, 
go váttisvuođa hástalus lea vuolgán sin persuvnnalaš vásihusas, dás ii leat 
buđal deamen aivve fal teorehtalaš govahallamiiguin, muhto dás lea njuolgga 
ávki olbmuid geavatlaš ovttastallamiidda. 

Ja de stuorra muitalussii

Čállosis boahtá ovdan ahte dat mii orui leamen smávva muitalus smávva 
ášši birra, šaddá stuorra muitalussan studeanttaide. Go studeanttat čiekŋudit 
ieža set ohppui loktejit sii iežaset áddejumi metadássái ja nákcejit oaidnit 

ahte eaŋkildáhpáhusat leat oassin stuorát oktavuođain. Studeanttaid muita­
lu sain sáhttá lohkat kultuvrralaš ja servodatlaš minstariid, politihkalaš 
pro seassaid ja historjjálaš duogážiid. Dáid doahpagastin ja teoriijaide 
vuodjun oažžu meinnega, go čatnasit sin persuvnnalaš beroštumiide ja 
vási husaide. Okta dehálaš olahus teorehtalaš čiekŋudeamis lea dat go 
stu deanttat fuobmájit man láhkai kulturtearpma sáhttá geavahit juogo 
olgguš tit dahje fátmmastit olbmuid. Go hárjánit dovdat iežaset ja earáid 
kultuvrralaš doavnnji, de ahtanuššá sin kultuvrralaš sensitivitehta, sii ohp­
pet leat unnit normatiiva ja eanet analyhtalaččat. Studeanttat muitalit dáv­
já vealaheami, soardima ja badjelgeahččama birra. Muhto dása ii sáhte 
bisá nit, baicce bargguid bokte ja searvelanjas iskkadit guđe láhkai sáht tá 
buori dit dili. Searvelanjas bargat oadjuda studeanttaid guorahallat rašis 
beliid, konflivttaid ja vuostálasvuođaid ja gievruda ohcat vejolaš čov do siid 
čuolmmaide. Dát proseassa dearvvasmahttá ja fápmudahttá eaŋkil stu deant­
taid, studeantajoavkku ja dasto sin bargobirrasa ja servodaga. 

Válljejuvvon bargovuohki mas vásihusat ja muitalusat leat guovddážis, 
sáhttá leat okta čilgehus oahpu lihkostuvvamii go dát speadjalastá sámi árbe­
virolaš oahppanlágideami. Munno stuorra muitalussii gullá maid dat ahte 
moai letne fuobmán man láhkai moai gamus letne válljen sámi árbevirolaš 
oahppanvugiid, go letne addán saji muitalussii, vásihussii, dovd dui de ja 
searve lanjas oahppamii. Dát bargovuogit leatge dás mat orrot hei ve min 
bures ja veahkeheamen oahpu lihkostuvvat. Sámi árbevieru mielde gal gá 
buoš šudit olbmo gierdat bákčasa, hálddašit vuordemeahttumiid ja vuostá­
las vuođaid, ja dát maid leamašan oassi oahpu lágideamis. Ja soaitá ahte dát 
hásta lusat lasihit studeanttaid iešbirgejumi­ ja váttisvuođaid čoavdindáiddu 
ja hárjáneami. Go hárjána sirdit čoavdindáiddu eará dilálašvuođaide, de 
lea olahan alla dássái oahppamis.
 
Dát namuhuvvon oahpes oahppanvuogit addet buorredilálašvuođa dovddu 
ja mielamiel oahppandili sihke oahpaheaddjái ja studeanttaide. Muitalusažat 
main na studeanttat álge, leat sturron nu, ahte ii dušše sin bargoeallimis, 
muhto maiddái sin persuvnnalaš eallimis luovvanit ođđa searat ja fámut. 
Reflekteredettiin dán oahpu oidne ahte dán oahpu stuorra muitalussii lea 
dárbbašlaš vel nannosabbot loktet álgoálbmotperspektiivva, mas fápmu, 
koloni serema váikkuhus ja buorideapmi lea guovddážis. Dalle go oahpu 
čađa heimme ii lean vel dekoloniseren nu oahpes doaba ja bargovuohki, 
muhto dál oidne ahte letne bargan dáid dekoloniseren prinsihpaid mielde. 

Oahpu ođasteapmái sáhtašiige inkluderet dekoloniserema oahppanproseassa, 
masa Marie Battiste ja Linda Tuhiwai Smith leaba ovddidan metodologiija. 
Sudno barggut čájehit mainna lágiin álgoálbmogat sáhttet ávkkástallat, go 
dárbbašit ođđasit doahpagastit koloniserema váikkuhusaid, buoridit iežaset 
dili ja iešárvvu ja hukset iešmearrideami iežaset áššiin. 

Moai letne nuorravuođa rájes searvan sámi servodaga ovddidanbargguide, 
sihke fágalaččat ja politihkalaččat. Dat ahte lea oassálastin sámi lihka­
dusas váikkuha diehttelasat fágalaš beroštumiide, lahkonanvugiide ja 
sáhk kii duššamiidda. Muhto oassálastimis lea maid iežas ovdu, go dákkár 
searva miid bokte oahppá oaidnit oktiibeaškkihemiid eaŋkalolbmuid ja 
olmmošjoavkkuid gaskka, ja mo dát dáhpáhusat buktet konflivttaid, bákča­
siid ja váivviid olbmuide. Kulturáddejumi ovddideami oidne govttolaš reai­
dun hukset buoret ja dearvvasleabbo ovttastallan­ ja gulahallanvugiid. Go 
letne sámi servodaga doaibmi lahttun, de dát dutkama oktavuođas geatne­
gahttá váruhit maiddái leat dán servodaga fuolalaš áicin, nu go Skjervheim 
muittuha (1976). Dáid rollaid gaskka sirddašeapmi leage dahkan ahte letne 
studeanttaiguin searválagaid beassan ovddidit iežame diehtohivvodaga 
ja áddejumi dán fágasuorggis. Mii guoská kultuvrralaš sensitivitehtii, 
de letne šaddan eanet diđolažžan das mo min čatnašumit sáhttet dagahit 
čuovggahis dielkkuid earáláganiid hárrái. Várra lea maid dat ahte sáhttá 
ribahit fátmmastit iežas láganiid liiggás. Dát bealli báhcá lohkái árvvoštallat. 

Indigenising the study of Multicultural Understanding at the Sámi University 
College

In this article, we examine our experiences of carrying out – and teaching 
for about ten years – a course called Multicultural Understanding (in Sami 
máŋggakultuvrralaš áddejupmi, MKÁ) in the Sámi University College. We 
focus on the way of working in the course in which the emphasis is on the 
position and the telling of stories. We also analyze how this method has 
contributed to the students learning process. Furthermore, we assess how 
this way of working influences the conditions of learning and look at how 
we can change and improve the education.

The article shows that the enhancing of cultural sensitivity and an analytic 
way of thinking are central elements of the course on multicultural under­
standing. It also shows that this approach makes the experiences and 
feelings of the students themselves visible, because – compared with 
ordinary courses – the course gives them ‘more room’. This way of working 
entails that the students can express their experiences through stories. 
The stories have provided content for the course and connected it with 
relevant and topical discussions in society. Often, they have also served as 
a beginning for the papers that students have written in connection with 
more comprehensive project work. Narration plays, of course, a central 
role in Sami heritage and this article also examines whether, through the 
approach of the course and the provision of a learning opportunity, we have 
created a Sami learning environment, or “a shared room”, which contributes 
to human self­improvement, analytical cultural understanding and good 
reflective skills in the students.

While reflecting on this education, we realized that the course needs to have 
an even stronger indigenous perspective, which deals with power relations 

and the effect of colonisation but also focuses on recovery. The education 
could be reformed to include the learning process of decolonisation, for 
which indigenous researchers have developed methodologies. It may contain 
elements that could be used in our course on multicultural understanding, 
to promote the empowerment of the Sami and other indigenous peoples.

Asta Mitkijá Balto ja Liv Østmo
Sámi allaskuvla
asta­m.balto@samiskhs.no
liv.ostmo@samiskhs.no

Duovdagiid giella – Bálggesčuovga lunddolaš 
oahppanarenaid ozadettiin sámegiela 
oahpahusa olis

ELISABETH UTSI GAUP

Álggahus

Dán artihkkalis válddán ovdan man láhkái johtin skuvlla lagašbirrasis ja 
meahcis doarju studeanttaid sámegiela oahppama. Dát vuođđuduvvá Sámi 
allaskuvlla «Sámegiella lagašbirrasis ja meahcis» álgokurssa vásáhusaide. 
Dát oahppofálaldat lágiduvvo intensiiva geassekursan nu ahte studeanttaide 
galgá leat vejolaš oanehis áiggis háhkat gulahallangelbbolašvuođa sáme­
gielas. Dát álggii fállot geassekursan 1990­logu loahpageahčen1 ja fádda­
plánas, mii ráhkaduvvui dalle, boahtá ovdan ahte studeanttat galget vásihit 
autenttalaš gielladilálašvuođaid mas praktihkalaš doaimmat ja árbevierut 
erenoamážat sámi servodahkii ja sámi luonddubirrasii gaskkustuvvojit 
(Sámegiela álgogursa geasset 1998). 

Kultuvrralaš ja gielalaš mobiliseren 

Sámi allaskuvlla sámegiela álgokurssaide bohtet ovddemuš studeanttat 
geain lea gullevašvuohta Sápmái, muhto maiddái eará guovlluin ja vel 
eará riikkain. Otná servodat lea globálaččat orienterejuvvon ja rájakeahtes 
ovttasbarggus adno dehálažžan ovdánahttit máhtu iešguđet gielain, go 
álkibut joksá ipmárdusa sierra guovlluid eallineavttuin ja álbmogiid 
kultuvrrain (Byram 2001). Eanet go ovdal háliidit olbmot otne háhkat 

1 Oahppofálaldagas biddjoje guokte váldooahpaheaddji geat galge intensiiva áigodagas lágidit 
kurssa. Lassin bivdoje olbmot iešguđetlágan sámi árbevirolaš máhtuin lágidit oahppanarenaid 
gos studeanttat besse oahpahallat giela praktihkalaš doaimmaid olis. Dainnalágiin moai Astrid 
Turi Gaupain fievrriduvvuimet álgokursii ja letne 1998 rájes leamaš oahpaheaddjin. 

máh tuid kultuvrralaš vieruin nu ahte sii gulahallamis ja ovttasdoaibmamis 
nákcejit daid váldit vuhtii.

Sámis vásihit maiddái kultuvrralaš ja gielalaš mobiliserema ja beroštumi 
kul tuvrralaš kontinuitehtas, namalassii ahte árvvut, gálggat ja máhtut gal get 
ain sirdašuvvot buolvvaid gaskkas. Geassestudeanttaid ovdamáhtuid guora­
haladettiin fuomáša ahte vaikko vel eai sámás go bohtet Sámi allaskuvlii 
váldit oahpu sámegielas, de goit leat oallugat deaivvadan sámegielain juoga 
man oktavuođas ovdal. Soapmásiin lea juo passiiva giellamáhttu, go leat 
stuora oasi eallimis sámegielagiid searvvis eallán. 

Go Jon Todal (2002) lea jearahan váhnemiid manin sii háliidit ahte nubbi 
buolva galgá oahppat sámegiela, de leat sii gullevašvuođa deattuhan. Máŋga­
siid gaskkas lea kontinuitehta motiivan oahppat sámegiela. Motivašuvdna, 
dat proseassa mii bidjá olbmo johtui ja addá vuoimmi joksat mihttomeriid, 
lea dehálaš giellaoahppamis. Dás ii leat dušše sáhka gullevašvuođas sohkii, 
muhto maiddái geográfalaš gullevašvuođas ja oppanassiige fuolaheapmi das 
ahte sámegiella, mii lea unnitgiella máilmmis, seailluhuvvo (Todal 2002: 
102). Dát čájeha ahte fuolla sámi kultuvrras sáhttá hástit oahppat sámegiela. 

Duovdagiid giella

Sámi allaskuvllas lei 2000 álgogeahčen «Luohkkálanjas várrečohkkii» 
nuppás tuhttindoaibma jođus. Nuppástuhttináigodagas biddjoje johtui 
oahpa husdoaimmat mat galge hárjehahttit fágabirrasa geavahit lagaš­
servo daga oahppanbirrasii oassin. Áigumuš lei oažžut eanet dynámalaš 
oahppan kon teavstta, namalassii skuvlla mii doaibmá searválaga lagaš­
birrasiin, ealáhusaiguin­ ja kultureallimiin (Luohkkálanjas várrečohkkii – 
oahpaheamis oahppamii. Sámi allaskuvlla nuppástuhttinprošeakta [2000]). 

Anton Hoem, gii lea pedagogihkka professor ja gii lea leamaš ráððeáddin 
Sámi allaskuvlii álggu rajes, dovddaha višuvnnaid oahppovuogádahkii 
mas guovlluin leat máhttoguovddážat, main gelbbolašvuođaovdánahttin  
ja ­sirdin dáhpáhuvvá birra jagiid, heivehuvvon doaimmaiguin servo­
dagas ja ealáhusain oppalaččat, nu ahte erohusat gaskal oahpahusa, bar­
go eallima ja servodaga unnot (Beck – Hoëm 2001: 12). John Dewey 
(1859–1952), okta dain árat pedagogain ja filosofain guhte lea váikkuhan 

peda gogalaš jurddahistorjái, oinnii maiddái dehálažžan čatnat oahppama 
eallindilálašvuođaide ja servodatovdáneapmái. Dewey (2003) oaivvildii ahte 
rekonstrukšuvnnat vásáhusain, mat birrasis leat dahkkon buolvvaid čađa, 
addet olbmui perspektiivvaid ja olmmoš šaddá diđolažžan vejolašvuođain 
váikkuhit ja aktiivvalaččat oassálastit servodatovdáneamis. 

Lágidit oahpahusa sámi siiddain lea geahččaluvvon juo árrat sámi skuvla­
historjjás. 1900 álgogeahčen biddjui johtui skuvlavuogádat Ruoŧa bealde 
heivehuvvon johttisápmelaččaid dárbbuide (Gaup 2006). Vuosttaš áiggi 
lágidiš gohte oahpahusa mánáide geasseorohagain. Dát oahpahus rámiduvvui 
sakka vuosttaš sámi riikačoahkkimis 1918. Njunuš lullisámi politihkkár, 
Gustav Park, oaivvildii ahte johttiskuvllain lei nu stuora pedagogalaš 
mearkkašupmi ahte galggaše guhkit áigge jođihuvvot (Uppman 1978). 
Erik Bergström, gii lei johttiskuvllaid hoavda 1920–1933, oaivvildii ahte 
biras lei erenoamáš buorre arena oahppamii:
 

Geavahettiin duoddariid dáinnalágiin, leat dat, sierralágan topografiijainis, 
imaš laš báktešlájaidisguin, máŋggabealat šaddogokčasiinnis, miella­
giddevaš elliidisguin, geasuheaddji boazodoaluinis geasset, erenoamáš 
pedagogalaš veahkkeneavvu, mii ii bálljo gostege gávdno. Danin, earret 
eará, bealuštan sakka geasseskuvllaid. Johttiskuvlii mearkkaša erenoamáš 
fálaldahkan oahpahusa hárrái. ( ­ ­ ­) Lea oavdu, maid sámi oahpahus 
oamasta eanet go eará álbmogat.2 (Nomadskolorna just nu. En intervju 
med Erik Bergström 1928: 30, mu jorgaleapmi.)

Israel Ruong, gii ieš lei bajásšaddan Árjjatpluovi duottarguovllus, boaitto­
beale báikkis, gos ássit ollásit vižže birgejumi meahcásteami bokte (Ruong 
1978), ovdánahtii johttiskuvllaid hoavdan beannotmánnosaš duottarskuvlla. 
Ná son ovdanbuvttii oahpahusmodeallas: 

Oppalaččat lea jurdda ahte johttimáhttu galgá čatnašuvvot sápmelaččaid 
árbevieruide ja eallinvugiide. Meahccekurssain galget maiddái geahččalit 

2 Utnyttjar man fjällen på detta sätt, äro de å andra sidan med sin omväxlande topografi, sina 
märkliga bergarter, sin mångskiftande vegetation, sitt intressanta djurliv, sin lockande sommar­
renskötsel ett det mest utomordentliga pedagogiska hjälpmedel, vars like helt enkelt ej finns. 
Därför bland annat, håller jag mycket starkt på sommarskolorna. De betyda för nomadskolan 
en första rangens tillgång i undervisningsavseende. (­ ­ ­) De äro ett försteg, som den samiska 
undervisningen äger framför annat folks.

nuoraid oažžut árvvus atnit olgoeloštallama, mii agi beaivvi lea leamaš 
dehálaš oassin sámi eallinvuogis.3 (Ruong 1949: 33, mu jorgaleapmi.)

Elásttalaš čanastat duovdagiidda lea doaba maid Israel Ruong (1982) anii 
go čilgii mainnalágiin sápmelaččat leat heivehan iežaset birastahtti luonddu 
ja jagi áiggiid mielde, erenoamážit go leat johtán dálve­ ja geasseorohagaid 
gaskkas. 

Sámi birgenlágis lea siiddastallan áiggiid čađa leamaš guovddážis go guovl­
luid sierralágan luondduvalljodagain leat háhkan birgejumi. Dan máht tui 
gullá sihke giella, kultuvra ja duovddamáhttu ja sáhttá gohčodit oas sin 
dán sámi árbevirolaš ekologalaš máhttun dahje sáhttá dušše lohkat sámi 
searvemáhttun. Einar Bergland (1998) čilge ahte árbevirolaš sámi gelb­
bolašvuohta ii dušše mearkkaš máhtu ja gálggaid, muhto maid dái ipmárdusa 
eallimis. Dehálaš bealit dan ipmárdusas lea dovdat luonddu valljodagaid 
iežas duovdagiin ja mainnalágiin dan geavaheapmi doaibmá oassin ollislaš 
birgenvárrin. Dás ii oainne luonddu, elliid ja olbmo doaim maid sierra 
fenomenan, go eallá siskkobealde ollislaš birrasa.

Birrasiin, main leat čanastagat árbevieruin ja birgejumiin leat buolvvaid 
geavaheami bokte ovdánahtton erenoamáš dárkilis giella. Eanegat otne 
giddejit dál fuomášumi dasa ahte giella, mii lea ovdánahttojuvvon olbmo 
vásáhusaid bokte dan luonddubirrasis gos olmmoš eallá, čilgeda muđui 
eallineavttuid birra dan ekovuogádagas. Nu leat máilmmi olu gielat mielde 
dikšume biologalaš máŋggabealatvuođa mii váldá vuhtii bistevaš ovdáneami 
(Skutnabb Kangas – Maffi – Harmon 2003). Giella mii oahpahuvvo sosiála 
searvevuođas gaskkusta kultuvrralaš searvevuođa ja nu maiddái máhtu mii 
seailluhuvvo giela bokte. 

Oahppanbirrasiid láhčin

Go lágida giellaoahpahusa, de sáhttá dahkat dan máŋgga láhkái. Dál 
deattuhuvvo dávjá oažžut studeanttaid jođáneamos lági mielde geavahiš­

3 Över huvud taget har man tänkt att ämnet nomadkunskap skall anknytas till lapparnas genom 
generationer nedärvda metoder och livsformer. Under fältstudiekurserna skulle man också för­
söka få de unga att rätt uppskatta det friluftsliv, som av ålder varit en så viktig del i det lapska 
levnadssättet. 

goah tit dan giela maid leat oahpahallame. Dain sierra oahppoásahusain 
lea ovddasvástádus ráhkadit giellaoahpahusa, mii lea heivehuvvon dan 
servodaga kultuvrralaš vieruide ja gielladillái, nu ahte studeanttat oahpa­
haladettiin giela maiddái háhket máhtu servvoštallat lunddolaš giellabirrasis. 
Dát mearkkaša ahte lea dehálaš guorahallat makkár kommunikatiivvalaš 
gelbbolašvuohta gáibiduvvo dain birrasiin gos áigu geavahit giela. 

Eurohpáráđđi lea viidát čoaggán dieđuid oahpahanvugiid birra ja maiddái 
makkár kommunikatiivvalaš gelbbolašvuohta vurdojuvvo sierra dilálaš­
vuođain ja sierra dásiin (CEFRL 2009 [2001]). Ođđa pedagogalaš oainnut 
oahppan­ ja oahpahusvugiide leat váikkuhan maiddái Sámi allaskuvlla 
sámegiela oahpahussii (Hirvonen 2002). Studeanttain vurdojuvvojit dál 
stu deremis aktiivvalaš bargovuogit, mas bidjet áiggi ságastallamiidda 
ja hárjehallamiidda unnit bargojovkkožiin, lassin dan áigái maid atnet 
teoriijaidlohkamii. Dán atnit vuođđun go oahpaheaddjin lágidit oahppan­
dilálašvuođaid. Interakšuvdna studeanttaid gaskkas deattuhuvvo ja sáme­
giela plánii leat čállán ná: «Gulahallanbiras láhččojuvvo nu ahte stu deant­
tat ovttasdoaibmama, geavatlaš doaimmaid ja rollaspealuid bokte bes set 
geavahit sámegiela nu go lunddolaččat dahkko árgabeai diliin.» (Sáme giella 
lagašbirrasis ja meahcis ­álgokursa 1. 2007: 3). 

Oahppan­ ja oahpahusipmárdusaid mat dál leat sajáiduvvame skuvlavuogá­
dahkii sáhttá guorrat sosialkonstruktivisttalaš oahppanteoriijaide. Indivii da 
oahppá go nuppástuhttá searve­sosiála doaimma persovnnalaš vásáhus­
máilbmái. Go joavkun oahpahallá, de sáhttá čoavdit eanet ja váddáset 
čuolm maid go dan maid okto livččii bastán. Joavkku doaibma lea leahkit 
laga muš ovdánanbirasin (Vygotsky 1978). Pedagogalaš máilmmis lea dál 
eanet sáhka mainnalágiin ja makkár konteavsttaide čatnat oahppama ja 
situated learning (Lave – Wenger 1991) lea šaddan dábálaš pedagogalaš 
doa ban. Dás lea sáhka oahppanbirrasa lágidit mii čatná oktii fysalaš ja 
sosiála máilmmi. 

Gulahallan lea iešalddis sosiála doaibma ja interaktiiva proseassa mas 
olmmoš ávkkástallá joavkku ja birrasa. Giellaoahppan geahpiduvvo maiddái 
go scaffolding (Bruner –Wood – Ross 2006) geavahuvvo. Dat mearkkaša 
ahte juohkelágán veahkkeneavvut adnojit duvddan dahje čuolddan dasságo 
studeanta birge daid haga. Oahpadettiin geavaha olmmoš maiddái sierra 
dáidduid ja dovdagiid. Kinestehtalaš, visuálalaš, auditiivvalaš, ja taktiillalaš 

áiccut leat veahkkin oahppanproseassas (Dunn – Griggs 2003). Leahkit 
ealasin olmmožin, ja geavahit goruda reaidun go lea oahppame juoidá, 
lea oppanassiige dehálaš. Vaikko vel eat jurddaš dan birra, de lea olmmoš 
gorutlaš orut. Gorut lea mis kompleaksa dovdda­ ja vásihanreaidu, gorut 
muitá sosiálalaš proseassaid ja lea kulturguoddin ja vel vuođđun ja 
čájehanreaidun indiviidda identitehtii (Merleau­Ponty 1999). 

Lihkadit ja bargat gorudiin virkkosmahttá maiddái olbmo ja dákkár 
intensiiva oahpus leat gorutlaš aktivitehtat áibbas dárbbašlaččat jus galgá 
veadjit. Dát lea erenoamáš dehálaš go oahpahus lágiduvvo intensiivva 
áigodagain ja bistá beaivvi ja maiddái muhtimin maŋŋi eahkedii go leat 
olgomátkkiin. Meahci jođidettiin leat dávjá smávit bárttit ja vuordemeahttun 
dáhpáhusat gáibidit ahte lea jođán čilgestit dili ja veahkehastit nuppi. Dalle 
ii olle vihkkedallat duostá go jearrat ja mainnalágiin galggašii hábmet dan 
maid áigu dadjat. Dákkár dilit sáhttet luvvehit studeanttaid geat eai leat vel 
sámástišgoahtán. Sosiála ja affektiivva strategiijat (O’Malley – Chamot 
1990) geavahuvvojit dihtomielalaččat, ja eai váivvit gean ge, go dákkár 
diliin lea lunddolaš leahkit veahkkái. 

Luohkkálanjas lagašbirrasii

Sámegiela álgokurssa vuosttaš beivviide gullá fievrridit sisa oahppan vugiid 
mat bohtet geavahuvvot kursaáigodagas. Álggos studeanttat leat luohk­
kálanjas, gos mii geahččalit lágidit oadjebas birrasa iešguđet lágán bargo­
vugiiguin. Boradan­ ja gáfestallanbottut gullet maiddái oahppan dilálašvuhtii. 
Boradettiin, de mii leat árvasat, ja jearrat Jugat go gáfe vai deaja? ja It go 
bora eambbo? ja nu ihtet dábáleamos cealkka mins ta rat maid atnit beaiv­
válaš ságastallamis. Oahppan lágiduvvo giehta laga aktivitehtaiguin ja ain 
ráhkadit ođđa joavkkuid mat galget ovttas bargat. Oahpahussii gullá maiddái 
váccidettiin lanjaid gaskkas oahppat ođđa giellamomeanttaid. Lagamuš 
biras, gos beaivválaččat jorrat, lea vuolggasadjin go hárjehallat sámastit. 
Ain mannalit olggos ja oahpahus lágiduvvo ge olgoáimmus dalle go oaidnit 
dan vejolažžan. 

Máŋgii lea dainnalágiin ahte ii dárbbaš go olgošilljui mannat, de rahpa­
sit buoret vejolašvuođat čađahit dan oahpahusdoaimma go siste livč čii 
leamaš. Geaseáigi addá erenoamáš vejolašvuođaid viiddidit oahppan bir­

rasiid lagašbirrasiidda. Dalle lea geahppaseappot fierttubeivviid doaim­
mahit bargguid olgun ja fitnat meahcebealde. Hárjehallat cealkagiid 
luonddubirrasis addá olbmui vejolašvuođa čatnat oahppama hájaide, 
luond dujienaide ja muđuige maid oaidná birrasis, namalassii visot olbmo 
dov dagiidda. Jearranpronomeniid gos ja gosa ja advearbbaid davvin ja 
davás oahppandilálašvuođa sáhttá lágidit nu ahte studeanttat besset fysa­
lač čat vásihit dan sihke vázzimiin ja lihkastagaiguin, ja seammás ráhk kanit 
luonddubirrasii gos deaivan lea eaktun birgemii. Go leat stu deanta joavk­
ku hárjehahttán váldit vára lunddolaš oahppandilálašvuođain sihke luohk­
ká lanjas ja olggobeale skuvlavistti, de leat láddan johtit lagašbirrasis ja 
meahcis.

Praktihkalaš aspeavttas leat válmmas huksejuvvon kulturásahusat skuvlla 
lagaš birrasis erenoamáš anolaččat. Dat leat olahanmuttus ja lea álkit joav dat 
dohko ja dálkkit eaige bisset doaimmaid. Stuorit gávpogiin doibmet dák­
kárat maiddái pedagogalaš guovddážin. Museat leat ovdamearkan alm molaš 
guovddážin mat iežaset čájáhusaigui, huksehusain ja reaidduin doibmet 
konkretiserenbirasin. De sáhttet sihke studeanttat ja oahpaheaddjit čáje hala­
dettiin diŋggaide ságastallat áššiid birra, maid birra muđui ii livčče nu álki 
gulahallat. Ovdamearkan dasa leat kultuvrralaš máhtut ja guovllu birgenlágit 
mat eai leat nu dábálaččat dán áiggi. Fysalaš biras lea dávjá jurddašuvvon 
nu ahte galgá leat álki ealáskahttit birrasa doaimmaiguin ja olbmuiguin, ja 
nu lea álki oahppandilálašvuođaid lágidit dákkár báikkiin. Guovdageainnu 
gilišiljus, Álttá museas ja sullasaš báikkiin finaimet álgojagiid dušše oktii. 
Dál leat oahppan atnit daid sierralágan gielladoaimmaid olis, ja sáhttit 
máŋgii fitnat seammá ásahusain.

Bálvalusdilálašvuođat lea eará mii lea dábálaš vierrogiellaoahpahusas hár­
je hallat. Mii leat maiddái geahččalan dan sámegiela oahpahusas. Áicca­
dettiin fuomášeimmet ahte olu áigi ságastallamis jorai gálvvuid birra. Daid 
gálvvuid gaskkas maid fállet leat olu namahusat mat eai leat sáme gillii 
sajáiduvvon. Giela oahpadettiin buktet dákkár birrasat gos gielat seagu­
huvvojit eahpesihkkarvuođa. Mii eat garvve, muhto leat váraid alde go sir­
dit oahpahusa lagašservodaga bálvalusdilálašvuođaide. Finadettiin dearv­
vaš vuođaguovddážis, girkus, politiijastašuvnnas ja eará almmolaš bálva­
lusain, de studeanttat fuomášit mainnalágiin sámi giellaguovlluin guovt­
te gielat bálvalusat leat láhččon. Studeanttat ohppet dustet dan, ahte sáme­
gie lat olmmoš, guhte lea guovttegielalašvuođain hárjánan, vástida riikka 

majori tehtagillii vuosttaš deaivvademiin amas olbmuiguin. Dát lášmadis 
giella molsun dáhpáhuvvá maiddái nanu sámegielat birrasiin, dakkaviđe 
go doppe lea soamis gii ii hálddaš sámegiela. Go studeantajoavku čájeha 
čiel gasit ahte sii mielas bálvaluvvojit sámegillii, ja muhtimin mii fága­
oahpaheaddjit maid duođaštit dan, de jorragoahtá ságastallan sámegillii ja 
nu leat sámegielagat mielde doarjume studeanttaid giellaoahppama. Dain­
na lágiin ollašuvvá mihttomearri mii lea čállon oahppoplánii, namalassii 
«fuomášit vejolašvuođaid várjalit ja ovddidit sámegiela geavaheami biras­
tahtti servodagas» (Sámegiella lagašbirrasis ja meahcis ­álgokursa 1. 2007: 
4). 

Lea dehálaš oahppanarenaide ráhkkanit vuđolaččat ja čuovvut minstara 
mas leat golbma muttu, ráhkkaneapmi, ieš gulahallandilálašvuohta ja de 
bargu maŋŋil. Ovdal go vuolgit lagašbirrasii, de studeanttat lohket teavst­
tažiid mat govvidit autenttalaš giela, maid bohtet gullat go deaivvadit sáme­
gielat olbmuiguin. Dialogaid maid sii lohket hárjehahttet sin daidda gula­
hallandilálašvuođaide. Studeanttain vurdojuvvo aktiivvalaš oasálastin ja nu 
ráhkkanit maiddái ieža hutkat dialogaid ja searvat álkis ságastallamiidda. 

Maŋŋil olgomátkkiid de luohkkálanjas gieđahallat systemáhtalaččat dan 
maid leat vásihan jođidettiin lagašbirrasis ja meahcebealde. Maŋŋil go 
olm moš lea vásihan juoidá, nu go dás go leat leamaš fárus oaidnime barg­
guid, veahkeheame, hárjehallame ja gullame bargoságaid, de lea miella 
dáid vásáhusaid juogadit. Jus leat giellaoahpuin bargame báráhisstávval 
vearbbai guin preterihta hámis nuppi persovnnas máŋggaidlogus, de ávžžuhit 
stu deanttaid sihke njálmmálaš ja čálalaš buvttadeamis konstrueret álkis 
cealkagiid dan vuođul. Dát gielalaš ráddjen, ii oro hehtteme studeanttaid, 
baicca veahkeha. Oadjebas luohkkábirrasis studeantajoavku beassá bordit 
sániid vásáhusaide geahčadettiin govaid maid leat govven mátkkis ja 
čálidettiin govvateavsttaid. 

Juohke beaivvi ovdalgo mannat lagašbirrasa oahppanarenaide, ságastallat 
dálk ki birra ja mainnalágiin eastadit ahte njuoskat, galbmot ja báhkkanit. 
Borddi dettiin de muittuhit guhtet guoibmáseamet maid dárbbašit váldit 
mielde go vuolgit olggos, ja coggat niibeboahkána ja čuoikavuoidasa 
sehkkii ja dárkkistit leat go muitán eará seahkaide coggat dan maid galgat 
fatnasiidda loktet. Dáinnalágiin jorahit cealkagiid ja váldoáššit dás leat 
iešalddis vearbajoavkkut ja substantiivvaid sojaheapmi kasusiid mielde, 

go dan dárbbašit geardut máŋgii. Álgobáliid ii leat diehtu ipmirda go stu­
deanta dán duohta ráhkkaneapmin vai dušše giellahárjehussan čadnon 
muhtin kontekstii. Manin galgá juohkehaš juohkelágán borramušaid ja 
molssabiktasiid coggat sehkkii ja vel jitnosit lohkat maid bordá? Láve go 
nu fáhkkestaga dálkkáskit go ain geahččat biekka, ilmmi ja temperatuvrra? 

Lunddolaš oahppanarenat

Oahppanarenat leat máŋggaláganat, muhto oktasaš lea ahte leat fysalaš 
ráddje juvvon guovllut mat addet vejolašvuođa olbmuide searválaga oahp­
pat. Lunddolaš oahppanarenat gártet guovlluin iešguđet láganin go leat 
ero husat eananbársediin ja birgenlágiin. Oahppanarenan heive atnit báikkiid 
duovdagiid mat muitalit sihke dála ja ovdalaš áiggiid birra. Nu gaskkusta 
maiddái árbevirolaš ekologalaš máhtuid (CBD 2009 [1992]). Niittut mas 
leat stáhkát ain ceaggut doalvu jurdagiid ovdalaš dállodollui ja máŋgasat 
atnet erenoamážin geahččalit liššáin láddjet. Oahppanarenan heive maiddái 
atnit guovllu gos leat olu bivdorokkit ja váccidettiin diekkár guovllus oaidná 
maid olbmot leat váldán vuhtii go leat johtán birgejumi maŋis. Bázahusat 
beziin dálá soahkevumiin ges fuomášuhttá min ahte dálkkádatdilli dalle attii 
olbmuide eará eallineavttuid go dál, ja báktesárgumat fas čájehit ovdalaš 
olbmuid jurddamáilmmi. 

Oahppandilálašvuođa lágideamis meahcebealde geahččalit váldit vuhtii 
báikki erenoamášvuođa, muhto seammás leat várrogasat go johtit guovlluin 
mat áiggiid čađa leat ealihan gili­ ja siidaguovllu olbmuid. Dáhpin lea 
gula hallat olbmuiguin geain lea gullevašvuohta báikkiide ja dainnalágiin 
garvit geavaheamis almmolaš oahppanarenan soapmásiid luomejekkiid, 
bosken báikkiid ja luktárođuid. De leat fas eará guovllut maid báikegotti 
olbmot atnet eanet searveguovlun. Ovdamearkan dákkár guovlluin leat 
stuorit jávrrit gos leat áiggiid čađa firbmon ja nuhtton. 

Siida­ dahje giliguovllu ássis, gii jođidettiin meahcis oahpista studeanta­
joavkku, lea erenoamáš árvu oahppandilálašvuođas. Son diehtá mainnalágiin 
dan báikkis siiddastallet ja muđuige mainnalágiin giliguovlluin hálddašit 
ja geavahit duovdagiid jagi sierra áiggiid. Mikkel Nils Sara čilge dan 
ná: «Eanan lea muitaleaddji ovdalaš ja dálá olbmuid birra ja alcceseaset 
sápmelaččaide kulturduovddan almmá dan haga ahte das leat makkárge 

oinnolaš bázahusat» (Sara 2003: 95). Vánddardettiin duovdagiin lea maiddái 
vierrun bisánastit ja muittašit dáhpáhusaid báikkis fearániid muitaleami 
bokte ja muhtumin juoigamiin. 

Go giellaoahpahusas vállje oahppanarena ja praktihkalaš doaimmaid, de 
guorahallá makkár gielalaš buvttadeami dát dorjot. Visot ságastallamat 
galggaše heivehuvvot studeanttaid gielalaš progrešuvdnii. Praktihkalaš barg­
gut, galggaše oažžut johtui lunddolaš ságastallama dan konteavsttas. Ságas­
taladettiin ja barggadettiin ovttas siida­ dahje giliguovllu olbmuiguin gullet 
studeanttat njuovžilis ja dárkilis giela mii lea ovdánahtton dan doaimma 
olis, ja nu báikki olbmot doibmet čehppodagainis gielalaš ovdagovvan. 

Kommunikašuvdnastrategiijat

Go studeanttat servet bargoságaide meahcis, de gullet maiddái ollu árbe­
virolaš doahpagiid oktanaga. Jus suidnema váldá ovdamearkan, de ihtet 
dallánaga vearbbat nu go čuohppat, botnjat, šluvgit, bilgádit ja das maŋŋil 
dállastit. Barggadettiin ii bálljo mana garvit doahpagiid, muhto sáhttá válljet 
maid dihtomielalaččat geardduha nu ahte muitet maŋit áiggi, ja maid garvá, 
jus diehtá ahte hárve adnojuvvojit eará oktavuođain. Sáhttet leat ollát eará 
ságat masa bidjá fokusa man birra lea dábálaš ságastallat barggadettiin, ja 
das sáhttet baicca ihtit áibbas dábálaš vearbbat nu go váibat, čohkkedit ja 
vuoiŋŋastit. Dainnalágiin veahkehit studeanttaid ságastaladettiin fokuseret 
gielalaš momeanttaide, dego sojahanminstariidda, maid leat oahpahallame 
dán dásis. 

Erenoamáš dehálaš lea ráhkkanahttit sámegiela hálddašeddjiid duvdit 
ságastallama ovddos ja humahahttit oahpahalliid. Álkimus lea heivehit 
humadanleahtu ja muđui ge čielgaseappot hupmat. Giella lea maiddái 
kognitiivvalaš konteavsttas go dat maid dadjá čatnašuvvo dasa man birra 
ovdal leat ságastallan ja man birra mii boahtit ságastallat. Lassin verbála 
gulahallamii sáhttá ávkkástallat verbálakeahtes gulahallamiin. Dasa gullá 
dan maid mii gorudiin ja mielain čájehit, juohke lihkastat mii doaibmá 
buohtalaga dainna ságain maid mii čilget verbálalaččat. Jietnaallodat, 
áđđestalli jienat, jaskes bottožat ja liigeláhkái fanahit ja deattuhit osiid 
cealkagiin ja oppanassiige min jietnageavaheapmi gullá paraliŋvisttalaš 
gulahallamii mii maid doaibmá reaidun gulahallamis. (Linell 2007 (1978).)

Ferte maid leat dihtomielalaš dasa mii sáhttá dagahit ahte gulahallan 
boat kana ja nuppe láhkái makkár vugiid sáhttá atnit go ii oro joavdame 
dobbe lii ságastallamiin. Bissehanstrategiijat lea go juobbá jaskkoda, molsu 
ságastallanfáttá dahje vuollána ja molsu giela. Joatkkastrategiijaide gullá 
go čilge eará konstrukšuvnnaid maid áigu muitalit ja go bisánastá čilgestit 
dahje defineret sáni mii lea botken ságastallama. Dasa lassin lea vejolaš 
bissehit gulahallama ja bivdit geardut. 

Deaivvadeapmi sámegielagiid ja sámegiel oahpahalliid gaskkas lea asym­
mehtra laš dalle go sámástit, go goappáge gielalaš reaiddut eai leat dássálaga. 
Jus gulahallan galgá dákkár dilálašvuođas doaibmat ja joatkit sámegillii, de 
ferte dát sohppojuvvot: “I can interact in a simple way provided the other 
per son is prepared to repeat or rephrase things at a slower rate of speech 
and help me formulate what I’m trying to say” (CEFRL 2009: 26). Guovd­
dá žis gulahallamis lea ahte goappašat bealit váldiba ovddasvástádusa das 
ahte gielalaš gulahallan ii boatkan.

Eaktun lihkostuvvamii, go dás lea sáhka sámegiela oahppamis, lea goit 
ahte buohkat fokuserejit gielalaš kommunikašuvdnii. Muhto sáhttá maiddái 
leat eará dilis, mii dagaha ahte ravgá eret gulahallandilálašvuođas. Mađi 
buorebut dovdá studeanttaid beroštumiid ja oahppaneavttuid, dađi buorebut 
sáhttá heivehit meahcebeale arenaid geavaheami oahpahussii, nu eai čuožžil 
dilit mas návccat mannet dušše hálddašit leahkit dan birrasis. Dákko fer te 
muitit muddet nu ahte ieš dat praktihkalaš bargu ii viimmaskahte stu deanta­
joavkku. Oahppanvejolašvuođat leat nu olu ja jus ii leat ráhkkanan bures, de 
sáhttá ságastallamiin mannat fokus eará áššiide nu go oahppat dan barggu 
dahje oahppat ovttaskas sániid. Álgojagiid lei sámegiela álgokurssa plánii 
čállon fáddán loddenamahusat ja muorrašlájat, namalassii dan maid oaidnit 
davviguovllu luonddus. De fuomášeimmet ahte ovttaskas sániid oahp pan 
válddii nu olu vuoimmi ahte ii báhcán áigi hárjehallat sámástit. Dál lea 
eanet holisttalaš lahkoneapmi, mas ságastallan ja doaimmat leat čadnon 
olbmo birgejupmái. 

Giela oahpahaladettiin deattuhuvvo eanet go ovdal metakognišuvdna dahje 
studeanttaid autonomiija. Dainna oaivvilduvvo dán oktavuođas ahte olm­
moš galgá giellaoahppama olis leat dihtomielalaš makkár oahppanvuogit 
doibmet buoremusat iežas ektui ja makkár áššiid ain háliida guovdilastit 
giela oahpahaladettiin, ja nu váldit iežas háldui olles oahppanproseassa 

(Tornberg 2005). Leat ovdánahttojuvvon pedagogalaš reaiddut mat galggaše 
álki dit giellaoahpahalli fuomášit iežas oahppama ja ovdáneami gielas. Go 
bastá identifiseret máhtu maid lea joksan, ovdamearkka dihte man meare 
gielas ipmirda: “I can recognise familiar words and very basic phrases 
con  cerning myself, my family and immediate concrete surroundings when 
people speak slowly and clearly.” (CEFRL 2009: 26 [2001]), de sáhttá 
dobbe lii bidjat mihttomeriid dahje vuodjudit eará beliide giellaovdáneamis.

Oktiigeassu ja loahppajurdagat

Dás mii oaidnit ahte sámegielat birrasiid viiddideapmi gáibida ahte mii 
leat dihtomielalaččat kommunikatiivvalaš minstariin, dábiin ja jurdda­
šanvugiin. Unnit gielat leat dávjá rašes dilis ja daid seailun gáibida geava­
heddjiin dihtomielalašvuođa. Go vuhtiiváldá dan, de vuorddášii ahte mii 
ovttastallamis leat dávjjit gearggus válljet unnit giela gulahallangiellan 
vaikko livččii álkibut geavahit servodaga majoritehtagiela man buohkat 
juo hálddašit. Oahpahallin gártá dieđusge álggos leat perifera oassálastin 
ja muhtimin dušše áiccadeaddjin (Lave – Wenger 1991). Dás gáibiduvvo 
gierda vašvuohta olbmos, go váldá áiggi ovdalgo sáhttá doaibmat eanet 
guovddáš oassálastin sámegielat searvevuođas.

Lihkadeapmi gielaid gaskkas gáibida, earret diđolašvuođa ja motivašuvnna, 
maiddái vuoimmi. Máŋgasiin lea miella geavahišgoahtit sámegiela, muhto 
sin gaskkas leat sii geat dovdet ahte lea juogalágan hehttehus, juoga mii 
bisseha sin sámastit (Johansen 2007; Todal 2007). Dása fertet atnit sosiála 
ja affektiivva strategiijaid (O’Malley – Chamot 1990), movttiidahttit ja 
veahkehallat guhtet guoibmáseamet hálddašit dan dili. Oččodit nuppi 
giellaidentitehta lea gáibideaddji ja bargoproseassa maid indiviida čađaha 
fertešii biras váldit vuhtii ja árvvus atnit. 

Jus galggašeimmet lihkostuvvat viiddidit sámegiela gulahallangiellan, de 
fertešeimmet sámegiela geavaheami birra eanet ságastallat gaskaneamet ja 
iešguđet dásiin servodagas, ii dušše oahppoásahusain, muhto muđui sámi 
báikegottiin. Dát attášii midjiide sámi servodaga lahttun ođđa rollaid, mas eat 
geahča giellaoahppama dušše oahppi ja oahpaheaddji ovddasvástádussan, 
muhto suokkardit iežamet rolla juogo sámegiela hálddašeaddjin dahje sáme­
giela oahpahallin. Sámegiela hálddašeaddjin eat soaitte buot áiggiid jurddašit 

man árvosaččat ja man erenoamážat dat sámegielat arenat leat maid ieža 
láhčit beaivválaš servvoštallama bokte. Dán fuomášuhttimis dorjjošeimmet 
guhtet guoibmáseamet doaibmat sámegielagin viidát domenain ja árvasat 
leat sámegielain máŋggagielat servodagas. 

Studeanttaid árvvoštallamiin lea maid boahtán ovdan ahte atnet árvvus go 
besset praktihkalaš doaimmaid olis oahpahallat giela. Sihke ságastaladettiin 
stu deanttaiguin oahpahusa birra ja go leat oahppofálaldaga árvvoštallan 
oahpu loahpageahčen, de lea dát boahtán ovdan. Oahpu áigge maiddái 
árvvoštallat oahppandilálašvuođaid. Studeanttat ávžžuhuvvojit juohke 
beaiv vi čállit logga, masa merkejit iežaset oahppama. Oahpaheaddjin maid 
áiccadan oahpahusa ja erenoamážit makkár doaimmat movttiidahttet oahpa­
hallat sámástit, mii bidjá johtui oahppama ja mii bisseha dan. Oallugat, sihke 
studeanttain ja siidda­ ja giliolbmuin, leat liikon go mii leat váldán ovdan 
doaimmaid mat juogaláhkái gusket árbevirolaš máhtuide ja birgejupmái dan 
luonddudilis mii birastahttá min dáppe davviguovllus, dego gámasuinniid 
čuohppama ja lávu ceggema. 

Boahtit ruovttoluotta studeanttaiguin ovtta oahppanarenai, gos oahppan lea 
ollašuvvan, lea buorre vásáhus. Juohkehaš muittaša buori dilálašvuođa ja 
muittu hallá seammás maid oahpai dalle, ja dát geardun nanne studeanttaid 
giellaoahppama. Báikegotti olbmot, geat kursaáigodagas leat deaivvadan 
stu deanttaiguin, lávejit sin gielalaš progrešuvnna rámidit, ja dát movttiidahttá 
joatkit oahpahallat giela.

Muhtin meahcebeale oahppanarenaid geavahit jahkásaččat, ja daidda leat 
sierra pedagogalaš doaimmat ráhkaduvvon ovttas gili­ dahje siidaguovllu 
olbmuiguin. Dát oahppanarenat leat čađat árvvoštallojuvvon ja leat dađistaga 
buoriduvvon. Servodatlaš hástalus lea ahte sámi árbevirolaš máhtuid 
hálddašeaddjit, geat oidnet vejolažžan iežaset gelbbolašvuođa juogadit 
giellaoahpahusa olis, vátnut. Sámi oahppoásahusaide lea fierpmádagaid huk­
sen sámi báikegottiiguin okta dain deháleamos doaimmain. Maŋemus jagiid 
leat geahččalan viiddidit oahppanarenaid ja erenoamážit eanet almmolaš 
arenaid gos searválaga sáhttá bargat ovdamearkadihte duddjomiin, bivdduin 
ja eará doaimmaiguin. 

Dáid jagiid leat oaidnán ahte studeanttaid beroštupmi ovdánahttit sámegiela 
badjána maŋŋil searvevásáhusaid lagašbirrasis. Dát sáhttá leat okta vuohki 

doarjut guhtet guoibmámet; studeanttat, oahpaheaddjit ja sámi báikegotti 
olbmot, iežamet barggus sámi báikegottiin viiddidit sámegielat domenaid 
ja árbevirolaš máhtuid.

Sámi máhttu ja sámi skuvlamáhttu: teorehtalaš 
geahčastat

JAN HENRY KESKITALO

Álggahus 

Otná sámi skuvlla vuođđooahpu digaštallamis gullo ollu sáhka skuvlla 
fágaid sisdoalu, fágaid diibmomeriid ja oahppogirjedili birra. Orru vuhtto­
me duhtameahttunvuohta otná diliin. Unnit gullo sáhka skuvlla oppalaš 
vuođus ja ásaheamis. Ii go berre viggat geahččalit dása maid čilget molssa­
eavttuid? Sámi skuvlla buorideapmái berre ásahit ođđa čilgenvuođu ja 
čilgen vugiid. Čilgenvuohki berre fátmmastit skuvlla ollislaš organiserema 
ja sámi skuvla máhtu sámi árbevirolaš máhtu geavaheami vuođul. Dasto 
gal ferte skuvl la ásaheami prinsihpaid, skuvlla vuogádaga ja čovdosiid ása­
heami pro seassaid, oppanassiige skuvlla viidát oktavuođa árvvoštallat. Sámi 
skuvla máhtu ii sáhte sirret skuvlla eará doaibmabeliin. Dat lea oasáš skuvlla 
oppalaš organiseremis. Dasa čuhcet namalassii rápmaortnegat nu go fága­ ja 
diibmojuohkin, skuvlajagi ortnet, skuvlla ja ruovttu dahje báikkálaš servo­
daga oktavuohta ja ovttasbargu, ja skuvlla sadji ja doaibma servodaga ja 
kultuvrra ektui. Dát sisttisdoallá vuogádatdási máhtu mii maid gárta oassin 
ollislaš sámi skuvlamáhtus. Nu lea ge dárbbašlaš ollislaččat árvvoštallat 
sámi skuvlla organiserema ja oktavuođaid servodahkii ja kultuvrii. Dákkár 
barggus čuožžila dárbu ásahit čilgehusaid ja doahpagiid sámi skuvlamáhtu 
sisdollui. Gárta maid dárbu čilget guđiide proseassaide ja oktavuođaide 
dan sáhtášii čatnat. Doahpagat ja čilgehusat fertešedje maid speadjalastit 
ollislašvuođa, vai huksejuvvo oktavuohta árbevirolaš máhttui. Ollislašvuohta 
gáibida geahčadit viidát go fágaid sisdoalu ja fágaide gullevaš bargovugiid. 
Eará sániiguin daddjon sámi skuvlamáhtu ja sámi skuvlla ferte čatnat viidát 
oktavuođaide ja proseassaide go otná sámi skuvlla čoavddus. Dát artihkal 
vuođđuduvvo dáid bajábealde namuhuvvon čuolmmaide. Artihkkalis lea 
ulbmil vuosttažettiin ovdanbuktit ja árvvoštallat fágalaš doahpagiid maid 
sáhttá geavahit sámi skuvlla diskurssas, ja dasa gávdnat vuogas metafora.

Válljen vuos čujuhit muhtin čuolmmaide otná sámi skuvllas norgga beal­
de. Čuolmmaid vuođđudan dutkosiidda, mat čielggadit otná sámi skuvlla­
dili. Dasto máhcan álggos álgoálbmotmáhttui ja árbevirolaš máhttui, 
geahččalandihtii ásahit soames prinsihpalaš jurdagiid viidáset bargui. Dan 
maŋŋil geahččalan čujuhit áššiide maid bijašin vuođđun metafora vállje­
mii, ja man ektui metafora galggašii doaibmat. Oasis ekologalaš jurdda­
šan vuohki de dárkileappot ákkastalan válljejuvvon metafora ja geahččalan 
gáv dnat álgoálbmot skuvladili bokte ovdamearkkaid mat nannejit metafora 
geava heami ja laktáseami sámi skuvlamáhtu čovdosii.

Dát artihkal ii leat jurddašuvvon sieiva teorehtalaš prošeaktan. Čálus váldá 
vuođu sámi ja eará álgoálbmot dutkamis, seammás eará álgoálbmogiid ja 
sámi skuvlla praktihkas. Nu gárta maid seahkálaga teorehtalaš ja feno­
mena logalaš áššiide vuođđuduvvon.

Sámi skuvla otná hámis lea našunála stáhta huksehus

Sámi skuvla otná hámis norggabeale Sámis, lea huksejuvvon eavttuid 
vuođul maid sáhttá čielgasit vuohttit heiveheapmin norgga našunála 
skuv lii. Nu gárta otná sámi skuvla eanet suorgin norgga našunála skuvl­
las go ollislaš huksehus vuođu rájes. Našunála skuvllas lea dihto ása hus 
skuvla máhtu ektui, mii seammás mearrida otná sámi skuvlla máhtto­
vuogá daga. Ortnegat ja čilgehusvuogit našunála skuvllas leat industriála 
vuođđo jurdagii vuođđuduvvon ja modearna áiggi dárbbuide heivehuvvon. 
Dán sáhttá dadjat go skuvlla ideálas ja praktihkalaš lágideamis vuhttojit 
industriála dovdomearkkat dego mekánalaš ja lineára ortnet mas lea dihto 
mearkkašupmi buot skuvlla doibmii. Dán skuvlla ortnegat dahje struk tuvr­
rat leat ge de gártan mearrideaddjin sámi skuvlii. Čoavddus guoská odne 
sihke sámi skuvlla oahppoplánaide, oahpahusa sisdollui ja daidda gulle­
vaš bargovugiid válljemiidda. Ortnet mearrida maid oahpahusgiela vuoru­
heami ja skuvlla diibmo­ ja fágajuohkinortnega. Sámi skuvllas lea maid 
oahppomateriálaipmárdus ja oahppomateriála vuogádat, struktuvrrat main 
vuolggasadjin lea dihto fágaipmárdus ja fágavierru. Nu sáhttit vuohttit čielga 
politihkalaš ja fágalaš stivren­ ja hálddašanmálle našunála skuvlavuogádagas 
mii bidjá eavttuid sámi skuvlii. Diet bealli lea juo mealgadii čilgejuvvon 
ovddeš sámi oahppoplánaid árvvoštallama ja eará sámi skuvlla dutkama 
oktavuođas (Høgmo 1989; Hirvonen 2003a, 2003b; Hirvonen – Keskitalo 

2004; Keskitalo 1998, 2001, 2004, 2008; Lauhamaa 2008). Našunála 
stiv re  jupmi ja vuogádaga čuolmmat leat maiddai meannuduvvon eará 
oktavuođain dego Balto – Hirvonen (2008), ja Todal (2003a, 2003b, 1998). 

Sámi skuvla máŋgga dáfus ain joatká iežas doaimma daid namuhuvvon 
váilevuođaiguin. Geardduheami bokte dát skuvla nanusmahttá iežas sajádaga. 
Bajábealde namuhuvvon áššit leamaš guhká, dadjat juo prinsihppan, goit 
njealji maŋimus vuođđoskuvlla oahppoplánareforpmain. Dát ortnegat 
ásahit dihto bistevaš ráđđejeaddji meriid mat sulastahttet hegemoniija. 
Sámi máhttoipmárdus vuoittahallá dakkár dilálašvuođas, go prinsihpalaččat 
ii beasa ollislaččat váikkuhit skuvlaortnegii. Skuvlavuogádaga reforpmat 
dán rádjai čatnet iešalddis skuvlla ipmárdusvugiid, čovdosiid ja praktihka 
dihto ortnegiidda. Dat mearkkaša jurdagat ja vejolaš čovdosat sakka ovddidit 
vuostá las ipmárdusa gaskal skuvlla ja sámivuođa. Ášši lea heaŋgasan sihke 
poli tihkalaš čovdosiidda, hálddahuslaš čovdosiidda ja skuvllaid árgabeaivái. 
Dain galggašii beassat eret go dat gullet ráđđejeaddji hegemoniijai. Jurda giid 
gáržžideapmi dáhpahuvvá ovdamearkka dihtii go diibmojuohkima vuolg­
gasadji lea čahkkehit sámegieloahpahusa válmmas čovdosii mii lea ása­
huvvon eará dárbbuide. Vuogádatdásis dát gáržžideapmi de čuohcá olles 
álbmot dássái go namalassii gielaid ja álbmogiid ovttaárvosašvuohta gal gá 
heive huvvot dihto ovdalgihtii mearriduvvon ortnegii. Gaskadásis gáržži­
deapmi váikkuha suohkaniid oahpahuslágideapmái go šaddá sáhka prak­
tihka prinsihpain dego guđe skuvllaide addit vejolašvuođa álggahit sáme­
gieloahpahusa dan sadjái go ollašuhttit seammaárvosaš fálaldaga buoh kaide. 
Vuođđodásis namalassii skuvllas ja luohkkálanjas ges váikkuha mo ortnet 
loahpalaččat galgá fállojuvvot dihto ohppiide, mii fas sáhttá mield dis buktit 
ahte oahppi vuoigatvuohta ii dattege ollašuva. Diekkár čie gus gáržžidemiin 
lea stuora váikkuhus dego iešstivrema prinsihpaide (Balto – Hirvonen 2008) 
ja skuvlla sámáidahttimis (Balto 2009; Hirvonen 2003; Hirvonen – Keskitalo 
2004). Jus galgá hukset čovdosiid mat dolvot ovddas guvlui, ferte gávdnat 
molssaevttolaš jurddašeami ja ipmárdusa mii lea vuođđun olles skuvlaortnegii. 
Vuđolaš jurddašeapmi boahtá ovdan dego višuvnnain «sámi doaibmalatnja» 
mii nu vuohkkasit čilgejuvvo áige guovdi lis dutkanrapporttas (Balto 2008). 
Dakkár jurddašeapmái sáht tá gávdnat eavttuid go cegge fágalaš ságastallama 
ja ovttasbarggu. Ságas tallan sámi pedagogihka birra leage sakka viidánan 
maŋimus jagiid, ovdamearkka dihtii maid Sámi allaskuvlla Reforpma 
O97S árvvoštallama okta vuođas. (Hirvonen 2003a, 2003b.) Dán rádjái 
lean ákkastallan sámi skuvlla leat suorgin našunála skuvllas oktan gullevaš 

politihkalaš ja fágalaš hegemoniijain. Lea go vejolaš gávdnat molssaeavttuid 
mat sisttisdollet ođđa perspektiivvaid, čilgenvugiid ja vejolaš čovdosiid sámi 
skuvlii? Dása áiggun ohcat metafora, láidesteapmin čovdosiidda. Metafora 
galggašii fátmmastit prinsihpalaš vuođu sámi skuvlii ja prinsihpalaš vuođu 
sámi skuvlamáhtu sisdollui. Dat galggašii maid hukset vuođu skuvlla fágalaš 
ja organisatuvrralaš huksehussii mii vástida ja ollašuhttá dakkár vuorohemiid 
oktavuođaid ja bargoproseassaid bokte praktihkalaš dilis. Ja lassin vel, 
vuogádaga servodatlaš dásit fertejit nubbi huk set nuppi ala. 

Sámi skuvlamáhtu metafora vuolggasaji viežžat árbevirolaš máhtus

Dán oasis buvttán ovdan ovdamearkkaid árbevirolaš máhtu birra maid 
doaivvun leat ávkkálažžan sámi skuvlamáhtu metafora ceggemis. Nu 
go álggus namuhuvvon de álgoálbmotmáhttu dahje álgoálbmot diehtu, 
árbevirolaš máhttu dahje árbevirolaš diehtu ja báikkálaš máhttu ja diehtu 
geavahuvvojit seahkálaga ja buohtalaga sámi skuvlaságastallama oktavuođas. 
Sámi dieđus ja máhtus sáhttet leat máŋga vejolaš čilgenvuogi. Bajábealde 
namuhuvvon máhttošlájat, earet báikkálaš máhttu, čilgejuvvojit dávjá dego 
livččii juoga eará go maid skuvlamáhttu dábálaččat sáhtášii fátmmastit. 
Sivvan lea go dát ipmirduvvojit huksejuvvot ja viidáset fievrriduvvojit eará 
eavttuid vuođul go maid skuvla sáhttá hálddašit. Árbevirolaš máhtu čilgemis 
geavahuvvo dávjá ovdamearkan ollislašvuohta dahje holisma. Máhttu 
ipmirduvvo ásahuvvot ja bajásdollot dihto oktiivástideaddji oktavuođaid 
vuođul. Diekkár oktavuođaipmárdusas lea olmmoš oassin, ja olmmoš de lea 
oassin viidát huksehusas. Olbmo ja luonddu gaskavuohta lea okta diekkár 
huksehusoassi, mii sáhttá ipmirduvvot oassin sosiála proseassas. Máhttu 
eallá olbmo bokte ja nu olbmo doaimma dahje dagu bokte. Máhttu lea dego 
teaksta mii dađistaga muddejuvvo, ja dego diskursa mas leat ieš guđet lágan 
dásit ja ieš guđet lágan beallálaččat. Diet oktavuohta sulastahttá čanastagaid 
luonddu ekologiijas. Nu sáhttá maid álgit jurddašit sámi skuvlamáhtu 
birra viiddiduvvon ipmárdusain, ja dasto ollislaččat sámi skuvlla birra. 
Dávjá dat govviduvvojit earáláganin go dieđamáhttun, sihke sisdoalu, 
metodologiija ja dieđavuođu ipmárdusa bokte ja dasto vel go dávjá lea 
čanasteapmi lundui. (Agrawal 2004: 1.) Sisdoalu ja bargovugiid dáfus dávjá 
árbevirolaš máhttu vuosttažettiin dulkojuvvo praktihkalaš máhttun. Dat lea 
maiddái báikkálaš, sáhttá leat jávohis máhttu, dat fievrriduvvo buolvvas 
bulvii eahpeformála vugiiguin ja dat lea vuosttažettiin njálmmálaš. Go nie 

jurddaša álgoálbmotmáhtu birra, de das leat mealgadii dovdomearkkat mat 
hilgojuvvojit dábálaš skuvlamáhtu ceggema jurddašeamis ja huksehusas. 
Muhto Agrawal hilgu buohtastahttinviggamuša bajábealde namuhuvvon 
eavttuid vuođul. Dat molle dan mii galggašii álgoálbmotmáhtus leat álgo­
álbmotlaš. Son čujuha vuos dilálašvuhtii mas sihke oarjemáilmmi máhtto­
jurddašanvugiid siskkobealde ja álgoálbmotmáhtu jurddašanvugiid siskko­
bealde leat stuora erohusat. (Agrawal 2004: 2.) Siskkáldasat dan guovtti 
šlájas erohusat gávdnojit sihke filosofalaččat, ja máhtuid hámi ektui. 
Seam más, čujuha Agrawal (2002: 3), vuhttojit baicca sulastahtti čovdosat 
sihke álgoálbmotmáhtus ja dieđamáhtus. Jus dakkár ákkastallama čuovvu, 
de galggašii álgoálbmotmáhttu leat doallevaš gáldun ja vuođđun sámi 
skuv la máhttui. Eará vejolaš lahkonanvuohki máhttodoahpagii mii heive 
dán áššái lea Pór ja Spivak (2000) oaidnu. Soai deattuheaba oahppama ja 
máhtu sosiála doaibman. Doaimmaid bokte ovdána sihke ovttaskas olmmoš 
ja servo dat. Olbmuid gaskasaš doaimmat, olbmo oktavuohta ja doaibma 
serv vo daga ásahusaiguin, servviiguin ja reaidduiguin, leat vuođđun sihke 
máhtu ásaheapmái, máhtu juohkimii ja máhtu geavaheapmái. (Pór – Spivak 
2000). Dát čilgenvuohki sisttisdoallá ipmárdusa mii addá vejolašvuođa 
deattuhit dehálaš beliid álgoálbmotmáhtu čilgemis, muhto olbmo ja luonddu 
oktavuohta ii boađe oidnosii dán ákkastallamis. Dattege leat sudno čilgehusas 
bealit maid sáhttá geavahit doarjjan ášši ságastallamis, go ovddideaba nana 
ákkaid ášši sosiála beliide. Jus čuovvola sudno jurdaga, de ferte sámi skuvla­
máhtus nana sosiála čanastat birrasii, kultuvrii ja servodahkii. 

Battiste – Henderson árvaleaba mo sáhttá čilget Davvi­Amerihká álgo­
álbmo giid árbevirolaš ekologalaš máhtu. Sudno čuoččuhus lea ahte árbe­
viro laš, ekologalaš máhttu lea dieđalaš kriteriaid ektui doallevaš, muhto dat 
seammás spiehkasta oarjemáilmmi dieđajurddašeamis goit guovtti váldo­
áššis. Dat lea mearkkašahtti nammejahkii máhttu, máhttu mas lea čanastat 
dihto dilálašvuhtii. Nuppi bealis dat lea maid sosiála, go almmuha okta­
vuođaid gaskal olbmo, elliid, šattuid, luonddu fámuid. Dat fátmmasta maid 
oktavuođaid dihto guovllu eatnamiidda. (Battiste – Henderson 2000). Nu 
šaddá dat eará go geahččalit gávdnat viidát mearkkašahtti doallevaš, uni­
versála duohtavuođa (Agrawal 2004 árvvoštallan). Vaikko sudno vuolg ga­
sadji lea árbevirolaš ekologalaš máhttu, de lea dakkár ipmárdusas mearkka­
šanveara čuoččuhus, dasgo dat čuoččuhuvvo deavdit dieđalašvuođa kriteriaid 
seammás go lea sáhka ollislašvuođas. Seammás lea gal guovlluide čadnon. 
Sudno ákkastallan sulastahttá Agrawal (2004) ja doarju nu árbevirolaš 

máhtu dieđalaš doallevašvuođa. Sudno ákkastallan maid doarju Pór ja 
Spivak (2000) sosiála čanastaga ákkastallama. Dán máhttošlája sáhttá čilget 
leat dynámalaš (Nichols et. al 2004: 69), heivehuvvon birrasa rievdamii ja 
dasa dađistaga lassána máhttu geavaheaddjibuolvvaid iežaset vásáhusaid 
bokte. Dás gávdnat ákkastallojuvvon árbevirolaš máhtu vuođu. Ákkastallan 
čuoččuha doaibma­ ja ipmárdusčilgehusa árbevirolaš máhttui gullevažžan. 
Dás lea lassin proseassaid čanastat kultuvrii. Čállit ákkastallet máhttošlája 
dynámalažžan. Dán dulkon lassi doarjagiin oidnui mas árbevirolaš máhttu 
ipmirduvvo ollislažžan ja doallevažžan buohta dieđalaš máhtuin.

Kawagley (1995) čájeha mo Yupiq álbmot jurddašanvuogis ipmirdit olbmo, 
luonddu ja vuoiŋŋalašvuođa oassin máilmmioainnus man ala sii vuođđudit 
birgejumi ipmárdusa. Osiid gaskkas galgá leat dássálasvuohta. Olmmoš 
čatná ja árvvoštallá iežas doaimma sihke materiála ja vuoiŋŋalašvuođa 
áššiide. Guhkit áigge vuollái luonddu loaktin čuohcá birgejupmái. Olmmoš 
daguinis galgá baicca hukset dássedis ovdáneami. Dán jurddašeami vuođul 
leat sii ásahan vuođu bargat dihto metodologiijain (Kawagley 1995: 18), 
dieđaipmárdusain ja dasto pedagogalaš lahkonemiin skuvlaoahpahusas. Nie 
lea čilgejuvvon máilmmioaidnu mii hukse ipmárdusvuođu gaskavuođaide, 
maidda sáhttá vuođđudit olmmošoainnu, máhttooainnu ja árvvoštallat dagu. 
Olbmo dahku, mo dat ipmirduvvo, dáidá leat guovddaš eaktu viidáseappot 
hukset pedagogalaš jurddašanvugiid. Álgoálbmot máhttovuogádaga sáhttá 
oppalaččat árvvoštallat sosiála vuogádahkan. Dat lea seammás (Weaver­
Hightower 2008) máŋggabealát, ja fátmmasta sosiála beali ja birasbeali 
vuostevurolašvuođa. Jurddašanvuogis dalle lea sáhka organismmaid ja 
birrasa oktavuođain, mas ekologiija lea dan dihto dilálašvuođa kontekstii 
vuođđuduvvon. Dakkár lahkonanvuohki fátmmasta doaibmi oktavuođaid, 
birrasa, struktuvrra ja proseassa. Álgoálbmotmáhttu fátmmasta máŋggabealát 
eallinvásáhusa ipmárdusa (Kincheloe – Joe – Steinberg 2008) mii addá 
vuođu ráhkkanahttit olbmuid dássedis birgejupmái iežaset orrunguovllus. 
Dát bajábealde namuhuvvon čilgehusat duođaštit ollislaš máhttovuogádaga. 
Das leat ollislaš doaibmi bealit, máhtu sirdin, heiveheapmi ja ođasmahttin. 
Das leat sihke dárkilis bargovuogit, das leat kultuvrralaš čanastagat, ja 
olbmuid gaskasaš oktavuođat ja oktavuođat kultuvrralaš ja luonddu birrasiin. 

Sara (2003: 126) čilge nammijadieđuid ja –máhtuid. Dat lea diehtu ja máhttu 
nu go dovdat dihto eatnamiid hámi ja nama mielde, olbmuid hámi, olbmuid 
gohčodusa ja sohkagullevašvuođa. Dása gullet ollu eará áššiid ge, dego 

iešguđetlágán muitalusat ja muđui ge guovllu njálmmálaš kultuvra­árbái 
gullevaš áššit. Dain lea dasto maid spesialiserejuvvon máhttu. Sara (2003) 
čilge dien álgun eambbo generaliserejuvvon dieđuide ja máhtuide. 

Go olmmoš lea oahpis iežas guovllu giellasiidda namaid, hámiid ja viido­
da gaid mielde de galgá leat álkit sáhttit govahallat giellasiid, de galgá baga­
dallama vuođul deaivat amas guovllus. Bagadallan gárta dakkár ipmárdusas 
guovddaš reaidu doabahuksemis, ja dasa gullá ge maid earuhit doahpagiid 
dásiid ja sisdoalu. Mii vuohttit dás ge ovdamearkkaid ollislaš ja dynámalaš 
máhttovuogádagas. Dakkár oidnui searvaba maid Battiste ja Henderson 
(2000):

Dát ekologiijat mas mii eallit mákset midjiide eanet go biras dahje báiki; 
dat leat eanet go ruovttueatnamat dahje lohpiduvvon ruovttueatnamat. 
Dát ekologiijat eai birastahte álgoálbmogiid; mii leat oktii lakton dáiguin 
ja oktiigullevaččat dáiguin. Dát ekologiijat ellet bistevaččat buohtalaga 
sivdnádusaiguin. Álgoálbmogiin mii gudnejahttimiin fátmmastahttit 
ekologiija, ja doppe de gávdnat struktuvrralaš almmustahttinvuođu min 
álgoálbmot eallimii ja jurdagii.1 (Battiste – Henderson 2000: 9). Sámás 
heivehan Jan Henry Keskitalo.

Battiste ja Henderson dáinna árvaleaba ekologalaš ipmárdusvuogi mii manna 
viidát go báiki dahje biras. Báiki ja biras orru sudnuide mearkkašeame 
birastahttima, muhto ekologiija sudno árvvoštallamis mearkkaša ollislaš 
fátmmasteami. Mii oaidnit bajábealde ovdamearkkain movt árbevirolaš 
máhttu sáhttá ipmirduvvot ollislaš máhttovuogádahkan. Dal leat joksan 
veahka muddui metafora vuođu ásaheamis. Oppalašvuohta, čanasteapmi 
ja gullevašvuohta čuoččuhuvvo leat dovdomearka árbevirolaš máhtus ja 
álgoálbmotmáhtus. Dat vuođđuduvvo jurdagii mas luondu, ealli, olmmošlaš 
doaibma ja olmmošlaš oktavuohta buot leat bealit mat gullet oktii. Mii 
lávket dal metafora dárkilat ákkastallamii masa bidjat vuođđun ekologalaš 
jurddašanvuogi. 

1 “The ecologies in which we live are more to us than settings or places; they are more than 
home lands or promised homelands. These ecologies do not surround Indigenous peoples; we 
are an integral part of them and we inherently belong to them. The ecologies are alive with 
the enduring processes of creation itself. As Indigenous peoples, we invest the ecologies with 
deep respect, and from them we unfold our structure of Indigenous life and thought.” (Battiste 
− Henderson 2000, 9). − http://www.culturescope.ca/ev_en.php?ID=9529_201&ID2=DO_
TOPIC#epistemology (05.10.08).

Ekologalaš jurddašanvuohki

Dás boađán bajábealde namuhuvvon ákkastallama vuođul ovdanbuktit 
eanet jurdagiid sámi skuvlamáhtu ollislaš ipmárdussan. Dát ekologalaš 
jurddašanvuohki spiehkasta oarjemáilmmi dábálaš jurddašanvuogis, go eanet 
govvida juste daid beliid mat bohtet ovdan álgoálbmot máilmmioainnus, 
mas leat eanet dimenšuvnnat. 

Álgoálbmot dieđajurddašeapmi vuođđun sámi skuvlamáhttui gáibidivččii 
oalle viiddis lahkonanvuogi. Sihke kultuvrralaš bealit, sosiála bealit, olbmo 
dovddut ja árvvut, luondu, ja oskuáššit buot ipmirduvvojit ollislašvuođa 
oassin. Jus das galggašii sárgut gova, de dan hápmi soaittášii sulastahttit 
heavdnefierpmi. Buot árpput diekkár gođđosis leat dehálaččat ja ovttas 
guddet ollislašvuođa. Diet sáhttá govvidit ekologiija. Blackstock (2009) 
almmuha álgoálbmot jurddašanvuogi mas ollislašvuohta lea guovddažis 
ekologalaš máhttojurddašeamis. Jurddašanvuogis leat gal mielde bealit 
dego mánná, bearaš, ja servvodat. Dáid beliid gaskavuođat váikkuhit máná 
realitehta huksemii. Nu guhkas lea buohtastahtti oarjemáilmmi jurdda­
šemiin dego Bronfenbrenner ekologalaš sosialiserenproseassa mikro-, 
meso­, ekso- ja makrodásit (sámegiel čilgehusa geahča Aikio 2000: 195). 
Blackstock (2009) čilgehus ii sisttisdoala dušše dássedis oktavuođaid, 
muhto das leat máŋga gearddi dahje dási mat ieš guđet ládje laktásit oktii. 
Dakkár lahkonanvuohki fátmmasta sullasaš dásiid go Bronfenbrennera 
čilge hus. Muhto lassin fátmmasta viidát proseassaid, mas leat čanastagat 
máhtu njealji dimenšuvdnii: dovdduide, jurddanávccaide, fysalaš beliide ja 
vuoiŋŋalašvuhtii. Dáin dimenšuvnnain lea sihke álbmogis ja olbmos dihto 
historjjálaš duogáš. Árbevirolaš máhttu, ja árbevirolaš máhtu fievrrideapmi 
gullá maid dáidda dimenšuvnnaide. Vaikko ovdamearka ii leat juste čadnon 
skuvlavuogádahkii muhto bearašsosiála bargguide, de lasiha ipmárdusa 
kvalitehta dárbbuide. Dat addá maid buori vuođu mo berre jurddašit buot 
oahpahusa beliid, sihke meriid, huksehusaid ja proseassaid. 

Nubbi ovdamearka jurddašanvuogis, mas maid vuohttit Blackstock sulla­
saš dimenšuvnnaid gávdnat Alaska Native Knowledge Network (ANKN) 
rahčamušain hukset čovdosa man vuođđun lea sihke álgoálbmot máhtto­
vuogádat ja oarjemáilmmi máhttovuogádat. Áigumuš lea suddadit oktii 
dán guovtti ja hukset oktasaš osiid. Lahkonanvuohki vuolgá máhtu 
ovttastahttima jurddašeamis. Árbevirolaš máhttu ii galgga ipmirduvvot 

leat dušše oarjemáilmmi máhtuipmárdusa vuostálasvuohtan. Árbevirolaš 
máhttu vuođđuduvvo baicca hástalusaide masa eurosentralaš teoriija ii 
bastte, eai dan metodologiijat, duođaštusat eaige bohtosat (Battiste 2002). 

Dákkár ovttastahttinjurddašeapmi, mas oahppama vuolggasadjin leat gol­
bma máhttoviidodaga (Barnhardt – Kawagley 2004), sáhttet leat máŋga 
vejo laš váikkuheami skuvlačovdosii mas vuođđun lea álgoálbmotmáhttu. 
Kultuvrii vuođđuduvvon luonddufága oahppoplánas lea mearkkašupmi goit 
golmma ipmárdusas. Vuosttažettiin, árbevirolaš máhttui vuođđuduvvon 
oahp pan goit sihkkarastá oppalaš ja oktasaš viidodaga gálggaid ja ipmár­
dusa. Nuppádassii, ihkinassii guđe fal geainnu bokte joksá dán oktasaš 
viido daga gálggaid ja ipmárdusa, de lea das iešalddis dihto álgoálbmot 
máhtu ollašuhttin. Goalmmadassii go oahppanfáttáide lahkona dakkár 
máŋgga geardásaš lahkonanvugiin dat iešalddis riggodahttá ipmárdusa ja 
ovddi da buoret gulahallama. Muđui čujuhuvvo ovdamearkkaid bokte mo 
lea vejolaš, nappo dárbbašlaš, ásahit viiddis doaimmaid ollašuhttindihtii 
dák kár jurddašeami, dahje molssaevttolaš ipmárdusa máhtuid gávnna­
deamis. Golbma oktiigullevaš dutkanfáttá (Barnhardt – Kawagley 2004) 
namuhuvvojit leat dehálažžan. Vuosttažettiin álgoálbmotmáhtu máhtto­
vuogá daga dokumenteren ja artikuleren. Nuppádassii álgoálbmot máhtu 
vugiide čadnon dieđateorehtalaš vuogáidahttin struktuvrrat ja oahppan/
kogni tiiva proseassat. Goalmmadassii fas álgoálbmot ja oarjemáilmmi 
máhtu integrerema ovdánahttin ja árvvoštallan. Bajábealde namuhuvvon 
áššit leat juo oalle guhká leamaš guovddaš čuolmmat kultuvrralaččat, sosiá­
la laččat ja politihkalaččat álgoálbmogiid oahpahussii guoskevaš áššiin. Dan 
dihtii leage dehálaš sudno mielas (Barnhardt − Kawagley 2004) čađa hit 
dutkamiid namuhuvvon fáttáin vugiin mii ieš alddis lea nannosit vuođđu­
duvvon álgoálbmot váikkuhanvejolašvuođaide, laktojuvvon kultuvrraid 
rasttildeaddjin ja dieđasurggiid rasttildeaddjin.

Duoglas (1994) árvvoštallá álgoálbmogiid gaskkas soames skuvladili čovdo­
siid ja čujuha dárbui ipmirdit skuvlla doaimma viidát dilálašvuođas. Nama­
lassii lea dárbu geahčadit báikegotti ja skuvlla oktavuođa. Das leat (Duoglas 
1994) máŋga oasi maid berre vuhtiiváldit: geográfalaš bealit, historjjálaš 
bealit, skuvlaviesu fysalaš sturrodatváikkuhus báikegottis, iešguđetlágán 
birgenlági doaibmabáikkit, báikki mearridanvuogit, ja báikki oktasaš árvvut. 
Čoahkkáigesson váldoášši dás lea oaivilsearvevuođa ráđđádallan, ii leat 
sahká duššefal «movt» bargat, muhto ákkastallat «manne». Čujuhuvvo 

golmma vejolaš čovdosiidda: báikegoddi ráđđegoahtá oalát skuvlla badjel; 
dahje oahpahus juohkása guovtti viidodahkii ja ásahuvvo guovttesuorat 
oahpu, namalassii oarjemáilmmi ja dasto álgoálbmot; dahje ráđđádallama 
bokte báikegoddái soabaduvvon dihtolágán erenoamáš dássiduvvon čoavd­
dus vuođđuduvvon kultuvrralaš ceavzima váras. 

Máhttu­ekologiija vuođđoduvvo sullasaš jurddašeapmái (Akera 2007: 416). 
Metafora addá vejolašvuođa jurddašit máŋggabealálaš ja máŋggageardásaš 
vugiin áššiin mat gusket máhttui, sihke dan sosiála beliide, sisdollui ja 
materiála praksisii. Jus dien bidjá vuođđun sámi skuvlamáhtu ipmárdussii, 
fertet mii ipmirdit máhtu viidábut go otná sámi skuvlamáhtu mii ipmirduvvo 
dábálaččat leat fága sisdoallun. Áššái bohtet lassi bealit, masa olbmo 
vásá hus ja ipmárdus lea eanet oppalaččat goallostuvvon. Skuvlla oppalaš 
organi seren gullá maid diekkár oktavuhtii. Ekologalaš jurddašanvuohki 
mas luonddu perspektiiva lea fárus, ja sosialiserenipmárdus mas leat sihke 
sosiála, kultuvrralaš ja organisatuvrralaš oasit huksejit metaipmárdusa mat 
buktet lassi vejolašvuođaid árvvoštallat sámi skuvlamáhtu.

Loahpahus

Dán čállosis lean viggan ovdanbuktit hástalusaid ja čuolmmaid mat gul­
let sámi skuvlamáhtu ceggemii, vejolaš sisdollui ja oppalaš hukse hus­
vuođđun sámi skuvllas. Sámi skuvlla ovdáneapmi dán muddui lea eanaš 
dáhpáhuvvon bihtáid mielde heiveheapmin ja suorgin našunála skuvlii. Dat 
ráddje vejolašvuođa ollašuhttit otná sámi skuvlla vuođuin ja ortnegiiguin 
mas ollislaččat sámi máhttu ovddida sámi skuvlamáhtu, vuođđu duvvon sámi 
jurddašanvugiide ja čovdosiiguin mat huksejit sámi legiti mitehta. Lea dárbu 
ovddidit molssaeavttuid otná jurddašanvugiide ja ortnegiidda. Molssaeavttuid 
vuođu lea vejolaš gávdnát sihke iešalddis sámi máhtu ja jurddašeami 
mihtilmasvuođas ja viidábut álgoálbmot jurdda šeamis. Dán perspektiivva 
molsuma oktavuođas sáhttá álgit meta fora vuođđudemiin. Sámi skuvlamáhttu 
čilgejuvvon skuvlamáhttun eko lo galaš čilgehusvugiin buktá molssaevttolaš 
ipmárdusvuogi sámi skuvlla buori deami hástalusaide. Vuosttažettiin dasa 
gullá ipmirdit máhtu hábmema ollislaččat. Máhtu skuvlahábmemii ferte lasihit 
dakkár molssaevttolaš beliid mat mannet mealgat viidát go otná sámi skuvlla 
fágavuogádagat ja organiserenvuogádagat. Sámi skuvlamáhttu čilgejuvvon 
dakkár oppa laš ipmárdusain sakka sulastahttá ja lea lahka postmodearna 

ja poststruktuvrralaš čilgehusvugiid ja daidda gullevaš analiisareaidduid. 
Dát addá mealgat buoret vejolašvuođa čilget sámi skuvlamáhtu viidát 
ortnegis. Dát jurddašanvuogit luvvejit iežaset vuođđojurdagiid ovddeš 
modearna ja strukturalisttalaš ortnegiin masa leat čadnon sihke politihkalaš 
ráđđenortnegat ja mielčuovvu fágalaš diskurssat. Dakkár jurddašanvuohki 
ásaha buoret vejolašvuođa hukset molssaeavttu mii lea čadnojuvvon otná 
sámi skuvlaortnegiid fápmo­ ja máhttostruktuvrraide. Metafora ceggen lea 
ávkkálaš lávki ovddidit ášši smiehttama ja čovdosiid hutkama. Dán rádjái 
diet vejolašvuohta unnán vuhtto sámi skuvladutkamis. Seammás metafora 
veahkeha doalvut álgoálbmogiid oktasaš oahpahusprinsihpaid ovddasguvlui. 

Girjjálašvuohta 

AGrAvAl, Arun 2004: Indigenous and scientific knowledge:some critical 
com ments. – http://nuffic.nl/ciran//ikdm/3­3/articles/agrawal.html 
(5.1.2004).

AiKio, Aimo 2000: Olbmo ovdáneapmi. Kárášjohka: Davvi Girji OS.
AKerA, AtsusHi 2007: Constructing a Representation for an Ecology 

of Knowledge: Methodological Advances in the Integration fo 
Knowledge an its Various Contexts. − Social Studies of Science 37/3, 
(June 2007), s. 413– 441. 

bAlto, AstA mitKiJá 2008: Sámi oahpaheaddjit sirdet árbevirolaš kultuvrra 
boahttevaš buolvvaide. Dekoloniserema akšuvdnadutkamuš Ruoŧa 
beale Sámis. Dieđut 4/2008. Guovdageaidnu: Sámi Instituhtta.

bAlto, AstA mitKiJá – Hirvonen, vuoKKo 2008: Iešmearrideapmi sámi 
oahppo­ ja skuvlensuorggis. – John B. Henriksen (doaim.), Sámi 
iešmearrideapmi – sisdoallu ja čađaheapmi s. 104–123. Gáldu čálá 
2/2008. Guovda geaidnu: Gáldu.

bAttiste, mArie – HenDerson, JAmes yuonGblooD (sA’Ke’J) 2000: Protec-
ting Indigenous Knowledge and Heritage: A Global Challen-
ge. Sakatoon: Purich Publishing. – http://culturescope.ca/ev_
en.php?ID=9529_201&id2=do_topic#epistemology (5.10.2008). 

bAttiste, mArie 2002: Indigenous knowledge and Pedagogy in First 
Nations Education: A Litterature Review with Recommendations. 
Indian and Northern Affairs Canada: Ottawa.

bArnHArDt, rAy – KAWAGley, A. oscAr 2004: Indigenous Knowledge 
Systems and Learning. Article submitted for Publication to 



73

Anthropology and Education Quarterly, Teresa McCarthy (doaim.). 
[Giehtačálus.]

blAcKstocK, cinDy 2009: The breath of life versus the embodiment of life: 
Indigenous knowledge and western researh. – www://win­hec.org/
pdfscindy.pdf (16.1.2009).

broWn, tony 2008: Introduction. − [Doaim.] Manchester Metropolitan 
University, The Psychology of Mathematics Education. A Psycho-
analytic Displacement s. 6. Rotterdam: Sense Publishers.

DouGlAs, Anne s. 1994: Recontextualizing Schooling Within an Inuit 
Community. −  Canadian Journal of Education 19:2, s. 154–164. 

HØGmo, Asle 1989: Norske idealer og samisk virkelighet. Om skoleutvikling 
i det samiske området. Oslo: Gyldendal Norsk Forlag.

Hirvonen, vuoKKo 2003a: Sámi skuvla plánain ja praktihkas. Kárášjohka: 
ČálliidLágadus.

–––––––––– 2003b: Mo sámáidáhttit skuvlla? Kárášjohka: ČálliidLágádus.
Hirvonen, vuoKKo – KesKitAlo, JAn Henry 2004: Samisk skole – en 

ufullendt symfoni? – Thor Ola Engen – Karl Jan Solstad (doaim.), 
En likeverdig skole for alle? Om enhet og mangfold i grunnskolen s. 
200–219. Oslo: Universitetsforlaget.

KAWAGley, A. oscAr 1995: A Yupiaq Worldview. Prospect Heights: Wave­
land Press, Inc.

KAWAGley, AnGAyuqAq oscAr 1999: Alaska Native Education: History and 
Adaptation in the New Millennium. – Journal of American Indian 
Education Vol. 39, Number 1, Fall 1999, Special Issue 2.

KesKitAlo, JAn Henry 1998: The Saami Experience: Changing Structures 
for Learning. – Linda King (doaim.), Reflecting Vision s. 185–200. 
Hamburg: UNESCO Institute for Education, The University of 
Waikato.

–––––––––– 2001: Om sider ved innføringen av Det samiske læreplanverket 
for den 10­årige grunnskolen i lys av ulike diskurser knyttet til samisk 
fellesskap og den samiske skolens lokale tilpasning. – Christian W. 
Beck – Anton Hoëm (doaim.), Samfunnsrettet pedagogikk – NÅ s. 
209–225. Vallset: Oplandske Bokforlag.

–––––––––– 2004: «Sámi skuvlla» ovdáneapmi ja dan báikkálaš heive­
heapmi – suohkaniid ja skuvllaid plánain ja oahpaheddjiid oaiviliid 
mielde. – Vuokko Hirvonen (doaim.), Sámi skuvla plánain ja prak-
tihkas s. 20–35. Kárášjohka: ČálliidLágadus. 

–––––––––– 2008: Fellesskapsutvikling og inkludering i samisk skole 



74

innenfor rammen av en felles nasjonal skole. – Skolepsykologi 3/2008, 
årgang 43, s. 37–48.

KincHeloe, Joe l. – semAli, lADislAus m. 1999: What is Indigenous 
Knowledge? Voices from the Academy. New York: Falmer Press. 

KincHeloe, Joe l. – steinberG, sHirley r. 2008: Indigenous knowledges 
in Education. Complexities, Dangers and Profound benefits. – N. K. 
Denzin – Y. S. Lincoln – L. T. Smith (doaim.), Handbook of Critical 
and Indigenous Mehodologies s. 497–509. London: Sage. 

KinG, linDA – sHielmAn, sAbine 2004: The Challenge of Indigenous 
Education:Practice and Perspectices. Paris: UNESCO.

lAuHAmAA, piGGA 2008: Saamelaisopetussuunnitelman merkitys. Tutkimus 
saamelaisopetuksen organisoinnista. Lisensiaatintyö. Kasvatustiede. 
Kevät 2008. Rovaniemi: Kasvatustieteiden tiedekunta, Lapin Yliopisto.

nicHols et.Al = nicHols, tHeresA – berKes, FiKret – Jolly, DyAnnA – snoW, 
normAn b. JA tHe community oF sAcHs HArbour 2004: Climate change 
and Sea Ice: Local Observation from Canadian Western. − Arctic Mar 
2004, s. 68–79.

pór, GeorGe – spivAK, JAcK 2000: A Field of Theory and Practice. Key to 
Research & Technology Developement. Postition paper presented to 
”Consultation Meeting on the Future of Organisations and Knowledge 
Management” of The European Commission’s Directorate – General 
Information Society Technologies. Brussels, 23–24.5.2000.

sArA, miKKel nils 2003: Árbevirolaš sámi dieđut ja máhtut sámi 
vuođđoskuvllas. – Vuokko Hirvonen (doaim.), Sámi skuvla plánain 
ja praktihkas s. 121–138. Kárášjohka: ČálliidLágadus. 

WeAver, J. – HiGHtoWer, mArcus b. 2008: An Ecology Metaphor for 
Educational Policy Analyses: A Call to Complexity. Educational 
Researcher Volume 37, 3 s. 153–165.

toDAl, Jon 2003a: «Det lappiske Tungemaal til at forstaa» – Nubbingiella 
Gielalaš ealáskahttima gaskaoapmin. – Vuokko Hirvonen (doaim.), 
Sámi skuvla plánain ja praktihkas s. 107–120. Kárášjohka: 
ČálliidLágadus.

–––––––––– 2003b: The Sámi school system in Norway and International 
Cooperation. Comparative Education Vol. 39, 2 s. 185–192.

–––––––––– 1998: Minority with a Minority: Language and the School 
in the Sámi Areas of Norway. – Stephen May (doaim.), Indigenous 
Community-based Education s. 354– 366. Langauge, Culture and 
Curriculum Vol. 11, No. 3.



75

Sami knowledge and Sami school-knowledge: A theoretical consideration 

The Sami school system in its present state in Norway is founded on the 
ideas of the national Norwegian school system for basic training. One can 
certainly question whether such a school is something else other than a kind 
of adjustment to the national school model, and therefore primarily a kind 
of administrative solution. The school in its present state also has resolved 
what kind of knowledge is to be disseminated, and intends by this to fulfil 
the requirements of becoming a Sami school. 

On the other hand, the school has its structure and regulations in the western 
modern tradition, ideals that have certain negative implications for the 
potential to further develop a school that is based on both Sami traditions 
and contemporary Sami societal needs. Is it possible then to invent and 
implement solutions that promote a Sami schooling concept that also 
integrates a strong mandate which gives legitimacy to desires to manage 
and transfer Sami knowledge?

The article focuses on the challenges of following such a process, ending 
with the possibility to use a post­structural perspective on curriculum 
development and ecological metaphors to describe a solution.

Jan Henry Keskitalo
Sámi allaskuvla
jan­henry.keskitalo@samiskhs.no

Sámi vuolggasaji nannen oahpahusas – 
rituálat guovddážis

PIGGA LAUHAMAA

Láidehus

Máŋggat skuvladutkamat čájehit, ahte dálá sámeskuvla doaibmá ainge 
oarjemáilmmi skuvlakultuvrra vuođul, eaige sámi servodat ja dan dárbbut 
leat váldojuvvon doarvái vuhtii skuvlejumis. Dán artihkkalis raban iežan 
skuvladutkanprojeavtta vehkiin 2000­logu sámi skuvlla dili luohkkálanja 
siskkobealde. Sámi skuvla mearkkaša dás skuvlla, mii čuovui Norgga beale 
O97S (1997) oahppoplána. Ođđa sámi oahppoplána «Máhttolokten sámi 
oahppoplánabuvttus» (Oahpahusdirektoráhtta 2008) lea vuođđojurdagiid 
dáfus seammalágan go O97S.

Čállosis guorahalan muhtin beliid, mo oarjemáilmmi skuvlavuogádaga 
sáhtášii cuvket ja mo sámivuođa nannet geavatlaš skuvlabarggus. Artihkkala 
vuolggasadji lea sámi oahppoplánaárvvoštallanbarggus (Lauhamaa 2003) ja 
lisensiáhtadutkamušas (Lauhamaa 2008), man dás teorehtalaččat viiddidan 
rituála­doahpagiin (Wulf 2008). Dán artihkkalis suokkardan, maid rituálat 
sáhtášedje mearkkašit sámiid áige­, báike­ ja diehtoáddejumi ektui, ja mo 
dáid heivehit luohkkálatnjii vai sámeskuvla ollašuvašii buorebut go dán 
rádjái. 

Rituálaid sáhttá maiddái áddet meanut­doaban. Árbevirolaččat sámiid 
rituálat leat ovdamearkan namma­addin, buorástahttin, soagŋu, heajat ja 
hávdádeapmi. Dábálaččat leat hárjánan áddet rituálaid sirdášeapmin ahko­
dagas dahje stáhtusis nubbái, nugo gástta, soagŋu dahje konfirmerendoalut 
leat. Dán čállosis heivehan pedagogalaš antropologa Christoph Wulf (2008) 
teoriija rituálaide. Christoph Wulf mielde biras dagaha ja oažžu áigái 
rituálaid (2008: 54). Rituálat leatge servožii guoskevaččat, ja dat sáhttet 
inkluderet dahje ekskluderet; namalassii fátmmastit dahje guođđit olggo­



77

beallái olbmuid. Rituálat sáhttet leat maiddái stereotypiijat. Dálá servodat 
lea máŋggabealát ja rievdan sakka ovddežis. Danne leat eambo mikrodási 
rituálat, muhto dat eai leat seamma čielgasat go ovdal. 

Rituálain lea nana mearkkašupmi oahppamis. Dákko bokte leage čielggas, 
ahte maiddái skuvllas dáhpáhuvvet rituálalaš doaimmat. Rituálat sáhttet 
sisttis doallat maiddái ráddjejumiid ja veahkaválddi. (Wulf 2008.) Ovda­
mearkan čiegusoahppoplánas ja rituálain lea oktavuohta. Skuvllain doaibmá 
fámolaš čiegusoahppoplána ja dan fertešii diehttalas čállit oidnosii ja 
suokkardit dan, vai sáhttit áddet fámu, mii lea čiegusoahppoplána duogážis. 
Čiegusoahppoplána šaddá skuvllas negatiivvalaš rituálaid doaibmabáikin. 

Ovdal skuvla ii leat dárbbašan diđoštit iige beroštit, mo lágidit kultuvrralaččat 
lagaš oahpu, lohká Mihkkal Niillas Sara (2003: 123). Duogáščilgehus sáme­
kul tuvrra váilevaš sajádahkii lea dat, ahte skuvllas lea iežas oahpahus­ ja 
oahppanárbevierru, man historjá lea čadnon oarjemáilbmái. Sámit leat goit­
totge beroštišgoahtán ovddidit skuvlavuogádaga ain beaktilebbot earret 
eará sámi oahppoplána proseassaid ja Sámi allaskuvlla dutkiid ja oahpa­
headdjeskuvlenossodaga doaimmaid vuođul. 

Sámi áige-, báike- ja diehtoáddejupmi

Sámi skuvlla oahpahusa geavatlaš lágideami dutkkadettiin loktanii guovd­
dá žii formála ja eahpeformála oahppama oktavuohta. Dutkanmateriála 
vuođul dát guokte oahppankultuvrra – oarjemáilmmi skuvlakultuvra ja 
sámi árbe virolaš oahppan – eaba albmaláhkai deaivvat skuvllas. (Lauhamaa 
2008.) Ráhkadin sámi oahppoplána teavstta (O97S 1997) vehkiin málle, 
mo oahpahusa berrešii láhčit, vai dat juvssašii kultursensitiiva oahpahusa 
mihtto meriid. Málles loktanedje dehálažžan áige­, báike­ ja diehtoáddejumit. 
Guovd dáš jearaldat lea, makkár mearkkašumi áigi, báiki ja diehtu ožžot 
sámi skuvl lain. Áigetabeallat, fysalaš latnjageavaheapmi ja bargovuogit 
leat ovddit dutka mušaid mielde dehálaččat jus hálidat rievdadit oahpahusa 
(gč. omd. Cuban 1993). 

Sápmelaš báikeáddejupmi ii leat njealji seainni sisa čadnon, fal buorebutge 
luovos, lundui gullevaš (Fjellström 1985: 230–240). Lanja ja báikki ádde­
jupmi ja dasa guoski organiseren leat dehálaš oassi sosiála eallimis. Oarje­

máilmmis latnja ja báiki áddejuvvo arkitektuvrralaš báikin, fysalaš báikin, 
psyko logalaš báikin, teorehtalaš báikin jna. Álgoálbmogiidda báike­ ja latnja­
áddejumis leat fárus eana ja olbmot. Čuolbman šaddá dat, ahte álgo álbmogat 
leat viegal fievrriduvvon spatiála oarjemáilmmi áddejupmái báikki birra. 
Nuppiin sániiguin álgoálbmot báiki lea koloniserejuvvon. (Smith 1999: 51.)

Áigi áddejuvvui ovdal beaivváža jođu mielde ja dasa laktasii luonddu 
dár kun. Go doaibmanbiras rievdá ovttaolagin ja ráddjejuvvon, maiddái 
áddejupmi áiggi birra rievdá stivrejeaddjin ja hehte doaibmama. (Helander 
– Kailo 1999: 243.) Áiggi kontrolleren gáidada olbmo kosmologalaš ádde­
jumis. Imperialistalaš ja koloniála áiggi čuovvun ja njuolggadusat vieris­
mahttet álgoálbmogiid. (Smith 1999: 55.)

Sápmelaš diehtoortnega govve Elina Helander ja Kaarina Kailo mielde 
buore  musat dat, ahte diehtu ii iešalddis leat miige ulbmil, muhto das lea 
geava hanárvu. Dát mearkkaša dan, ahte olbmot oassálastet njuolgut dieđu 
buvttadeapmái ja leavvamii, mas bargu ja vuoiŋŋastanbottut doibmet dieđa­
laš semináran, mas diehtu suokkarduvvo. Dieđateorehtalaš duohta vuohta 
ilbma na muitalusaid, ságastallamiid, ráđđádallamiid, árvvostallamiid, muit­
tuid ja vásáhusaid bokte. Diehtu maiddái testejuvvo eallima ja barggu ieš­
guhtege konkrehta dilis. (Helander – Kailo 1999: 233.) 

Sámi skuvla ja rituálat 

Lea čielggas, ahte skuvla lea rituála aktivitehta, gos oidno skuvlla hierarkiija 
ja fápmostruktuvra (Wulf 2008: 55). Makkár rituálat sámeskuvllas leat? 

Luohkkálatnjii boađedettiin oahppit vurdet ráiddus luohkkálanja olggo­
bealde. Oahpaheaddji rahpá čoavdagiin luohkkálanja. Go leat luohkká­
latnjii joavdan, de čužžot ja dearvvahit oahpaheaddji oktii jitnii ovdal go 
besset čohkánit. Čohkánettiin sii bargagohtet jienajávohaga oahppo­
girjjiiguin pulpeahtaidis guoras. Gaskkas sii guldalit go oahpaheaddji 
oahpa ha. Oahppit mannet olggos kvártta boddui 45­minot oahppodiimmu 
maŋŋá. Dasto rievdá fága ja seamma geardašuvva beaivvi ja vahku 
miehtá. Ja seamma fas mánotbaji maŋŋá ja jáhkkimis čuovvovaš jagi. 
(Dutki iežas beaivegirji čakčat 2001.)

Dán ovdamearkkas lea sáhka sirdášeamis ruoktokultuvrras skuvlakultuvrii. 

Oahppiid ráiddus vuordin lohkkaduvvon luohkkálanja olggobealde, oahpa­
headdji čoavddabunta, čuožžun pulpeahta ovddas ja oahpaheaddji dearv­
vaheapmi leat vuohki heivehit mánáid konkrehtalaččat oahpes ruokto máilm­
mis sosiála ja akademalaš skuvlla vuordámušaide. Jienajávo haga barga ma 
oahppit gutnejahttet, muhto dat ii leat oahppiid mielas álo álki. Rituálat 
buvttadit ortnega, dávjá hierárkiijaid bokte, mas lea fápmostruktuvra miel de 
iešguhtege joavkkulahtuid, ahkebuolvvaid ja sohkabeliid gaskkas. Dákkár 
vuohki ordnet struktuvrra ekskluderejit, vuoimmehuhttet, dahket oahppi 
sivalažžan ja leat negatiiva ja veahkaválddálaš vuogit. (Wulf 2008: 54–56.)

Ovdamearka govvida maiddái dan, ahte skuvla dagaha dihto rituálaid dahjege 
meanuid maid ulbmilin lea gárvet stuoraservodahkii buriid ja jegolaš bargiid. 
Dát vuolggasadji vierismahttá sámi oahppiid sámivuođas, dasgo sámiid 
áige­, báike­ ja diehtoáddejupmi eai beasa guovddážii doaibmanmálles, 
mii vuođđuduvvá autoritehtii, lineára áigeáddejupmái ja njealji seainni 
sisa. Dákkár rituálat jotket koloniserema, dasgo bálvalit oarjemáilmmi 
skuvlakultuvrra viehkamiin diimmu maŋis, gudnejahttimiin autoritehtaid 
ja girjji dieđuid ja gáidamin lagaš báikkis. Lea sáhka lohkkaduvvon ja 
giddejuvvon ilbmanemiin, mat buktet ovdan fápmovuogádaga. Sámi skuvlla 
oktavuođas fertege cuvket stáhta makrokultuvrralaš fápmovuogádaga, mii 
ilbmana skuvlla mikrokultuvrras maiddái negatiivvalaš fápmun. 

Skuvla našunálastáhta vuogádahkan dagaha dualismma sámi skuvlla 
okta   vuhtii. Rituálat huksejit servodaga seammás go huksejit ođđa sosiála 
duohta  vuođa. Sosiála hierarkiijat ja fápmovuogádagat oidnojit rituálaid 
okta  vuođas. Rituálat leat čadnon áigái ja báikái, daid kultuvrralaš ja his­
torj  jálaš diliide. Virtuálalaččat, symbolalaččat, miellagovahusa ja duohta­
vuođa bokte báiki hábme historjjálaš ja kultuvrralaš duohtavuođa; dát ovt­
tas huksejit birrasa mii váikkoha rituála oassálastiide. Dát máksá viidá but 
maid dan, ahte oarjemáilmmi skuvlakultuvrra mikrodási rámmat his torj  já­
laččat leat kopiijat girkolanja fysalaš hámis, báhpaid autoritehtas ja viidá­
but oarjemáilmmi biđgejuvvon áigetabeallas, man ulbmilin lei earret eará 
oahpahit oarjemáilmmi áddejupmái vuođđuduvvan bargomorála. Namu­
huv von áššit ovttas dagahit sámi oahppiide cuvkejuvvon máilmmigova ja 
vieris mahttet sin sámivuođas. Ákkastalan dan dainna, ahte sámi máilm me­
gov va áddejuvvo holistalažžan, muhto go sámi oahppit sirdásit ruokto kul­
tuvr ras skuvlakultuvrii, de beaškkehit guokte máilmmigova oktii. Nubbi 
čuol  bma lea dat, ahte assimilerema boađusin máŋggat sámit leat massán 

sámi máilmmigova ja danne fas skuvlla bargun livččii addit ruovttoluotta 
dan – dekoloniseret. 

Áigi ovddasta rituálalaš doaimmaid. Oarjemáilmmi áigeáddejumi čuovvun 
lea ain suollemas vearju koloniseret mielaid. Skuvlakultuvrii mihtilmas áiggi 
čuovvun sáhttá oktageardánahttit sámeoahppiid. Skuvlaoahppan vieris­
mahttá oahppiid dákko bokte iežaset sámevuođas, go skuvllaid áige tabeallat 
čuvvot oaiveáššis 45 minuhta juogu (gč. Lauhamaa 2008: 76, 78). Go heiveha 
sámi áigeáddejumi skuvlii, de oahpahusa galggašii ordnet beroškeahttá 
45 minuhta áigejuogus. Sáhka lea holisttalaš áigeáddejumi atnuiváldimis 
lineára áigeáddejumi sadjái, mas sámi jagiáiggit livčče vuolggasadjin. 
Vuostta mužžan rituálat leat mielde huksemin mánáide servodaga áige­
áddejumi. Vánhemat huksejit mánnávuođas dihto áigeáddejumi mánáida­
sa set. Áiggi čuovvun lea kultuvrralaš oahppanproseassa ja rituálat leat 
mearkkašahttit dákko bokte. (Wulf 2008: 60–70.) Bearraša áigeáddejupmi 
ja sámi servodaga áigeáddejupmi spiehkastit skuvlakultuvrra áigeáddejumi 
ektui, de skuvlakultuvra ii goittotge leat doarvái nannosit váldán dán 
hástalusa duođas. 

Báiki sátnin juo mearkkaša sámiide ruovttu. Skuvllas galggašii dán áddejumi 
vuođul áddet oahppanarena viidábut. Ruoktu lea goittotge rieviduvvon. 
Goađis ledje máŋggat oasit, mas ledje iešguhtege doaimmat (Fjellström 
1985: 235). Jus goađi hámi ja doaimma heiveha sámeskuvlla luohkkálatnjii, 
sáhttit jurddašallat vaikkeba stašuvdnaoahpahusa. Luohkká juhkkojuvvo 
iešguhtege doaimmaid dihtii doaibmabáikin ja nu dábálaš luohkkálanjahápmi 
guđđojuvvo eret. Maiddái servodat, sosiála oktavuođat ja luondu leat oasit 
juohkebeaivválaš doaimmain. Báiki lea dávjá oarjemáilmmi áddejumis 
áddejuvvon stáhtalaččat ja luvvejuvvon áiggis (Smith 1999: 52).

Sápmelaš áddejumi mielde diehtu ii leat autoritehtaid hálddus, muhto baicce 
oktasaš. Skuvllas diehtu goittotge dávjá vuođđuduvvá diehtagii ja dát oaidnu 
dominere. Ja ná dat galgáge muhtun muddui leat, muhto čuolbman šáddá, 
ahte juos diehtu lea luovus juohkebeaivválaš eallimis, de diehtu šaddá 
abstraktan. Árga lea goittotge konkrehta ja vuođđuduvvá juohkebeaivválaš 
eallima vásahusaide. Sámit hálddašit ollu eahpeformála dieđuid. Dát diehtu 
lea holisttalaš ja báikái gullevaš ja maiddái dehálaš oassi sosialiseremis. 
Dákkár lahkonanvuohki veahkeha manáid ja nuoraid buorebut eallit dálá 
dilis mii lea. (Bergland 2001: 9.) Nappo diehtu maid oahppit dárbbašit, lea 

oassin skuvlla seinniid olggobealde.

Ovdamearkan Freinet (1987), Steiner (1979) ja Montessori (1969) peda­
go gihkat leat čoavdán skuvlakultuvrii mihtilmas vugiid organiseret oahpa­
husa. Dat lea vejolaš maiddái sámi oahpahusas nugo ain juo Asta Balto 
(2008) akšuvdnadutkan lea čájehan, mas dihtomielalaččat cuvkejedje 
skuvla kultuvrii dábálaš vugiid áddet áiggi, báikki ja dieđu. Namalassii sii 
leat luvven áigetabeallaid ja mannan luohkkálanjaid olggobeallái ja dalle 
oahppit leat beassan guovddáš rollii oahppamis.

Geas lea dasto rievdadanagenda – geas lea váldi rievdadit? Dát lea váttis 
jearal dat. Rektoris lea čielgasit guovddáš rolla skuvlla rievdamis, muhto dat 
lea maiddái olles skuvlla ja servodaga ovddasvástádus. Rektoris lea váldi 
vuolg gahit ođasmahttindoaimma. Dat ferte goittotge leat oktasaš, oktasaččat 
oamas tuvvon jurdda ovdalgo galggaš doaibmat. Viidásabbot lea maiddái 
servo datlaš beroštupmi. Sámiid servodatovdáneapmi modearna hámis lea 
goit tot ge gaskan. Leago dilli nu ahte, mis eai leat vuogit velá váldit háldui 
iežamet organisašuvnnaid ovdalgo lágalaš rievttit leat sajis?

Gaskkusteaddji ráhkadusat skuvlla sosialiseremis ja enkultureremis 

Stuart Hall (2003: 85) čállá, ahte kultuvra mearkkaša oktasaš mearkkašumiid 
ortnega, maid seamma servožii, jovkui dahje álbmogii gullevaš olbmot 
geavahit vai ožžot čielgasa máilmmi jođus. Kultuvrrat oktiibeaškalit hui 
álkket (Hannerz 2003). Oarjemáilmmi skuvlakultuvra beaškala álkket 
oktii sámevuođain. Čilgehus dása veadjá leat dat, ahte vaikke skuvla leage 
historjjálaččat doaibman sámiid gaskkas jahkečuđiid, de sámiin ii leat iežas 
skuvlakultuvra, mas livččii iežas vuolggasadji ja iežas árvvut. Sáhka lea 
nappo váldegaskavuođain ja skuvlla máŋggabealát diliin. 

Skuvllas eai leatge dušše oarjji ja sámi vuostálasvuođat, muhto maiddái 
sámi skuvlla siste leat hástalusat girjáivuođa dihtii. Skuvla iešálddis lea jo 
kompleaksa ja das leat hástalusat – máŋggakultuvrrat oktavuohta lasiha dáid 
beliid. Vuosttažettiin lea sáhka oarjemáilmmi ja sámi máilmmigovaid earuid 
birra. Sámi áddejumi sáhttá dulkot leat monisttalaš dahje máŋggabealát. 
Máŋggabealátvuohta čujuha holisttalaš áddejupmái. Skuvlakultuvrra oarje­
máilmmi máilmmeáddejupmi fas lea kristtalašvuođa dihtii dualisttalaš. Dát 

čuolmmat čujuhit mielaid dekoloniseren dárbui sámi skuvlla olis. 

Sámi skuvlla oktavuođas lea viidábut maiddái sáhka kultuvrralaš kodaid 
ja oahppankultuvrraid oktiibeaškkeheamis. Lassehástalusa buktá dat, ahte 
váldokultuvrra prinsihpat, árvvut ja navddut leat dávjá konflivttas álgo­
álbmogiid vástideaddji áššiiguin (Kuokkanen 2007: 51). Danne leage 
dehá laš suokkardit, makkár ráhkadusat sáhttet gaskkustit iešguđetgelágan 
oahppankultuvrraid. Gaskkusteaddji ráhkadusat galget dahkat vejolažžan 
gulahallama, kultuvrralaš heiveheami ja konflivtta čoavdima. Gaskkusteapmi 
lea oasis teknihkalaš ja oasis sosiála proseassa. (Nurmi – Kontiainen 1995: 
70.) Gaskkusteapmi dárbbašuvvo, dasgo skuvlla áigetabeallat, fysalaš latnja­
geavaheapmi ja bargovuogit sosialiserejit oahppiid oarjemáilmmi servodaga 
dárbbuid ektui. Dákko bokte sáhka lea das, ahte skuvlla sosialiseren ja 
sámevuođa enkultureren eaba deaivvat. 

Enkulturašuvdna­doaba geavahuvvo dávjá sosialiseren­doahpaga synony­
man. Dat eai goittotge dievaslaččat vástit nubbi nuppi. Go sosialiseren 
deattuha servodaga lahttovuhtii šaddama, enkulturašuvdna bealistis deattu­
ha kultuvrralaš servoža lahttun šaddama ja kultuvrra oahppama. Sosia li­
serenproseassas sosialiserejuvvo servodahkii ja enkulturašuvnnas ohppo­
juvvo ja oamastuvvo kultuvra (Jargon 1994: 52). Sosialiserema ja enkul­
turašuvnna gaskasaš čuolbma lea dat, ahte jus sosialiseren dáhpáhuvvá alm­
má enkulturašuvnna haga, individa sáhttá manahit kultuvrralaš árbevierus. 

Dálá skuvla ja bajásgeassin dábálaččat sosialiserejit servodahkii, vaikke 
ulbmil sámi oahppoplána maŋŋá leage ideologalaš dásis rievdan. Árbevirolaš 
kul tuvrras vánhemiid enkulturašuvnna ulbmilin leamašan sajáidahttit 
mánáid servožii ja oahpahit eallinvuogi (Judén­Tupakka 2003: 315). En­
kultureren namalassii sisttisdoallá dieđuid bajásgeassima ja bearraša árv­
vuin, mat leat seilon kultuvrralaš árbin. Eeva­Liisa Rasmus dutkamuša 
miel de enkulturerema proseassa lea vealtameahttun sámekultuvrii. 
Enkul  turerema bokte sámemánáide ja ­nuoraide šaddá fámolaš sápmelaš 
identitehta, mii eastá assimilerema váldoálbmogii. (Rasmus 2004: 138.) 
Enkul turašuvdna oaivvilda proseassa, mas indiviida oažžu kultuvrralaš 
diehto dási ja láhttenvuogi. Dat ohppojuvvojit eallinagi áigge árgga ja barggu 
olis. (Jargon 1994: 52.)

Enkulturerendoahpagiin sáhttit govvet sámevuhtii šaddama proseassa. 

Enkulturašuvnnas indiviida oahppá jáhkuid, dieđuid ja láhttenvugiid, mat 
dárbbašuvvojit go galgá doaibmat kultuvrra lahttun. Kultuvrra lah tuin 
enkulturašuvdna dáhpáhuvvá mánnávuođas árgga bargguid olis hárje­
hallamiin ja oahpahallamiin. Maŋit vásáhusat eallimis maiddái sisttisdollet 
doaimma, mii doarju enkulturašuvnna. Enkulturašuvdnaproseassa doarju 
individuála iešgova ovdáneami ja identitehta šaddama. (Barfield 1997: 
149–150.) Ovdamearkan sámi máilmmigovva ja skuvlla doaimmat sáhttet 
leat ruossalasvuođas gaskaneaset. Jus mánát galggašedje oahppat sámi 
máilmmigova, galget sii beassat oassálastit doaimmaide, maid vuođđu lea 
sámivuođas. 

Enkultureren ja sosialiseren orrot johtimen sámiid oaidninvuogis ain ieš ­
guhtege guovlluide. Enkulturerema ulbmilin lea gáhttet kultuvrra ja sosiali­
sere ma ulbmilin fas vuogáiduhttit sámiid skuvlla njuolggadusaid bokte 
servo dahkii. Sámiid kultuvra ja máilmmegovva spiehkasit váldoálbmogiid 
kultuvrras ja eallindilis. Nuppe dáfus fas árbevieruid galgá gáhttet, muhto 
nuppe dáfus máiddái servodahkii ferte vuogáiduvvat. Dát lea dilemma, mii 
lea ain juo maiddái pedagogihka diehtaga siste hástalussan (gč. Kivelä – 
Siljander 2008).

Norgga beale oahppoplánas leat čielga nationálalaš ideologiijat gávdnamis 
(gč. Øzerk 1999: 60; 182−190). Nu skuvlla enkulturašuvdnii veadjá báh cit 
unnit rolla. Skuvlla ortnegat leat oktavuođas áigeáddejupmái, báike ádde­
jupmái ja diehtoáddejupmái, mat oarjemáilmmis leat earáláganat go veardida 
daid sámiid áddejupmái. Áigeáddejupmi lea oarjemáilmmi servodagas 
lineára, go fas sámit áddejit áiggi syklalaččat oktavuođas jagiáiggiide 
ja daidda guoskevaš bargguide. Báikeáddejupmi lea skuvlla oktavuođas 
čadnon fysalaččat skuvlii go fas sápmelaš áddejumis deattuhuvvo luonddu 
ja birrasa oktavuohta. Ovdamearkan sámiin lea nana čanastat báikái. 
Báikeáddejupmái laktasa maiddái guovllu ádden ja meahcis dádjadeapmi. 
Diehtoáddejupmi skuvllas lea fas dávjá autoritehta viegas, mii oidno das 
ahte oahpaheaddji lea luohkkálanjas guovddážis ja jienas. Sámivuođas 
diehtu oidnojuvvo oktasažžan ja lea dávjá ráđđádallama boađus. 

Vahkkoplánat

Pulpeahtat

Oahpaheaddji 
guovddážis

Syklalaš
áigeáddejupmi

Lundui čadnon
báikeáddejupmi

Diehtu servodatlaš

Sosialiseren EnkulturerenGaskkusteaddji
ráhkadusat

Govus. Áige-, báike- ja diehtoáddejupmi gaskkusteaddji ráhkadussan sosialiserema ja enkulturerema bokte (Lauhamaa 
2008: 167).

Guovddážis gaskkusteaddji ráhkadusaid málles lea báike­, áige­ ja diehto­
áddejupmi (govus). Dákkár málles galgá leat fárus hermeneuhtalaš riek kis, 
vai bastit váldit holisttalaš jurddašeami vuhtii. Dát govva lea okta unna 
oasáš kompleaksa skuvlaoktavuođas, muhto viidábut sámi skuvlla okta­
vuođas lea sáhka min iežamet sápmelaš vuolggasajiin. Hermeneuhtalaš 
rieggá konnektiivvalašvuohta ferte leat sámeskuvlakonteavsttas fárus gask­
kus teamin árbevirolaš ja modearna áddejumiid oktavuođa. Almmá herme­
neuhtalaš rieggá haga, sámeskuvllaid idelogiija veadjá báhcit guoru sin 
dahje naturalisttalažžan, mii ii leat sámi skuvlla ulbmilin. Herme neuhtalaš 
rieggá vehkiin sáhttit ovttastit sámeskuvlla oktavuhtii vássán­, dálá­ ja 
boahttevuođa jearaldagaid. Sámiide guoski skuvlen galgá čoavdit vássán­
áiggi, dálá áiggi ja boahttevuođa hástalusaid oktiiheiveheami. Jurddašeapmi 
muittuha hermeneuhtalaš rieggá (Gadamer 2004: 29–39) ja Brunera (1963) 
spirálaprinsihpa. 

Loahppasánit

Lean dán čállosis válddahallan sámi oahpahusa áige­, báike­ ja diehto ádde­
jumi. Guovddážis lei smiehttat gaskkustitgo vai vierismahttetgo sámi skuvlla 
rituálat, mat gusket áige­, báike­ ja diehtoáddejupmái. Sámi máilmmigova 
nannen lea hástalussan oahpahusa organiseremis, dasgo skuvllat dávjá 
čuvvot oarjemáilmmi skuvlakultuvrii mihtilmas vugiid. Oarjemáilmmi 

vuoh kin oaivvilduvvojit lohkanortnegat, fysalaš lanjageavaheamit ja bargo­
vuogit, mat cuvkejit ja háddjejit oahppiid sápmelaš máilmmigova dahje 
dahket veadjemeahttumin fievrredit sámi áige­, báike­ ja diehtoáddejumi 
skuvlii. Skuvla berre váldit atnui kultursensitiivavuođa, mii mearkkaša dan 
ahte sámi vuolggasadji, oahppiid duogážat ja báikkálašvuohta váldojuvvojit 
buore but atnui. Skuvla berrege hukset rituálaid main sámevuohta livččii 
eanet guovddážis. Hástalussan oppalaččat lea, mo sámi skuvlakultuvrra 
rievda dišgoahtit organisašuvdnateorehtalaš ja máŋggakultuvrrat doaibman­
rám maid oktavuođas. 

Sáhka lea das, makkár disipliinnaid oarjemáilmmi skuvlakultuvrra áddejumit 
huksejit ja manne. Rituálaid doahpaga vehkiin sáhttá čalmmustahttit makkár 
hástalusaid kultuvrralaš deaivvadeamit buktet sámi oahpahussii. Skuvlla 
vuolggasaji Sámis sáhttá dulkot gáržin ii dušše sámi dilálašvuođa dihtii, 
muhto maiddái boaresáigásažžan skuvlakultuvrra iežas hástalusaid dihtii. 
Skuvla kultuvrra čuolbman lea boares organisašuvdnakultuvrra noađđi. 
Sajái duvvan organisašuvnnaid hástalussan lea, ahte dat eai šat doaimmage 
nu bures organisašuvdnakultuvrra iešvuođaid dihtii eaige danne leat ođas­
teaddjit. Go ođđa organisašuvdnakultuvra riegáda, de dat ohcagoahtá iežas 
doai bmanrámmaid. Skuvla fas, mii lea organisašuvdnan boaris, ii šat ohcal 
ođđa doaibmanvugiid muhto baicce geahččala seailluhit boares vugiid. 
Aid do dán dihtii skuvlakultuvrra rievdadusat leat njoazit ja gággagat. 

Sámi bajásgeassima ja sámivuođa jurdagiid sajáidahttin lea guovddáš jearal­
dat mikrodási sámi skuvlii – geavatlaš oahpahusa organiseremii. Oahppiid 
ber rešii sosialiseret dahjege nugo lean čuoččuhan, enkultureret iežaset kul­
tuvrii, eaige enkultureren ja sosialiseren oččošedje leat ruossalasvuođas 
nugo dál orru leamen dilli eanaš skuvllain. Sivva ii leat goittotge oahpa­
head djiid, muhto sivat baicce gávdnojit skuvllas ilbmanupmin ja válde­
oktavuođain, mat gusket sámiide ja skuvlengažaldagaide. Dieno dálá 
geavadagat vierismahttet sámi oahppiid sámi máilmmigovas. Skuvla kul­
tuvr ra ulbmilin lea joatkit mielaid čiegus koloniserema, go dat organisere 
oahpa husa fábritservodahkii heivvolaš áige­, báike­ ja diehtoáddejumi 
bokte. Danne čuoččuhan, lea dárbu earuhit sosialiserema ja enkulturašuvnna 
doahpa giid, vai earuhit nyánsaerohusa mii daid gaskkas lea. Nyánsalaččat 
dáid doahpagiid erohusa suokkardallama boađus lea, ahte sámivuohta galg­
ga šii sámiid skuvlemis guovddážis iige váldokultuvra. 

Sámi skuvllat ja oahpaheaddjit dahket iešguhtege guovllus mearkkašahtti ja 
dehá laš barggu. Livččii sávahahtti, ahte diet bargu nannejuvvošii buoremus 
lági mielde. Oahpaheaddjit dárbbašit deaivvadanbáikkiid ja doarjaga, vai 
bastet lágidit ain buorebut kultursensitiivvalaš oahpahusa. Seammás dat 
máksá, ahte sámi oahpahus berrešii leat friddja stáhta vuogádagain, vai 
dat sáhttá ovdánit iežas eavttuid mielde. Sámiid guhkkelii ollen iešstivren 
lea okta vuohki, mii sáhtášii buktit buorádusaid. Namalassii dalle sámi 
skuvlejumi sáhtášii organiseret ođđa láhkai riikkaid rájáin beroškeahttá. 

Strengthening Sami Foundations in Instruction

The implementation of a Sami curriculum is challenging in schools that 
are located in the Sami region of Norway. Socialisation, or the way schools 
adapt students to society, and enculturation, or the role that Sami culture 
plays in schools, conflict with each other. For this reason, schools need 
more intermediary factors that would narrow the differences between the 
mainstream culture and Sami culture. According to the results, the Sami 
schools that participated in the study do not make sufficient use of various 
traditional or alternative teaching techniques and practices for organising 
teaching that has a link to Sami culture. For instance, local people, nature 
and flexible timetables played only a limited role in teaching practices. In 
this article, the rituals of the Sami school are further examined. Timetables, 
classrooms as physical environment and teacher behaviours are understood 
as rituals. Sami schools should rethink these rituals when considering its 
shape and function. 

Pigga Lauhamaa
Sámi allaskuvla
pigga.lauhamaa@samiskhs.no

Juoiggus uksan sámi njálmmálaš girjjálašvuhtii 
– bálggis gillii, identitehtii ja iešárvui

VUOKKO HIRVONEN

Láidehus

Lohken dá gieskat Tribal College Journal váldodoaimmaheaddji Tina 
Deschenie essea, mii guorahalai su muittuid ja vásáhusaid girjjálašvuođa 
oahppa mis ja oahpahusas. Son muittašii mainna lágiin su áhčči lávii muitalit 
sid jiide mánáide muitalusaid Coyote birra dinegillii. Son oahpai ruovttu­
birrasis njálmmálaš, árbevirolaš, dineálbmoga muitalusaid ja lávla giid, 
nuppe dáfus olles skuvlaáigge son ii beassan dáid gullat dahje oahppat, iige 
oahpahuvvon mihkkige sin čállon girjjálašvuođa birra. Girjjá laš muitalusat 
ledje amerihkálaš dahje eurohpalaš dovddus mánáid­ ja nuoraidgirjjit, ja 
nu gohčoduvvon klassihkalaš girjjit, maid sii lohke skuvllas. Easka dalle, 
go son studerešgođii eamiálbmoga alit oahppoásahusas, de son beasai 
oahpás muvvat eamiálbmogiid iežaset árbevirolaš muitalusaide ja girječálliid 
dujiide. (Deschenie 2007: 19.)

Sullasaš vásáhusat leat oahppásat maiddái sámiid gaskkas, ja máŋggat 
girje čállit leat čállán mainna lágiin skuvla lea dahkan duššin dahje oaidne­
meahttumin sámi njálmmálaš árbevieru. Maiddái iežan duogáš sámi girjjá­
lašvuođas lei oalle njárbat, go lohkagohten sámegiela 1980­logus uni ver­
si tehtas. Easka dalle oahpásmuvven sámi girjjálašvuhtii muhtun muddui, 
muhto váldoberoštupmi morránii dalle, go studerešgohten girjjálašvuođa 
sier ra fágan ja mearridin čállit masterbarggu sámegielat girjjálašvuođas. 

Válljejuvvojin sámi girjjálašvuođa stipendiáhttan jagi 1990 ja jagi maŋŋá 
lektora virgái sámiid iežaset alit oahppoásahussii Sámi allaskuvlii, ja lean 
beas san hukset fága álggu rájes. Maŋimuš guoktelogi jagi go lean oahpahan 
sámi čállon ja njálmmálaš girjjálašvuođa universitehtadásis, lean vásihan 
man dehálaš olbmo identitehta ja máilmmigova huksemis lea dovdat iežas 

girjjá lašvuođa ja kultuvrra ja oahppat daid birra. Girjjálašvuođa vehkiin lea 
vejolaš konstrueret ođđa eamiálbmotidentitehta ja iešdovddu akademiijas.

Girjjálašvuođa dutkamis leat maŋŋekolonialisttalaš teoriijat ožžon stuorra 
beroš tumi maiddái eamiálbmotmáilmmis, dasgo dat suokkardit mainna 
lágiin koloniserejuvvon guovlluid girječállit cuvkejit iežaset teavsttain daid 
hierarkiijaid, maid eurohpalaš jurddašeapmi ja válddigeavaheapmi dáin 
riikkain lea dagahan. (gč. Ashcroft – Griffiths – Tiffin 1994 (1989)). Go dál 
suokkardan daid dieđuid, maid lean čohkken girjjálašvuođa oahpaheaddjin, 
de guorahalan sámi girjjálašvuođa oahpahusa dekoloniserenproseassan, 
mii lea veahkehan studeanttaid áddet buorebut iežaset duogáža, historjjá ja 
kultuvrra, buoridit kolonialismma dagahan čiekŋalis kultuvrralaš háviid ja 
seammás nannet iešdovddu. Proseassa čilgemis geavahan veahkkin Lakota 
indiánaid dálkkodanrieggá, Medicine Wheel, ja dan bargoreaidduid nu mo 
Mi’kmaq indiánadutki Marie Battiste (2000) daid čilge. Rieggáin sáhttit 
kártet ja analyseret kolonialismma váikkuhusaid ja gávdnat ođđa vugiid, 
maiguin lahkonit iežamet dárbbuin čuožžileaddji dutkangažaldagaide ja 
čoavdit daid min iežamet vuolggasajiin.

Battiste mielde dálkkodanrieggás leat njeallje uvssa: oarjeuksa, davveuksa, 
nuortauksa ja máttauksa. Oarjeuvssa rabadettiin mii njuiket čakčailbmái ja 
kártet kolonialismma máŋggalágan ámadajuid, geavadiid ja váikkuhusaid ja 
mo dat lea hálddašan olbmuid diliid. Davveuksa lea dálvvi ruoktu, muhto 
datte ge nieguid, doaivagiid ja diagnosa almmiguovlu. Davvi lea guovlu, gos 
kolo nialismma diagnosa golgá, ja mainna beassat suokkardit kolonialismma 
daga han váivviid, ja makkár váikkuhusat das leamašan olles servodahkii. 
Nuortauksa lea čuvgehusa, čuovgga uksa, dasgo dat lea giđa symbola. Dat 
hástala min gávdnat ođđalágan čovdosiid ja ovdánahttit doaimmaid, mat 
dikšot, nanosmuhttet ja máhcahit kollektiivvalaš áddejumiid, mo ovddi­
dit eamiálbmogiid oktasaš rahčamušaid. Nuortauksa buorida min kollek­
tiivvalaš identitehta, servodagaid ja dan vuoiŋŋa mii guoddá min. (Battiste 
2000: xxii–xxx.)

Máttauksa, čállá Battiste, lea geasi uksa, mii rahpá geainnu ođđalágan 
oainnuide ja álbmogiid gaskasaš dásseárvui. Guovddážin dáin doaimmain 
šaddet min iežamet árbevierut, mat várjalit ja guddet min. Go mii váldit daid 
atnui, de daid vehkiin mii bastit bálvalit iežamet servodagaid, skuvlejumi ja 
hálddašeami ja dienu sáhttit váldit atnui eamiálbmoga dieđuid, vuogádagaid 

ja daid heivehusaid. Visot dat šaddet boahttevaš buolvvaide ávkin, buoridit 
min eallima ja boahttevuođa. (Battiste 2000: xxii–xxx.)

Dálkkodanrieggáin čilgen daid bargovugiid, maid leat geavahan sihke 
njálmmálaš ja čálalaš girjjálašvuođa oahpahusas ja analyseren dan proseassa, 
mii studeanttaid ja maiddái iežan guovdu lea dáhpáhuvvan oahpahusa čađa­
hettiin. Vaikke in leatge geavahan dákkár analyhtalaš vuogi oahpahusas 
diehto mielalaččat, de dál go dan dagan, oainnán ovttaláganvuođaid oahpa­
husa ja dálkkodanrieggá gaskkas. Dát čálus vuodjuge dasa, mainna lágiin 
sáhttit geavahit njálmmálaš eamiálbmotgirjjálašvuođa giela oahppamis, 
iešdovddu nannemis ja positiivvalaš identitehta huksemis. Guorahalan eren­
oamážit dan oahppanproseassa, mii lea dáhpáhuvvan dán oahpu ja dasa 
guoski dutkanbarggu áigge ja daid váikkuhusaid studeanttaide.

Sámi girjjálašvuohta govda doaban

Sámi allaskuvlla vuođđudeami rájes studeanttat leat sáhttán lohkat sámegiela 
ja sámi girjjálašvuođa iehčanas fágan ja jagi 2009 rájes gitta mastergráda 
dássái. Álggu rájes sámi girjjálašvuođa oahpahusa vuolggasadjin leamašan 
oahpás muvvat sámi njálmmálaš árbevieruide ja sámiid čállin girjjálašvuhtii.

Čáledettiin váldofágabarggu Gumppe luođis Áillohažžii. Luođi šládja teoreh-
ta laš guorahallan ja Valkeapää divttat njálmmálaš tradišuvnna joatkin 
(1991) oahpásmuvven Amerihká indiánadutkiid čállin artihkkaliidda, mat 
guorahalle árbevirolaš máidnasiid ja muitalusaid oahpaheami girjjá laš­
vuohtan ja daid ollislaš mávssolašvuođa eamiálbmotkultuvrii (omd. Allen 
1986). Nuba lei oalle čielggas oahppoplána hábmedettiin, ahte sámi njálm­
málaš árbevieruid oahpaheamis berrii leat guovddáš sadji ja sámi girjjá laš­
vuohta berre áddejuvvot govda doaban. Ráhkadin dalá sámegiela ja sámi 
girjjálašvuođa vuođđokursii guovtteoasat sisdoalu, main nuppis guorahallo 
sámi njálmmálaš árbevierru ja nuppis čállon girjjálašvuohta. 

Sámi njálmmálaš árbevierru ­ovttadaga oahpposisdoalu ulbmilin lea oahpás­
muvvat iešguđetlágan njálmmálaš árbevierrošlájaide, daid iešvuođaide, 
báikkálaš árbevieruide ja oahppat dovdat guovdileamos árbevierrogálduid 
ja ­čoakkáldagaid. Gitta álggu rájes njálmmálaš árbevierroohppui lea gullan 
maiddái čađahit muhtun unna dutkamušaža. Studeanta galgá ieš válljet dahje 

hábmet dutkanfáttá ja jearahallat muhtun árbediehttiid, čohkket dieđuid 
ja čállit jearahallama bohtosiin dutkanraportta. Dán olis maŋimuš jagiid 
áigge studeanttat leat ožžon bargun guorahallat iežaset soga dahje guovllu 
luđiid. Dákkár dutkanbargu leamašan hásttuheaddji ja mávssolaš eanaš 
stu deanttaide. Dutkan čatná studeantta iežas báikegotti, soga ja servodaga 
historjái, lokte oidnosii ja atná árvvus sámi máhtu ja dieđu, man servodaga 
vuorrasut lahtut hálddašit ja dienu doalvu Sámi allaskuvlla studeanttaid 
dábálaš olbmuid lusa. 

Oarjeuksa – juoigama giddanan uvssaid leahkkun

Juoigan lea okta dain oinnoleamos ja dovdoseamos sámi kultuvrra iešvuođain. 
Dat lea sámiid njálmmálaš poesiija. Gitta maŋimuš logijagiide juoigan 
leama šan máŋgga guovllus sámi kultuvrra ja identitehta dulbmojuvvon oassi. 
Nuppe dáfus oktan guovddáš fáddán dán oahppoollisvuođas leamašange 
sámi juoiganárbevieru kultuvrralaš, servodatlaš ja vuoiŋŋalaš mearkkašumi 
guora hallan. Dán oahpus studeanttat eai oahpa juoigat, muhto ohppet baicce 
juoigama birra. Oahpu álggus meroštallojuvvo juoigan, dasa guoski doah­
pagat ja studeanttat ožžot oppalaš gova juoigandutkamis ja das, mainna 
lágiin sámiid luohtediehtu ja ­máhttu lea áiggiid čađa sirdašuvvan buolvvas 
nubbái, čohkkejuvvon ja vurkejuvvon. Go njálmmálaš árbevierut leat 
meroš tallon girjjálašvuohtan, de guorahallat ja analyseret juoiganteavsttaid 
maiddái girjjálašvuođa dutkama reaidduiguin ja kultuvrralaš dieđuiguin. 

Garra dáruiduhttima ja kolonialisttalaš politihka geažil juoigan lea máŋgga 
Sámi guovllus jávkan. Sivvan leat čuđiid jagiid bistán juoigangildosat ja 
ráŋggáštusat, mat leat bastán jávistit luohtemáhtu máŋgga guovllus. Juoigan­
gildosat leat oassin sámi jorgalahttimis kristtalašvuhtii, go dát doaimmat 
nanusmuvve Davviriikkain 1600­logus. Ovdamearkan Danmárku­Norgga 
gonagas Christian IV sáddii jagi 1609 reivve Várggáid gonagaslaš eiseváldái 
mas mearridii, ahte son guhte gávnnahalai hárjeheamis noaidevuođa, galggai 
goddot. Vaikko mearrádus heaittihuvvui čuovvovaš čuohtelogu álggus, de 
dattege oaččui ráŋggáštit, juos gávnnahalle juoigamis dahje meavrresgári 
geavaheames. (Graff 2004: 33– 34.) Sullasaš mearrádus noaidevuođas addui 
Ruoŧŧa­Suomas duoid áiggiid ja dát gielddus lei fámus gitta 1779 rádjái, 
goas láhka jápminduomus easka gomihuvvui (Kähkönen 1988: 5).

Muhtun historihkkárat leat dulkon, ahte vaikko dát mearrádusat ledje 
vuostta  žettiin oaivvilduvvon noaidevuođa vuostá, de dat geavatlaččat 
meark  kašedje seammás juoigama gieldima, dasgo juoigan gulai oassin 
noaid  di bálvalanmeanuide. Eaige dat njuolggadusat báhcán beare guoros 
sátnin – 1600­logus sihke Danmárku­Norggas ja Ruoŧŧa­Suomas eiseválddit 
dubme  jedje sámi noiddiid jápmimii (Aikio 1992: 177, 191).

Doaladumit álbmotárbevieruide ledje Davviriikkain duoid áiggiid oppa lač­
čat guovtteláganat: nuppe vuoru eiseválddit háliidedje dieđuid daid birra, 
nuppe vuoro fas sii háliidedje ráŋggáštit álbmoga dáin máhtuin. Suopmelaš 
historihk kár Annamari Sarajas čálláge, ahte erenoamážit báhpat šadde 
oaive jorgásii, go bismmat ávžžuhedje sin čoaggit dieđuid boares diiddain ja 
árbe vieruin ja fas nuppes sii šadde duođaštit dikkiin dáid seamma olbmuid 
vuostá, geain sii ledje ožžon dieđuid. Maiddái álbmoga gaskkas dákkár 
guvt tiin njuokčamiin hállan, diggeduomut ja daiguin baldin, dagahii ahte 
olbmot ledje várrugasat eaige mielas muitalan šat daid birra. (Sarajas 1956: 
41, 70.) Jápminduomuin ja juoigangildosiin beroškeahttá, de luođit goit ain 
elle ja máŋga báhpa čálle daid birra duoid áiggiid (omd. Högström 1747, 
Leem 1767).

Go sámi servodat lei aiddo luovvanan jápminduomu nođiin, ja mišuneren­
doaim  mat geahppánedje 1800­logu álgogeahčen, de bohte ođđa osku rávn­
njit, mat čurvo buorádusa sámi álbmogii. Lars Levi Læstadius ja su sártniin 
álgán leastadianisma oaččui nana coavcci sámiid gaskkas. Læstadianisma 
árvvoštalai juoigama dološ oskui gullevažžan ja dubmii dan suddun ja 
juoigalas olbmuid suttolažžan.

Kristtalašvuohta ii bastán okto dahkat duššin sámi kultuvrra ja vuoiŋŋa laš­
vuođa, muhto dat oaččui doarjaga 1800­logu beallemuttus Eurohpás Davvi­
riikkaide leavvan nationálaideologiijas, man guovddáš čuorvvasin lei «okta 
álbmot, okta giella, okta stáhta». Duogážis lei ovttastahttinideologiija mii 
daga hii, ahte váldeálbmoga kultuvra ja giella ožžo coavcci ja unnitloguid 
dárbbut vajálduhttojuvvojedje dahje gehččojuvvojedje váralažžan dákkár 
áigumušaid oktavuođas. Ciekkai maiddái oaidnu, ahte unnit álbmogiid, 
nu mo sápmelaččaid ja sin gielalaš ja kultuvrralaš dárbbuid sáhtii guođđit 
válddekeahttá vuhtii servodatovdáneamis. (Aikio­Puoskari 2002: 94–95.)

Buoremusat dát vuhttui skuvlalágádusas, gos sámegiela ja ­gielat oahpa hus 

leamašan guhká vártnuhis dilis. Vaikke sámit leat dáid guovlluid eami ál­
bmot, de sámit ja sin kultuvra eai leat jur váldon vuhtii riikkadási oahppo­
plánain ja ­girjjiin dahje oahpahusas. Nuba davviriikkalaš skuvlasystema 
lea nannosit huksen badjel čuođi jagi gova homogenalaš našuvnnas muital­
keaht tá kultuvrralaš ja gielalaš pluralismmas, mii gávdno daid našunála 
stáh taid siskkobealde. Seammás dát oahppa lea váikkuhan ii beare válde ál­
bmoga oainnuide, muhto maiddái sápmelaččaide alddiset. Skuvllas leama­
šan váikkuheaddjin kolonialisttalaš, eurosentralaš ja universalismii vuođđu­
deaddji jurddašeapmi, man mielde oarjeriikkaid árvvut, dábit ja osku leat alit 
dásis go eamiálbmogiid dahje eará amas guovlluid álbmo giid. Skuvla lea 
oahpahan máŋggaid sámi sohkabuolvvaid hilgut ja badjel geahččat iežaset 
giela ja kultuvrra (vrd. Smith 1999: 64). Oktan kolonia lism ma vuohkin 
leage amasmahttin iežas kultuvrras. Vaikko vel eat leatge mas sán giela 
dahje loahpan identitehtas, de máŋgasat mis eat dovdda iežamet kultuvrralaš 
árvvuid ja dábiid, eatge máhte daid šat sirdit ođđa buolvvaide. 

Juoigangildosat dahje ­dubmemat leat váikkuhan sihke ovttaskas olbmuide 
ja skuvllaid oahpahussii. Vel nu maŋŋit go 1954 Guovdageainnu skuvlastivra 
mearridii, ahte skuvllas ii ožžon juoigat. Virggálaččat luohti šattai Norggas 
dohká laš skuvlafágan 1987 ođđa oahppoplána vuođul, muhto easka 1993 
Guovda geainnu ovdagoddi mearridii, ahte luohti galgá oahpahuvvot ja gullot 
mánáidgárddiin ja skuvllain. (Graff 1998 (1993): 398.) Nuba sáhttá dadjat 
ahte skuvla lea guhká doaibman guovddáš dáruiduhttininstrumeantan ja 
iežas álbmoga kultuvrra uhcášeaddjin. Dat ovdáneapmi dásseárvosat guvlui, 
mii lea dáhpáhuvvan sámi servodagas maŋimuš 40 jagi áigge, ii leat dattege 
bastán duššindahkat guhká joatkašuvvan systemáhtalaš dárui duht tima
 
Go sámiin lea dákkár historjjálaš noađđi ja jávohisvuođa vuolggasadji iežas 
kultuvrra hárrái, de ii leat imaš ahte go studeanttat leat ráhkkanišgoahtán 
dut kan mátkái, de muhtumat sis leat formuleren barggu váttisvuođa dánu: 
«Mu sogas dahje mu guovllus eai gávdno šat luođit. Maid mun sáhtán 
bargat?» Studeanta lea heađástuvvan ja ballá, ahte son ii bastte čađahit 
addo juvvon barggu. Mo dalle veahkehit su?

Gávdnat sániid ja doahpagiid giddanan uvssaide – leahkastit davveuvssa

Go oarjeuksa lea gidden uvssaid, de davveuksa fas leahkku geainnu ohcat 
vástádusaid gildosiidda. Mii lea dasto dáhpáhuvvan, go studeanta ii leat 
oahpás muvvan ovdal iežas kultuvrii ja ballá eahpelihkostuvvamis barggu 
bargga dettiin? Marie Battiste (1999 (1986)) meroštallá dákkár dáhpáhusaid 
kogni tiivvalaš assimilašuvnna boađusin, mii máksá manipulerema, mas 
earáid álbmogiid diehtosystemat olgguštuvvojit ja uhcášuvvojit iežas 
diehtoortnegiid bálddas. Dákkár vugiiguin lea skuvlavuogádat doaibman 
ovda mearkan Sámis, go lea huksen iežas diehtosystemaid, epistemologiijaid 
beare ovtta vuogádaga ala, ja guođđán sámiid vuolggasajiid olggobeallái.

Buorrin ovdamearkan lea juoigan, man epistemologalaš vuolggasadjin lea 
guovtte guvllotvuohta, mii guoská oažžumii ja addimii, láhjái. Juoigama 
guorahalli gálduin boahtá ovdan, ahte juoigan lea láhji, maid olmmoš sáhttá 
oažžut gufihttariin dahje eará luonddu vuoiŋŋain, muhto dábáleamos vuohki 
lea oahppat dan iežas vánhemiin ja fulkkiin. Máŋgga sámeguovllus lea 
árbevierrun, ahte ieš ii galgga bidjat alccesis luođi, muhto dan ferte oažžut 
geas nu skeaŋkan. Skeaŋkka oažžu fas bealistis sáhttá juoigat eará olbmo, 
eatnamiid, elliid dahje dovdduid. Nu mo Rauna Kuokkanen čilge láhji 
logihka, de lea sáhka máŋgga eamiálbmogiidda mihtilmas jurddašanvuogis, 
mii vuođđuda eatnama ja dan attáldagaid guovtteguvllotvuođa prinsihppii. 
Dábálaš gielas dát albmana ja áddejuvvo ruovttoluotta addimin dahjege 
máhca heapmin. Go addit ruovttoluotta, de doalahit dássedeattus sihke olm­
mošlaš gaskavuođaid ja olbmo gaskavuođaid sosiokosmosiin. (Kuokkanen 
2007: 145; gč. maid Kuokkanen 2005.)

Sámiid eallinfilosofiija, máilmmioaidnu, vuođđuda maiddái dasa, ahte olm­
moš ii leat luonddu bajábealde, muhto baicce seammaárvosaš oassin eará 
sivdná dusaiguin. Dákkár áddejumi sáhttá gohčodit ekologalaš vuoiŋŋa­
laš vuohtan, nu mo Cajete meroštallá eamiálbmoga áddejumi artihkkalis, 
mii guorahallá eamiálbmotdieđu vuolggasaji (Cajete 2000). Nuba luonddu 
vuostá ii sáhte láhttet mo ihkenassii, dan baicce ferte váldit vuhtii vai 
doaim mat lihkostuvašedje. Olmmoš ferte dovdat iežas birrasa, eallit dainna 
soaba laččat, guldalit dan ja láhttet bures dan vuostá. Dát oaidnu boahtá 
ovdan ee. Johan Turi girjjis Muitalus sámiid birra (1987 (1910)), go son 
čilge, mainna lágiin sámit láhttejedje, dalle go lahkonedje giđđagease iežaset 
guođo hanguovlluide. Maiddái guovtteguvllotvuohta ja áddejupmi, ahte 

eatnama ja dan attáldagaid ferte aktiivvalaččat rámiidit, giitit ja fuomášuhttit 
(Kuokkanen 2007: 145) iktá čielgasit čuovvovaš luođis, mas juigojuvvojit 
báikkit ja guovllut:

eatnehiid ja čáppa rássevákkážiid, miesi eatni,

voja voja nana nana

bures, bures, dál eatnehat, nana nana voja voja,

voja voja voja nana nana

lehket dál eatnehat fas mu ustibat, voja voja nana nana,

eatnehat, guohtte[hehke]t dál dearvan mu bohccuid,

nana nana voja voja

ja de dal:

čáppa duovdagaččat, voja voja nana nana

leat nu čábbát ahte čuovggade. (Turi 1987 (1910): 77.)

Luođis čuovgá olbmo nana dovdočanus lundui: luondu lea eallima, miesi ja 
olles ealu eadni. Eana ovttas rássevákkážiiguin vuigŋet olbmo, eatni, láh­
kái, ja bohccot ožžot máná hámi. Juoigi hálahallá luonddu dego divššára, 
geasa son lea guođđimin mánáidis dikšui. Juoigi uhcáhastá, rámiida ja 
mái dnu eatnama dajahusaidisguin ja juoigan lea rituála, mii doaibmá 
geas se orohahkii joavdamaseremoniijan. Olmmoš atná luonddu dásse­
árvo sažžan, seamma eallin ja diđolaš elemeantan go olbmuidge. Sámiin 
máilm miviidodat ii leamaš juhkkojuvvon lunddolažžii ja eahpelunddolažžii, 
muh to juohke ealli, šaddu ja iđa leamaš oassi ealli oppalašvuođas, ja juohke 
oassi leamaš gaskavuođas guhtet guoibmásis. Dánu giellageavaheapmi 
luđiin ii leat dušše lyralaš iešvuohta, muhto maiddái máilmmioainnu boađus, 
juohke beaivválaš duođalašvuohta. (Hirvonen 1991: 56–57.)

Go miššunearat ja báhpat dubmejedje ja gilde juoigama, de seammás sii 
dahke duššin guovddáš oasi sámiid máilmmioainnus ja geahččaledje bot­
ket tradišuvnna, mii lei eallán duháhiid jagiid. Seammás sii dahke duššin 
mávs solaš ontologalaš oasi sámi kultuvrras. Loahpas maiddái sámit ieža 
álge dulkot juoigama suddun ja duššin. Gildosiiguin olbmot leat jávohuhtton 
ja jávohuvvan sin iežaset kultuvrras, go sis lea caggojuvvon vuoigatvuohta 
buktit ovdan čiekŋaleamos dovdduid iežaset eatnigillii árbevirolaš, kul­
tuvrralaš vugiiguin.

Juoigan leamašan maiddái guovddáš identitehta čuoldda, mainna sámit 
leat čájehan earu eará álbmogiidda ja dahkan dan earu oinnolažžan. Juoi­
ga mii gullá nana sosiála­kollektiivvalaš čanus, mii ovttastahttá sogaid 
ja báikegotti olbmuid ja nie nanne oktiigullevašvuođa sámiid gaskkas. 
Juoigama pentatonalaš šuokŋa, spiehkkaseapmi oarjemáilmmi musihka 
hámiin ja juoigamis geavahuvvon sámegiella, leat bealisteaset dagahan 
dan amasin váldokultuvrra ovddasteaddjiide (gč. omd. Acerbi 1802). Dán 
musihkalaš erohusa vuođul sihke girku ovddasteaddjit ja máŋggat dut­
kit leat meroštallan juoigama «biro giellan» ja vuolleárvosažžan. Dánu 
dát meroštallamat leat huksen árvohierarkiijaid ja dikotomiijaid, mas 
sámekultuvra lea badjelgehččojuvvon ja fasttášuvvon. Maoradutki Linda 
Tuhiwai Smith cealkáge, ahte dutkan lea koloniserenproseassa guovddáš 
bealli, dasgo dat vuoigada dieđu meroštallama (1999: 173). Dát cealkka 
doai bmá maiddái nuppe gežiid, dalle go sámit ieža besset dutkat ja sáhttet 
bur git ovddeš dutkamiid boasttuvuođaid ja seammás hukset ođđalágan 
dieđuid iežaset vuolggasajis ja ovdanbuktit dáid dieđuid váldoálbmogiidda. 
Dienu sámit sáhttet jorahit marginála guovddážii ja čalmmustahttit iežaset 
oainnuid ja kritiseret hegemonalaš kulturguovddážiid ideologiijaid (vrd. 
Salazar 1991: 102).

Čuovgga uksa: Dovddiidit iežas soga juoiganhistorjjáin ja gávdnat ođđa árvvu

Nuortauksa lea čuvgehusa, čuovgga uksa, dasgo dat lea giđa symbola ja ođđa 
ealli ma álgu. Muittu uksa lea dollojuvvon máŋgga sajis gitta, mii guoská 
juoigamii. Juoigamii guoski gildosat váikkuhit ain otná beaivvege olbmuid 
mielas. Dán seamma leat vásihan studeanttat iežaset dutkanmátkkiin ja 
maiddái dan, mo lea vejolaš rahpat lássejuvvon uvssaid. 

Studeanttaid dutkanmátkkiin lea geavvan soames háviid nu, ahte vánhemat 
leat biehttalan dovddasteamis, ahte sii máhttet juoigat. Maŋŋá sii dattege 
gávnnahallet, go sin fuolkkit dahje oahppásat muitet sin luđiid dahje 
máinnašit sin leamaš čeahpes juoigit nuorravuođas. Dákkár dieđut dagahit 
studeanttain ruossalasvuođa ja boktet gažaldagaid: manne vánhemat eai 
hálit muitalit iežaset juoiganmáhtu birra? Dustetgo sii oppa ságastitge 
ván he miiguin dáid ođđa dieđuid vuođul, ja háliiditgo vánhemat leahkkut 
suollemasvuođa uvssa? Dákkár muitalusain lea eanaš háviid lihkolaš 
loahppa: dát unna dutkamuš lea veahkehan studeanttaid vánhemiid ja 

eará fulkkiid hállat soga luđiid ja juoiganmáhtu birra ja movttiidan sin 
fas juoigat. Ja seammás studeanttat leat vásihan stuorra ilu, go gávdnetge 
sogaset luđiid.

Dehálaš lea fuomášuhttit, ahte eai buohkat leat massán juoiganárbbi dahje 
luohtebidjanmáhtu, ja ahte luohti lea gullošgoahtán fas almmolaš báikkiin. 
Dán guoktelogi jagi oahpahanvásáhusa vuođul čájehuvvo, ahte buoremusat 
luđiid ja oppalohkái njálmmálaš árbevieru máhttet nuorat, geat lea šaddan 
Guovdageainnu dahje Kárášjoga guovlluin. Guovdageainnu olis dát 
fuomášupmi lea ovttaláhkai imaš go diehtá, ahte Guovdageainnu skuvllain 
lei juoigangielddus vel 1990­logu álggus. Nuppe dáfus nana juoigankultuvrra 
dán guovllus lea čilgemis ovdamearkan dienu, ahte Guovdageainnus 
boazodoallu lea nannosit oidnosis servodaga sierra doaimmain, ja mánát 
leat mielde siiddastallamiin dadjat juo riegádeamis rájes. Badjebirrasiin 
olbmot leat juoigan guođohettiin, boraspiriid balddedettiin, jođedettiin ja 
muittašettiin nuppiid olbmuid. Juoigan lea dehálaš dán guovllu olbmuide, 
ja dat albmana konkrehtalaččat nie, ahte juo unna mánná oažžu dovnna, 
mii rievdá nuorra olbmo ja loahpas rávesolbmo luohtin. Biras atná luođi 
stuorra árvvus, dehálaš kultuvrralaš symbolan, soga mearkan ja olbmo 
nubbin namman.

Luohti lea okta dain stuorámus láhjiin, skeaŋkkain, maid nubbi olmmoš 
sáhttá addit nubbái. Dat lea mearka das, ahte lagaš fuolki, leš dat ovda mear­
kan eadni, áhčči, oabbá dahje áddjá, guhte lea juoigan du, atná du ráh ki sin 
ja stuorra árvvus. Son guhte juigojuvvo ráhkesvuođas čadno stuorát servo­
dahkii, sohkabuolvvaid ráidui ja dienu son lea ožžon ođđa identitehta ja 
ođđa nama. Muhtun studeanttat muitalit, ahte sii leat ožžon juo unnoražžan 
dovn na, máná luođi, dábálaččat eatnis dahje áhčis. Stuorodettiin sidjiide 
biddjo ođđa luohti, mas dávjá seailu dovnna váimmus. Skeaŋkka oažžu jorrá 
ieš maiddái skeŋkejeaddjin, dalle go studeanttat muitalit, mainna lágiin sii 
ieža leat juoigan mánáideaset. Dás ollašuvvá láhji addima filosofiija, mas 
ovttaskas olbmo iežas buorre vásáhus jorrá dárbun juohkit dan earáiguin 
(gč. Kuokkanen 2007: 147).

Luohtái čatnasa nannosit eamiálbmogiid láhji logihkka ja dainna leat čilge­
mis, manne dát studeanttaid dutkanbargu lea boktán máŋggalágan ruossalas 
dovdduid ilus gitta beanta vaššái. Moanat studeanttat leat dovddastan, go 
leat guorahallan dutkanmátkki bohtosiid ja gullan earáid luohtečatnosiid 

birra, ahte sii dovdet gáđašvuođa das, ahte sis alddiset ii leat luohti dahje, 
ahte dovdet iežaset vuoiŋŋalaččat geafibun, go eai leat oahppan juoigat. 
Dán sáhttá dulkot nu, ahte sii eai leat beassan oasálažžan láhji addi ma 
ja máhcaheami filosofiijas ja dasa guoski konkrehtalaš vásáhusain, mii 
guoská juoigamii ja luohtái. Muhtumat fas amašit ieš juoigama, dasgo sii 
eai leat oahpásmuvvan dasa mánnávuođas dahje skuvlla váccedettiin. Sin 
bealljái luohti ii oro čuodjamin čáppisin. Dás lea duogážis amasmuvvan 
iežas kultuvrras, mii lea koloniserema boađus.

Máttauksa – luođi boahtteáigi

Máttauksa lea geasi uksa, mii rahpá uvssa ođđalágan oainnuide ja álbmo­
giid gaskasaš dásseárvui. Dutkanmátkkiin studeanttat leat vuolgán iežaset 
ruovttuguovlluide čohkket dieđuid sogaset dahje guovllu luđiin. Eatnašat leat 
máhccan dán mátkkis ilus ja dievva somás, sivvui čuohcci muitalusaiguin. 
Dáin mátkkiin máŋgasiidda lea rahpasan ođđa máilbmi, juoigama rikkis 
gáldu, mas lea vejolaš goaivut almma dárbbaškeahttá ballat dan goikamis.

Go studeanttat máhccet dutkanmátkkis, de mii čoahkkanat luohkkálatnjii 
ja juohke studeanta muitala olles jovkui dutkanbohtosiiddis. Oahpahan­ ja 
oahppan vuohki lea kollektiivvalaš ja olles joavku sagastallá, ja dienu juohke 
ovttaskas studeanta lea huksemin dán oktasaš vásáhusa ja buorrevuođa. Diet 
lea erenoamáš oahppandilálašvuohta, dasgo studeanttat bohtet iešguđetge 
sáme  guovllus ja ­birrasis. Guovlluid juoiganstiillat leat iežas láganat, ja 
maiddái studeanttaid persovnnalaš juoiganvásáhusat ja ­duogážat sáhttet 
leat máŋggaláganat.

Vaikke Sápmi lea stuoris, de muhtumin leat vásihan, mainna lágiin sierra 
guovlluid studeanttat leat dovddiidan nuppiideaset luđiid olis. Muhtun 
jage ledje studeanttat Guovdageainnus ja Johkamohkis čoahkkanan oktii. 
Sii barge luohtebargguiguin iežaset guovlluin ja maŋŋá čoahkkaneimmet 
oktasaš seminárii guorahallat bohtosiid. De dáhpáhuvai, ahte nuppiidasaset 
amas studeanttat gávnnahedje sis leat oktasaš fuolkkit – ja dát bođii ovdan 
luđiid bokte ja seammás čielggai dáid sogaid oktasaš historjá. 

Studeanttaid gávnnadeami sáhttá dulkot sosiála oahppanteoriija vuođul, 
mas vuolggasadjin lea ságastallan, nu mo Sokrates ságastalai dolin iežas 

oahppiiguin. Dat lea maiddái mihtilmas eamiálbmotkultuvrraide. Seammás 
studeanttaid iežaset diehtu, árbevierru ja árvvut váldojuvvojit oahpahusas 
vuhtii ja dat adnojuvvojit árvvus (Kirkness – Barnhardt 2001). Dán duođaštit 
maiddái ovtta studeantta sánit, guhte lei juo rávesolmmoš ja studeren 
máŋgga oahppo ásahusas: «Jurddaš, mun lean juo boahtán áhku ahkái ja 
easka dál mu sápmelaš duogáš ja kultuvrralaš máhttu váldojuvvo vuhtii ja 
adnojuvvo árv vus. Iigo leatge imaš? Lean dál measta lihkadusaid siste, go 
lean beassan vásihit dákkára!»

Dutkanmátkkis studeanttat oahpásmuvvet iežaset soga luđiide, luohtemáhttui 
ja soga historjái, man sáhtášii gohčodit miela dekoloniserenmátkin. Dán 
mátk kis sáhttá geavvat nugo ovtta studentii, guhte gávnnai áibba ođđa 
dieđuid máttarádjás birra ja seammás sogas juoiganhistorjjás. Áddjá lei krist­
ta laš, guhte doaimmai guhká girku luhkkárin ja buohkat dihte su čeahpes 
sálbma lávlun, muhto oktage su áddjubiin ii lean gullan su juoigamin dahje 
su juoiganmáhtus. Go studeanta vulggii dutkanmátkái, de son oahpásmuvai 
luohte čoakkáldagaide, main gávdnojedje máŋga luođi, maid su áddjá lei 
juoi gan. Ovtta girjjis lei maiddái čuovgagovva ádjárohkis ja gova vuolde 
lei teaksta, mas máinnašuvvui su juoiganattáldagaid birra. Ja go studeantta 
jeara hallanmátki ovdánii, de son gávnnai iežas bearrašis olbmo, guhte logai 
iežas juoigat okto duoddaris. Son ii lean duostan juoigat iežas oahppásiid 
gullut. Almmá dán dutkanbarggu haga dát dieđut livčče báhcán gulakeahttá, 
ja dienu čihkosis dollojuvvon diehtu ii livččii ollen studeantta beljiide. 
Lea čielggas, ahte dán dáhpáhusas luohti fámuiduhtii (empowering) su ja 
doaibmagođii sutnje čeavláivuođa ja identitehta gáldun. 

Muhtun eará studentii dieđut soga luđiid birra leat dolvvodan su báddet ja 
oahpahallat dáid luđiid ja ráhkadit luđiid iežas mánáide ja dienu ođasmahttit 
juoiganárbbi ja fievrridit dan ovddosguvlui. Dáid dieđuid vuođul studeanttat 
leat gártan meroštallat iežaset ođđasis, dohkkehit sámevuođaset ođđa beliid 
ja seammás fuobmát juoiganárbbi kultuvrralaš máhttun.

Ovddabealde govviduvvon oahppan lea searvvušlaš proseassa, ovttasbarggu 
boađus, mas kollektiivvalaš dovddut, dieđut ja vásáhusat juhkkojuvvojit. 
Dákkár oahpahus­ ja oahppandilli muittuha várra árbevirolaš siiddaid ja 
bearrašiid oahpahuslanjaid, searvelanjaid, nu mo Mihkkal Niillas Sara 
daid gohčoda. Searvelanjaide ledje čoahkkanan iešguđet ahkásaččat bargat 
ovttas, boarrásut buolva oahpahii nuorabuid, ja sii maiddái muittašedje 

ja muitaledje fearániid birra. (2003.) Juohkehaš muitalii iežas muitalusa, 
earát guldaledje, kommenterejedje ja lasihedje iežaset mohkiid daidda. 
Olbmot ohppe muitalanstruktuvrraid seamma láhkai go juoigan­ ja 
luohtebidjanvugiidge.

Sámi diehtu ja máhttu nuppástuhttá pedagogihka

Min máddariid njálmmálaš árbevierru sisttisdoallá olu eallinviisodaga, mii 
vuođđu duvvá sin čohkken vásáhusaide. Nuba sámi njálmmálaš girjjálaš­
vuohta rahpá verráha dihtui ja dulkomii. Njálmmálaš girjjálašvuođain sáhttit 
muita lit, gos mii boahtit, juohkit iežamet ja servodagaideamet historjjá ja 
iden titehta ja dienu šaddat kollektiivvalaččat čavddisin. Njálmmálaš árbi, 
dán oktavuođas juoigan, speadjalastá dan, mii midjiide lea mávssolaš, ja 
gielain mii buktit ovdan iežamet máilmmioainnu ja árvvuideamet. Dát 
máilm mioaidnu lea hápmašuvvan dan birrasis, gos mii eallit ja makkár 
oktavuohta mis lea buot ihtagiidda ja lundui. 

Árbevirolaš máidnasat, muitalusat, myhtat, juoigan, sátnevádjasat ja diiddat 
leat aiddo dat gáldu, mii čáhkke saji positiivvalaš identitehta hábmemii. 
Danne sámi njálmmálaš árbevierus lea mávssolaš sadji, mainna sáhttá 
válddahallat, hálddašit ja ovddidit sámegiela ja kultuvrra nu maiddái olbmo 
iden titehta. Girjjálašvuođa oahpahusa vehkiin lea vejolaš huksegoahtit 
posi tiiv valaš sámi identitehta, ođđalágan subjektivitehta ja nannet sámi 
kul tuvrra. Ja go mis lea nana identitehta, de dat addá fámuid geahččat 
ovddosguvlui ja hukset searvelanja, buoret boahtteáiggi.

Sámi allaskuvla sáhttá dákkár dutkan­, oahpahus­ ja oahppanvugiiguin, 
maid lean dán artihkkalis suokkardan Battiste čilgen dálkkodanrieggáin, 
ovddidit sámiid iežaset epistemologalaš beroštumiid ja máilmmioainnu 
fievrrideami akademiijai. Dákkár pedagogalaš lahkoneapmi duođašta, 
ahte studeanttat váldet ovddasvástádusa iežaset oahppamis ja dienu dat 
ovddida čiekŋalis oahppama. Seammás dákkár bargo­ ja dutkanvuohki 
lea čadnon sámi kultuvrii ja diehtooainnuide. Dán prosessii gullá maiddái 
dieđuid ja vásáhusaid juohkin kollektiivvalaččat, mii fas bealistis duddjo 
vuoiŋŋalaš buorrevuođa birrasii ja dearvvasmahttá vehážiid mielde olles 
sámi servodaga. 

The Yoik Opens Secret Doors to Sami Oral Literature: A Path into Language, 
Identity and Self-Esteem

Since the founding of the Sami University College, our students have been 
able to study the Sami language and Sami literature as separate subjects. 
One of the main themes of the literature education has been the study of 
the Sami oral tradition of yoiking – or chanting – because yoiking lies at 
the core of Sami culture, as well as being an important skill which requires 
a great deal of knowledge.

Through oral literature, we can tell where we came from and share our 
personal histories and identities as well as the histories of our communities 
– and attain collective integrity. The oral tradition reflects that which is 
important for us, and, through language, we express our own world view 
and values. This world view has grown from our surroundings and from 
the connection we have with nature and all living creatures. Thus, this 
paper focuses on how we can use oral indigenous literature in learning our 
language, strengthening our self­esteem and building up a positive identity.

Vuokko Hirvonen
Sámi allaskuvla
vuokko.hirvonen@samiskhs.no

Sámi árbevirolaš matematihka diehtu ja 
máhttu – Akšuvdnadutkamis sámeskuvllas 

YLVA JANNOK NUTTI 1

Álggahus

Servodagas lea dávjá deattuhuvvon ahte ohppiid diehtu, máhttu, sin 
árgabeaivi ja kultuvra galget leat skuvlla oahpahusa vuođđun. Dattege 
ovdamearkan matematihka oahpahus lea stivrejuvvon našuvnnalaš 
oahppo neavvuiguin (Johansson 2003; 2006). Ruoŧŧelaš árvvoštallan lea 
vuosehan ahte dat lea doallevaš maid sámeskuvllas (Skolverket 2002). 
Ruoŧas gávdnojit vihtta sámeskuvlla. Goitge sámeskuvlastivrra plána 
(SAMS 2009) cuige ahte sámegiella ja sámi kultuvra galget leat oahpahusa 
vuođđun. Sámeskuvlla oahpahus galggalii álggahuvvot sámi kultuvrra 
máhtuin ja dieđuin ja dát čuoččuhus galgá maid guoskat matematihka 
oahpahussii. Muhto jus matematihka oahpahus lea stivrejuvvon našuvnnalaš 
oahpponeavvuiguin, ovdamearka dihte ruoŧŧelačča oahpponeavvuiguin, 
de sáhtálii jearrat: Lea go ohppiid diehtu, árgabeaivi ja sámi kultuvrra 
máhttu vuođđun sámeskuvlla matematihka oahpahusas? Oahpaheaddjit 
leat vástidan ovdalaš árvvoštallamis (Skolverket 2002) ahte sámeskuvlla 
matematihka oahpahusa sáhtálii vuođđudit sámi kultuvrii. Oahpaheaddjit 
muitalit ahte sii háliidit geavahit duoji ja boazodoalu dieđuid matematihka 
oahpahusas, muhto go sis ii leat diehtu dan birra, de dárbbašuvvo 
lasseskuvlejupmi. Danin lea dehálaš ovdánahttit ja lasihit dieđu, mii vuolgá 
sámi kultuvrras ja maid sáhttá atnit matematihka oahpahusas. Vuosttaš 
dutkamušas, maid čállen dán fáttás (Jannok Nutti 2003), álgen iskat, 
makkár matematihkalaš bealit leat sámi árbevirolaš dieđuin. Dutkamušas 
čájehan ahte sámi árbevierus gávdno matematihkalaš jurddašanvuohki. 
Maŋŋil lean čállán lisensiáhtabarggu (Jannok Nutti 2007), mas guorahalan, 
mo gorutmihtut geavahuvvojit ja got čorragiid ja eallobihtáid sturrodagat 

1 Gielalaš veahkkin lei Nila Jannok, ja korrektuvralohkki lei Miliana Baer.

árvvoštallojuvvojit ja makkár namahusvuogit geavahuvvojit meroštallamis. 
Artihkkala vuođđoulbmil lea addit unna čoahkkáigeasu mii govve sámi 
árbevirolaš matematihka. 

Lisensiáhtadutkamušastan ávkkástalan jurddašanvuogi, maid Alan Bishop 

lea ovddidan. Son čilge, ahte rehkenastimii gullet orienteren, mihtideapmi, 
hábmen, speallan ja čilgen. (Bishop 1991: 22–54.) Dát doaimmat leat 
dábá laččat maiddái vuođđoeaktun matematihka máhtu ovdánahttimii. Mu 
ulbmil leai geahččalit govvidit ja ipmirdit dáláš ja ovddeš matematihka 
jurddašanvuogi sámeperspektiivvas. Lisensiáhtadutkamušaš lean geavahan 
narratiiva metoda, lean ságastan olbmuiguin geat leat duodje­ ja boazo­
ealáhusas (Jannok Nutti 2007). Metodalaččat narratiiva dutkan dahká vejo­
lažžan gávdnat dieđu olbmo persovnnalaš vásáhusain eallimis (Johansson 
2005; Hirvonen 2003). Ságastallan dahkkui jagis 2006 ja dasa serve 
logi duojára ja boazovázzi Gironis, Váhčiris ja Jåhkåmåhkis. Muita lusat 
leat báddejuvvon dahje leat dokumenterejuvvon čálalaččat. Jeara hallon 
olbmot muitaledje vuos iežaset eallima birra ja čilgejedje, makkár jahkásaš 
doaimmat sis leat. Dasto gáržžiduvvui ságastallan Bishopa namu han 
rehkenastintemáide. Ságastallama maŋŋá juohke muitalus lea transkri­
berejuvvon ja analyserejuvvon kvalitatiiva sisdoalloanalysa mielde. Lean 
guorahallan ja analyseren dáid muitalusaid dutkangirjjálašvuođa vehkiin.

Nubbi ulbmil artihkkaliin lea guorahallat, got oahpaheaddjit fievrridit sámi 
árbevirolaš matematihka skuvlii. Dát lea dutkamuš ja pedagogalaš ovddi­
danbargu sámeskuvllas Ruoŧa bealde Sámis, ja dainnalágiin gohčoduvvo 
akšuvdnadutkanprošeaktan2. Visot sámeskuvllat leat juoga ládje searvvis 
prošeavttas. Sámeskuvlla oahpaheaddjit dovdet matematihka dili, sii dihtet 
got sámi matematihka oahpahus lea dál ja got livččii sáhttit leat. Dán čállosis 
áiggun vuosehit guokte sámeskuvllaovdánahttinbarggu, ovdamearkka dihte 
rievssatgárdumiid, muohtamihtidemiid ja gorutmihtidemiid. Oahpaheaddjit, 
oahppit, veagat ja mon dutkin, leat huksen matematihka oahpu mas ohppiid 
árgabeaivi3 ja sámi árbevirolaš diehtu ja máhttu leat vuođđun. 

2 Geahča: EU INTERREG IVA Nord prošeakta: «Sámi giella ja kultuvra ovdaskuvllas ja skuvl­
las» mii čađahuvvui áigodagas 2008−2010 (Luleå tekniska universitet 2009a), ja duogážis lea 
ovdalaš EU INTERREG IIIA Nord prošeakta: «Pedagogalaš ovdáneapmi matematihkas sáme­
skuvllas» mii čađahuvvui áigodagas 2007−2008 (Luleå tekniska universitet 2009b).

3 Jearaldat de šaddá dieđusge: «Mii ohppiid árgabeaivi lea?», muhto in áiggo guorahallat dan 
gažal daga dáppe. 

Sámi árbevirolaš diehtu ja máhttu matematihka fáddán

Árbevirolaš matematihkalaš diehtu ja máhttu leat ovddiduvvon oalle guhká, 
ja kultuvrrain lea matematihkalaš ipmárdus, mii lea ovdánan beaivválaš 
birge jumiid bokte. Olbmot geat ellet árbevirolaš sámi vuođđoealáhusaiguin, 
leat geavahan eanemusat árbevirolaš sámi dieđu ja máhtu, ja diesa gullá 
máhttit atnit ávkki báikkálaš luondduriggodagain (Sara 2003). Árbevirolaš 
diehtu ja máhttu, kultuvrralaš matematihkka dahje etnomatematihkka, nu 
mo Ubiratan D’Ambrosio (1985) lea dan gohčodan, leat guovddážis dán 
dutka mušas. Marcia Ascher čilge etnomatematihka kultuvrra dutkamin, 
mii ávkkástallá matematihkalaš ipmárdusa. (Ascher 1991.) Bishop fas 
oaivvilda ahte dan guhtta sierra oasi, rehkenastima, sajáiduhttima, mihti­
deami, hábmema, speallama ja čilgema, sáhttá geavahit, go dutká kul tuvr­
ra matematihkalaš ipmárdusa (Bishop 1991: 22−54). Geavahan veahk­
kin Bishopa rehkenastinjurddašanvuogi, go geahččalan govvidit sámi 
árbevirolaš dieđu ja máhtu. 

Sámi árbevirolaš etnomatematihkalaš diehtu ja máhttu dahje ovddeš 
duodje­ ja boazoealáhusas adnojuvvon matematihkalaš jurddašanvuohki 
čil ge juvvojit dás Bishopa vuogádaga mielde. Sápmelaš boazoealáhusas gáv­
dnojit iešguđetlágan vuogit rehkenastit dahje árvvoštallat. Go bohccot leat 
meahcis dahje gárddis, de eai láve lohkat daid ovttaid mielde, dalle baic ce 
árvvoštallet čorragiid ja eallobihtáid. Got dan galget dahkat, lea hárjá­
neami ja hárjehallama boađus. Hárjehallan addá boazovázziide mentálalaš 
govaid ealu sturrodagas, go ealu oidnet de boahtá dovddu man stuorra 
eal lu lea. Iežá vuohki árvvoštallat ealu sáhttá leat dego soamis čilgii. Go 
son galgá rehkenastit ealu, son árvvoštallá man olu bohccot leat báikkis 
bái kái ja bidjá daid oktii, ja nu oažžu dieđu man stuoris eallu lea. Sáhttá 
maid dadjat, ahte rehkenastinfáddái gullet ealu, čorragiid ja eallobihtáid 
nama husvuogit. Boazoealu namahit davvisámegillii čoran, mii lea gaskkal 
vihtta logi ja beannot čuođi sturrosaš eallobihttá dahje eallu, ja mii sáhttá 
leat unnit dahje stuorit eallu. Julevsámegilli juohku lea ná:

• Tjårå, mii lea sullii vihttalogi heakka
• Návkká, mii lea vihttalogi ja guoktečuođi sturrosaš eallobihttá
• Biehkki, eallobihtás, mii lea gaskkal golbmačuođi ja beannot 

duhát sturrosaš eallobihttá.
• Sjtuhttja, mii sáhttá leat badjel beannot duhát sturrosaš eallu, 

muhto maid olles eallu.
• Ällo, mii lea olles eallu (Spiik 1994).

Bohccot namahuvvojit maid mearkka, agi, guolgga ja čorvviid mielde (Eira 
1994: 84), ja bohccot main leat earenomáš mearkkat, ivnnit dahje biellu 
leat mihtilmas bohccot. Dát geavahuvvojit sulastahttit ealu ollisvuođa, jus 
soames mihtilmas boazu váilu de diehtá ahte ii leat olles eallu ja ferte ohcat 
eanet bohccuid. 

Boazovázzit vurkejit misiid bihkiid, go rehkenastet man olu leat merkon, 
dahje merkot mearkunmurrii, dahje dán áiggi čállet báhpirii mearkunlogu. 
Bihkiid vurke dan ládje, ahte goarru juohke biehki árpui. Muhtin boazovázzit 
lohket leat dehálažžan dán dahkat, vai miesit eai jávkka. Vaikko dán áiggi 
čállet báhpirii, de muhtimat das beroškeahttá sestet bihkiid. Dán sáhttá čilget 
rehkenastindárbun, mii gávdno boazoealáhusas. Jearaldat lea, makkár eará 
dárbbut gávdnojit? Ii leat dárbu lohkat ealu dárkilit, danin ii leat obanassiige 
sihkar leago olles eallu čohkkejuvvon ja dieđusge boazolohku ii leat juste 
seamma áiggi mielde, dat leat biekka oapmi. Lars­Ánte Kuhmunena (2005) 
luođis Biekka oapmi son juoigá ahte eallu lea lihkku ja riggodat mii máhttá 
jávkát. Nils Oskal cuige ahte boazolihkku sáhttá billahuvvat jus ila dárkilit 
mearrida boazologu. (Oskal 1999). Oskal dadjá: “I know approximately how 
many reindeer I have and sooner or later I will know how many survive. 
You should not challenge your reindeer luck with accounting.” (Oskal 1999: 
177) [Mon dieđán sullii man olu bohccot mus leat. Áiggi mielde dieđán man 
olu cevzet. It galgga boazolihku áitit bohccuid lohkamiin.]. Eiseválddiid 
mearrádusat gáibidit boazovázzit lohkat ealuset dárkilit, muhto boazovázzit 
čilgejit ahte boazologu birra ii galgga sárdnut. 

Sajustit meahcis ja duoddaris lea juoga masa sáhttá hárjánit. Beaivi, násttit, 
biegga, jogat ja eará dovdomearkkat leat anolaččat go galgá sajustit. Go 
vájalda meahcis, de sajusta luonddudovdomearkkaid mielde iige kompássa 
mielde. Nils Isak Eira čilgii: 

Sánit davvi (dehe alli) ja lulli (dehe máddi) sáhttet dávjá ipmirduvvot 
kom pássaháltti čujuhussan, muhto goit boazodoalu dáfus dát čujuhit 
ovddemustá goabbatlágán eatnamii, nammalassii geassejagi ja dálvejagi 
eatnamiidda. Nu davásjohtin sáhttá mannat kompássa oarjji háltái (Eira 
1994: 33). 



110

Dat boahtá ovdan Čohkkirasas, Váhčiris ja Jåhkåmåhkis gos davvi ja luk sa 
mearrašuvvet eanuid ja jogaid golgama mielde. Eanut vulget davil geasse­
eatnamiin ja golget luksa dálveeatnamiidda. Nuba dán guovllus kom pássa­
háltti davvi ii leat seamma go guovllu davvi. 

Mihtut ja mihtidanvuogit sáhttet leat máŋggaláganat. Áigi lea okta mihti­
dan vuohki, mainna sáhttá mihtidit guhkkodaga báikkis nubbái. Dalle 
mihtiduvvo man guhkes áiggi váldá vázzit dihto gaskka, mihttomearit leat 
bealle beaivvi, beaivvi dahje máŋga beaivvi. Odne diimmut geavahuvvojit 
mihti danvuohkin ja mihtidanmearrin. Eará mihttun sáhttet maid leat jietna 
ja oaidnu. Beanagullan lea mihttomearri mii lea sullii miila, dasgo olm­
moš sáhttá gullat beatnaga ciellama dán gaskka duohken. Dakkár mihtut 
ja mihtidanvuogit leat ovdánan praktihkalaš diliin ja geavahusas. Gorut 
ja gorutlahtut leat maid geavahuvvon mihttun ja mihtidanvuohkin. Ovda­
mearkan sáhttá namuhit: lávki ja lávkestit; salla ja salastit; goartil, čuvde­
goartil ja gaskkasuorbmagoartil ja goartilastit; suorpma govdodat; gieđa 
govdodat ja čuvdemihttu.

Sala dahje goartila guhkkosaš mihtuid sáhttá atnit, go mihtida muohta gasso­
daga, jogaid ja jávrriid čikŋodaga. Soabbi lea buorre veahkkeneavvu, muhto 
sáhttá gal maid geavahit goruda mihttun. Muohttaga gassodat mihtiduvvo 
soppiin. Soappi čuggesta muohttagii, ja de mihtida, galle goartila muohta 
lea. Gorudin maid sáhttá mihtidit muohtagassodaga, ovdamearkan leago dat 
buolvva, bađa vai gieđa rádjái. Eanas kultuvrrat geavahit goruda mihttun 
ja mihtidanvuohkin (Bishop 1991). 

Duodji ja sámi bivttasmállet leat ovdánan báikkálaš luondduávdnasiid geava­
hettiin. Doaibma ja ávnnas mearrida biergasa hámi ja geavahusa. Náhki ja 
duolji hápmi mearridit, got galgá čuohppat ja goarrut gávtti dahje beaskka. 
Mary Harris oaivvilda, ahte biktasiid ja gápmagiid minsttarvuohki gáibida 
áddejumi njuolggočiegas, parallealla linjjáin, viidodagas, symmetriijas ja 
ferte máhttit dahkat guovtteolahat duolbadasa golbmaolahat duolbadassii. 
(Harris 1997.) Dánu duodjedieđuid ja ­máhtuid sáhttá geavahit sámi mate­
ma tihka oahpahusas, muhto got dán dieđu ja máhtu sáhttá geavahit, dat 
gáibi da eanet dutkamuša. Lean geahččalan addit unna čoahkkáigeasu, 
mii govvida sámi árbevirolaš dieđu ja máhtu ja dan sáhttá gohčodit Sámi 
etnomatematihka jurddašanvuohki. Jurdda mu dutkamušain leai oažžut 
oppalaš gova etnomatematihka sisdoalu birra sámi kultuvrras.

Ovdalaš skuvlladutkan kultuvrralaš oahpahusain ulbmilin

Hirvonen guorahallá sámi skuvllaid evaluerendutkamis (2003) oahpaheddjiid 
oaiviliid, got sámi skuvla berrešii leat. Oahpaheaddjit lohket sámi skuvlla 
mearkkašit skuvlla, gos oahpahuvvo sámegielain beaivválaččat, muhto sii 
maid leat muitalan, ahte sámi skuvlla vuođđun galgá leat sámi kultuvra. 
Máŋga oahpaheaddji muitalit, ahte sámemánát ohppet buorebut skuvlla 
olggobealde ja sii geahččalit geavahit luonddu veahkkin oahpahusas, eaige 
beare bargat siste. Oahpaheaddjit maid muitalit, mo sii mannet ohppiiguin 
bivdit guliid ja de dutket daid (Hirvonen 2003). 

Sullasaš jurdagat gávdnojit maid Ruoŧa bealde sámeskuvllas Jåhkåmåhkis 
ja lean čállán artihkkala dan birra (Jannok Nutti 2008). Oahpaheaddjit leat 
bargan olgobeivviin danin, go sii jáhkket ahte dákkár bargo­ ja oahpa­
husvuohki addá buoret vejolašvuođa geavahit giela. Ja mánát álget sámástit. 
Bargat olgun beaivvi gáibida olu oahpaheaddjis, jus galgá sihke nannet giela 
ja oahpahit dihto fáttá dieđuid. Ulla Aikio­Puoskari raporta davviriikkalaš 
sámeoahpahusa birra (2006) vuoseha, ahte lea dárbu buoridit oahpahusdili. 
(Aikio­Puoskari 2006.) Raporttas evttohuvvojit doaimmat, maiguin livččii 
vejolaš buoridit sámeoahpahusa. Guhkes assimilašuvnna, gielalaš ja kultuvr­
ralaš suddadeami historjá váikkuhit ain oahpahusa.

Hirvonen čállá evaluerendutkamis: «Leago oppalohkái vejolaš jorahit skuvlla 
kul tuvrra servodaga kultuvran dahje nuppegežiid, ja addágo plána doarvái 
lihka danmuni máŋggakultuvrralaš doaimmaid ollašuhttimii? Oahpaheddjiid 
muitalusain sáhttáge dutkat, mo eamiálbmogii gulli oahpaheaddjit besset 
iežaset mielas hábmet oahpahuskultuvrra ovttas váhnemiiguin ja olles birra­
siin.» (Hirvonen 2003: 13−14). Álgoálbmoga oahpaheddjiid muitalusat 
leat maiddái dutkojuvvon Alaskas (Lipka et.al 1998; 2005). Dutkamušas 
leama šan mielde earet eará Yup’ik Inuihtaboarrásat, kulturčeahpit ja oahpa­
headdjit. Ulbmil leai nuppástuhttit matematihka oahpahusa, ja vál dit árbe­
virolaš álgoálbmogiid dieđu ja máhtu vuođđun oahpahusa nuppás tuht timii. 
Dutkamuš lea váldán Yup’ika árbevirolaš dieđu ja máhtu, ja árga beaiv­
vi hárjáneami vuođđun, ja čájeha Yup’ika geometriija, vuogi rehke nastit, 
mihtidit ja čoavdit váttisvuođaid. Dát dutkamuš addá kon krehtalaš nuppás­
tuhttinmálle oahpahussii ja konkrehtalaš vuogi rievdadit oahppoplána ja 
oahpponeavvuid. Bargu váldá vuhtii kultuvrralaš vuogi oahppat, mii lea 
vuođđu matematihka oahppamis skuvllas. 

Dát oktasaš dutkamuš lea ovddidan lasáhusa vuođđoskuvlla matematihka 
oahppoplánii. Dan namma lea Math in a Cultural Context (MCC) (Mate­
matihkka kultuvrralaš oktavuođas). Oahppoplánii maid gullá teoreh ta  laš 
modealla, man sisdoallun lea matematihkka, pedagogalaš ja kon teavst ta 
diehtu. Matematihkkii gullá oarjemáilmmi matematihkka, muh to maiddái 
Yup’ik boarrásiid matematihkalaš jurddašanvuohki. Oahpu pedagogalaš 
oassái gullet bargo­ ja oahppanmálle skuvllas ja árbe virolaš bargo­ ja 
oahppanmálle Yup’ika servodagas. Kontekstii fas gullet diehtu ja máhttu 
skuvllas ja diehtu ja máhttu Yup’ika servodagas. Dát dutkamuš lea buorre 
ovdamearka, got álgoálbmogiid kultuvrralaš diehtu ja máhttu sáht tá leat 
integrerejuvvon oahpahussii ja geavahuvvot sáme skuvlla akšuv dna dut­
kan prošeavttaid vuođđun. Maiddái Hirvonen deattuha dutka mu šas ahte 
gáibiduvvo ođđa oahpahusoahppu, jus sámi oahppan­ ja oahpa hus vu­
giid galgá olahit sámi skuvllas. Muhto dego oahpa headdjit muitaledje 
Hirvonena dutkamušas, ođđa jurdagiid ja oahppanmálle rievdadusaid ii 
leat beare dohppet ja sirdit njuolga oahpa heapmái. Hirvonen deattuha dahje 
cealká: «Oahpaheaddjit dárbba šit lasseskuvlejumi, hárjehallama ja oppa­
lohkái ođđa dáidduid ja jurddašan vugiid oahppat.» (Hirvonen 2003: 129). 
Lasseskuvlejumit, hárjehallamat ja oppalohkái ođđa dáidduid ja jurdda­
šanvugiid oahppan lea dehálaš oassi akšuvdna dutkanprošeavttain. Davvi­
Ruoŧas čađahuvvon dutkamušas Henning Johansson (1985) lea geahččalan 
ovddidit oahpahusa, mii integrere kultuvrra dieđu ja máhtu oahpahussii. 
Dutkamuš vuosehii, ahte jus skuvla integrere ohppiid kultuvrralaš dieđu ja 
máhtu oahpahussii, de rivdet oahpahanvuogit ja oahppoávdnasa sisdoallu 
ja oahppit maid ohppet buorebut. Johanssona loahppajurdda lea, ahte jus 
skuvla ja oahpahus spiehkastit sakka ohppiid kultuvrras, de skuvla šaddá 
ila abstrákta ohppiide.

Linda Tuhiwai Smith guorahallá dekoloniserema ja čállá, ahte dekoloniseren 
lea: ”…reclaiming, reformulating and reconstituting indigenous cultures 
and languages…” (Smith 2004: 142). Smith lea álgoálbmogiid dutki ja su 
dutka muš lea buktán ođđa jurddašanvugiid dekoloniserenmetodas. Smith 
čáje ha mainna lágiin dutkan lea leamaš kolonialismma reaidun ja fas got 
álgo álbmogat, nugo maorit, leat váldán dutkama atnui iešmearrideami 
huksemii ja dekoloniserenbargui. Earet eará Rauna Kuokkanen čájeha ahte 
ovdalaš sámi skuvla ja álgoálbmogiid skuvla lea leamaš internáhtaskuvla, 
gos mánát šaddet oahppat oarjemáilmmi árvvuid ja eallinvuogi. Kuokkanen 
cuige, ahte internáhtaskuvla muhtin ládje bissehii álgoálbmotmánáid 

kultuvrralaš dieđu ja máhtu oahppama (Kuokkanen 2000). Ovddidit oahpa­
husa álgoálbmoga kultuvrra dieđu ja máhtu vuođul lea vuohki skuvlla 
deko loniseremis. Marie Battiste (2000) oaivvilda ahte dekoloniseren sáhttá 
veahkehit álgoálbmogiid ođasmahttit iežaset kultuvrra ja dahkat vejolažžan 
integreret álgoálbmoga ja oarjemáilmmi kultuvrra skuvllas ja servodagas. 
Battiste čállá: “…rebuilding our nations, peoples, communities, and selves 
by restoring Indigenous ecologies, consciousnesses, and languages and 
by creating bridges between Indigenous and Eurocentric knowledge.” 
(Battiste 2000: xvii). Seamma dahká D´Ambrosio (1985), go suokkarda 
matematihkkaoahpahusa kultuvrralaš sisdoalu ja jearrá, manin oarjemáilmmi 
mate matihkalaš ipmárdusat galget oahpahuvvot juohke sajis máilmmis. 
Sáme skuvlla geahččaleapmi, mo integreret matematihka oahpahusas sámi 
kultuvrra ja oarjemáilmmi kultuvrra, lea akšuvdnadutkanprošeavttas ulbmil 
mii oanehaččat čilgejuvvo dán artihkkalis. 

Akšuvdnadutkamuš sámeskuvllas 

Ruoŧa sámeskuvllas lea jođus akšuvdnadutkamuš, mas geahččalit ovttastaht­
tit sámi ja oarjemáilmmi kultuvrralaš matematihkalaš áddejumiid, ja dainna 
lágiin ođasmahttit sámi matematihkkaoahpahusa. Prošeakta lea čađahuvvon 
sámeskuvlla oahpaheddjiiguin, ohppiiguin ja veagaiguin. Matematihka 
oahppoprošeavttas geavahit ohppiid árgabeaivvi ja sámi árbevirolaš dieđu ja 
máhtu vuođđun. Prošeavttas geavahuvvo vuođđun metoda, mas leat njeallje 
oasi ja maid Steen Nielsen ja Aagaard Nielsen (2006) leaba ovddidan. 
Prošeavttas leat čuovvovaš oasit ja dat leat čađahuvvon dán rádjái ná: 

1. Ráhkadit sosiála oahppama, mas lea kritihkalaš ságastallan. Kritih­
ka laš ságastallamat sámeskuvlla matematihka oahpahusa birra, 
váttis vuođat ja vejolašvuođat hukset matematihkkaoahpahusa mas 
vuođđun lea sámi kultuvra. Kritihkalaš ságastallamii gullá jear­
rat, maid dat mearkkaša matematihka oahpahussii dalle go sámi 
kultuvra lea vuođđun? Lean ságastan oahpaheddjiiguin oahpa­
headdječoahkkimiin njeallji sámeskuvllas ja váhnemiiguin váhnen­
čoahkkimiin guovtti sámeskuvllas. 

2. Ságastallamat dollojuvvojit maiddái áššedovdiiguin. Dán okta­
vuo đas lean lágidan guokte seminára, gos etnomatematihka ášše­
dov dit ja oahpaheaddjit leat deaivvadan. Čakčat 2009 lea pláne­

juv von seminára mas lea seamma áigumuš. Oahpaheaddjit visot 
sámeskuvllain bohtet seminárii.

3. Geahččalit ođđa dieđuid ja čađahit ođasmahttinbargguid dahje 
skuvla ovdánanbargguid guovtti sámeskuvllas. Ođasmahttinbarggut 
leat matematihka oahppadiimmut, mat váldet vuođu sámi árbevirolaš 
dieđus ja máhtus. Oahpaheaddjit leat maid geahččalan bovdet oahpa­
husa lágideapmái ohppiid váhnemiid, áhkuid ja ádjáid ja singuin 
bargat ovttas.

4. Systematiseret dán ođđa dieđu oahpahussii, ja dat lea maid boahtte­
áiggi ulbmil. 

Skuvlaovdánahttinbargguin lea čađahuvvon rievssatgárdun, sierra mihtuid ja 
mihtidanvugiid geahččaladdamat. Rievssatgárdun lea árbevirolaš doaibma 
ja dan oahpaheamis leat leamašan váhnemat dahje ohppiid áhčit veahkkin. 
Muhtun áhčči vuosehii skuvlamánáide, got giellá rievssatgiela ja got bidjá 
rievssatgárddiid meahccái skuvlla lahkosis. Mánát galget geahččalit geavahit 
sámi árbevirolaš ja mihtidanvugiid, go gárdu (dahket ja bidjet gielaid). 
Seammás čájehuvvo maid, ahte dán doaimmas lea mielde olu eanetgo dušše 
geavat laš doaibma. Čuoiggadettiin gárdunbáikái áhčči muitalii čuoigama ja 
sabe hiid historjjá birra. Son jotkkii muitalit gárdunbáikki ja rievssatgárduma 
birra ja muitalusaid rievssatbivddus. Rievssatgárddiid huksedettiin áhčči 
baga dalái dárkilit gárdunbáikki ja gárddi hámi. Gárdumii gullet maid 
vissis njuolggadusat, maid ferte čuovvut. Ovdal go vulgegárdunbáikkis, 
de oahpahii áhčči, got galget váldit eret visot gielaid maid leat geavahan 
gár du miidda. Njuolggadus lea eallinráva, mii muitala man dehálaš sámi 
eallin mállii lea ahte ii bivdde eanetgo dan maid dárbbaša. Áhčči deattuha 
dán ládje makkár árvu lea luonddu suodjalit.

Skuvllas nubbi ovdánahttinbargu ja temá lea čadnon sámi árbevirolaš 
miht tui ja mihtidanvuohkái. Oahppit dárbbašit hukset matematihka ipmár­
dusa iežaset vuolggasajiin ja oahpaheddjiid bargun lea veahkehit dán 
ipmár dusa olahit. Mihtuid oahpahusas deattuhuvvo mo sámi árbevirolaš 
mihtuid sáhttá ovttastahttit oarjemáilmmi mihtuiguin. Gorut lea maid 
geava huvvon mihtidanveahkkin, ja oahppit sáhttet mihtidit árbevirolaš 
vuogi mielde ja dienu maid aktiivvalaččat hukset iežaset mihtidanvugiid. 
Dán barget skuvllas siste ja olgun ja oahppit leat mihtidan guhkkodaga 
ja muohttaga assodaga. Muhtin ohppiid áddjá bođii skuvlii ja muitalii 
boazo ealáhusa muohtamihtidanvugiid birra. Dát temábargu mihtuiguin ja 

mihtidanvugiiguin lea ovttastahttán sámi árbevirolaš dieđu ja máhtu oarje­
máilmmi mihtidanvugiiguin. 

Dán prošeavttas skuvlla barggut árbevirolaš dieđu ja máhtu birra ledje 
eanaš praktihkalaš barggut, nugo Mikkel Nils Sara (2003) dutkamuš Norgga 
beale sámeskuvllain maid čájeha. Árbevirolaš sámi diehtu ja máhttu orrot 
leamen skuvllain eanas praktihkalaš ja konkrehtalaš barggut. Sara dattege 
deattuha eará árbevirolaš dieđu beliid: «Muhto de ferten gal dan nai muittu­
hit ahte ii árbevirolaš eallimis ge lean nu ahte visot leai čadnon aivve 
praktih kalaš bargguide, go sieiva ságastallan ja guorahallan maiddái gullo 
dasa.» (Sara 2003: 136). Dán akšuvdnadutkamušas mii lea jođus Ruoŧa 
beale sámeskuvllain, loktejuvvojit oidnosii árbevirolaš diehtu ja máhttu, 
eai beare praktihkalaš dásis muhto buot bealit, go árvvoštallat ja ságastallat 
oahpaheddjiid bargovugiid ja jurddavuođuid dáin doaimmain. 

Loahppasátni

Dán artihkkalis lean geahččalan ovdanbuktit unna čoahkkáigeasu das, 
mainna lágiin sámi duodje­ ja boazoealáhusa árbevirolaš matematihkalaš 
jurddašanvuohki vuođđuda sámi kultuvrralaš dihtui ja máhttui. Guorahalan 
maiddái Ruoŧa beale sámeskuvlla akšuvdnadutkamuša, mainna geahčča lit 
ovttastahttit sámi ja oarjemáilmmi kultuvrraid matematihka ja ođasmaht­
tit sámi matematihkkaoahpahusa. Prošeavtta ovdamearkkat, main árbe­
viro laš mihtut ja mihtidanvuogit leat geavahuvvon, leat eanaš čadnon 
boazoealáhussii. Sámi matematihka oahpahusas sáhttá maiddái geavahit 
dieđu ja máhtu, mii guoská erenoamážit duodjái. Muhto dárbbašuvvo 
eambbo dutkamuš, got sáhttá oahpahusas geavahit dán duodjedieđu ja ­máhtu 
ja maiddái eará ealáhusaide guoski dieđuid. Lea maid dehálaš ahte juohke 
oahppi bargá sihke oahpes ja amas kultuvrralaš dieđuiguin ja máhtuiguin. 
Lean álgán čohkket dieđuid, mat gusket sámi árbevirolaš matematihkalaš 
dieđuide ja máhtuide, etnomatematihkkii, muhto got sáhttá geavahit dán 
dieđu ja máhtu matematihka oahpahusas. Ovdamearkka dihte Lipka 
dutkamušas leat dát áššit guorahallojuvvon ja ovddiduvvon ođđa mállet 
eamiálbmoga ja oarjemáilmmi matematihka oahpahusa goallosteapmái ja 
sullasaš ulbmil lea maiddái dán sámeskuvllaid akšuvdnaprošeavttas. 

Skuvladoaimmat dollet sisttis sihke árbevirolaš ja árgabeaivvi dieđu ja 

máhtu (mii sáhttá leat seamma dahje sullii seamma) ja maid kreatiivvalaš 
vuo gi, mii diktá ohppiid hukset ja oahppat iežaset dieđu ja máhtu. Skuvla­
bargu árbevirolaš ja árgabeaivedoaimmaiguin addá ohppiide vejolaš vuođa 
oahpásnuvvat sámi kultuvrrain. Dát kreatiivvalaš vuohki, mii deattu­
ha ohppiid iežas doaimmalaš rolla diehtohuksehusas, lea váldán vuhtii 
árbevirolaš dahje konkrehtalaš mihtuid. Dat addá ohppiide vejolaš vuođa 
oahp pat maid mihtut mearkkašit ja got mihtida daiguin, ja sii bes set ovt­
tastahttit daid oarjemáilmmi mihtuiguin dego millimehteriin, centi mehteriin 
ja nu viidáseappot. Ođasmahttit matematihka oahpahusa ja váldit árbevirolaš 
álgoálbmogiid dieđu ja máhtu vuođđun, lea sihke oassi dekoloniseremis, 
oahpahus sámi kultuvrra vuođul, ja maid váldit oahpa husas vuhtii oahppi 
vuolggasaji ja su duogáža.

Sami traditional mathematical knowledge 
An action research project in Sami schools

This article has two goals. On the one hand, to discuss Sami traditional 
knowledge according to the concepts of counting, locating, measuring, 
designing, playing and explaining. On the other, to discuss the on­going 
action research and school development project in Sami schools. The first 
part of the article is based on the results of an earlier Master’s thesis. The 
results are based on interviews with Sami handicraft makers and reindeer 
herders. The interviews were conducted from the point of a persons´ life 
story, or from the base of some guiding questions. There are for example 
several concepts for reindeer herds according to the approximate number 
of reindeer in the herd, how special reindeer are used as an aid for the 
counting or approximation, and the measurements and measuring methods 

that are based on the body. The Master’s thesis is the starting point for the 
on­going project. The aim of the project is to start the reformulation of the 
education in mathematics in Sami schools through school activities, and to 
discuss challenges and possibilities connected with such a reformulation.

